
 

 

 

 

 
 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 48 
 

ᐱᖓᑦᓯᖅ, ᔫᓂ 6, 2012 
 

 

ᖁᑉᐱᕐᓂᓖᑦ 2731ᒥᒃ 2761ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᒃ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᖕᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᒃ 

ᐊᒻᒪᓗ ᒐᕙᒪᒃᑯᓐᓂᒃ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᖕᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᖕᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᔫᓂ 6, 2012 

ᒪᓕᒐᓕᐅᖅᑎᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᑕᒑᖅ ᑰᓕ, ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ 

ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ 

ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ. 

 

>>ᑲᑎᒪᓯᒋᐊᖅᐳᑦ 15:01ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᒃᑯᑦ ᒪᑐᐃᖅᓯᓂᖅ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᒃᑎ. ᐱᒋᐊᓚᐅᖏᓂᑦᑎᓐᓂ 

ᐊᐱᕆᔪᒪᓪᓗᒍ ᒥᔅᑕ ᐅᓲᑖᐱᒃ ᑐᒃᓯᐊᓂᒃᑯᑦ 

ᒪᑐᐃᖅᓯᖁᓪᓗᒍ. ᒥᔅᑕ ᐅᓲᑖᐱᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᑲᑎᒪᔩᓪᓗ ᐱᒋᐊᓚᐅᖏᓂᑦᑎᓐᓂ 

ᑲᑎᒪᔾᔪᑎᔅᓴᑎᓐᓂ ᐅᓪᓗᒥ ᓂᓪᓕᐅᑎᖃᕈᒪᓪᓗᖓ. 

ᓯᕗᓪᓕᖅᐹᒥᒃ ᓇᓗᓇᐃᖅᓯᒍᒪᔪᖓ ᖁᔭᓕᓂᓐᓂᒃ 

ᐃᓘᓐᓇᖏᓐᓄᑦ ᒪᓕᒐᓕᐅᕐᕕᖕᒥ 

ᒪᓕᒐᓕᐅᖅᑎᐅᔪᓂᒃ ᐃᑲᔪᖅᑐᐃᒻᒪᑕ 

ᑕᑯᒃᓴᐅᑎᑦᑎᖃᑦᑕᕐᒪᑕ ᓄᓇᖁᑎᖏᓐᓂᒃ, 

ᐃᓄᖁᑎᖏᓐᓂᓪᓗ ᐃᖃᓗᐃᑦ ᐅᐱᓐᖔᒃᑯᑦ 

ᑲᑎᒪᔾᔪᐊᖅᑎᓪᓗᑕ. ᐅᐸᒍᑎᖃᑦᑕᖅᑐᑦ 

ᐅᓄᖅᑐᐊᓗᐃᑦ ᐃᓗᕕᖅᓯᐅᕆᐊᖃᑕᐅᖃᑦᑕᕐᒪᑕ 

ᐊᒃᓱᐊᓗᒃ ᖁᔭᒋᔭᐅᑦᑎᐊᖅᑐᑦ ᐃᖃᓗᖕᒥᐅᓄᑦ.  

 

ᐊᒻᒪᓗ ᒫᓐᓇ ᐱᕕᖃᕈᒪᒋᕗᖓ ᐅᓪᓗᒥ ᑕᕝᕙᓂ 

ᐃᒡᓗᒥ ᐃᒃᓯᕙᓂᐅᔪᒥ ᓇᓗᓇᐃᖅᓯᒍᑎᒋᒐᑦᑎᒍ 

ᓯᕗᒧᐊᑦᓯᒪᒻᒪᕆᓐᓂᑎᓐᓂᒃ. ᒪᓕᒐᓕᐅᖅᑎᑦ 

ᖃᐅᔨᒪᔪᔅᓴᐅᒻᒪᑕ, ᖃᐅᔨᒪᔪᓯᖏᓛᒃ ᐅᓪᓗᒥ 

500ᖓᓐᓂᒃ ᐅᓪᓗᕆᓂᐊᓕᕐᒪᒍ ᐃᒃᓯᕙᓂᖏᑦ  

ᒪᓕᒐᓕᐅᕐᕕᖕᒥ ᑕᐃᒪᓐᖓᓂᑦ ᐃᐳᕈ 1, 1999-

ᒥᓂᑦ. 

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑎᑐᐊᖑᓕᖅᑐᓂ ᓯᕗᓪᓕᖅᐹᒥᒃ 

ᒪᓕᒐᓕᐅᖅᑎᐅᒋᐊᓐᖓᓚᐅᖅᓯᒪᔪᓂ, ᑕᒪᓐᓇ 

ᓯᕗᒧᓐᓂᕆᓯᒪᔭᖅᐳᑦ ᐃᖅᑲᐅᒪᓇᖅᑐᖅ ᐅᓄᖅᑐᓂᒃ 

ᐱᒃᑯᓇᖅᑐᓂᒃ ᐱᒃᑯᓇᓗᐊᖏᑦᑐᓂᓪᓗ. ᐃᓕᒃᓯᓗ 

ᑕᕝᕙᓂ ᐃᒃᓯᕙᓛᕈᒪᔪᓯᒍᑦ ᑭᖑᓪᓕᕐᒥ 

ᐊᕗᖓᐅᔨᒃᑲᓐᓂᖅᓯᒪᓕᕐᒥᒍᑦᑕ 1,000ᖓᓐᓂᒃ 

ᐃᒃᓯᕙᓂᖃᓕᖅᐸᑦ. ᐅᖃᕈᒪᓪᓗᖓᓗ 

ᓂᕆᖃᑎᒋᑦᑎᐊᖅᑲᐅᒐᒃᑭᑦ ᑐᓵᔩᑦ ᐅᓪᓗᒥ 

ᖁᔭᒋᓪᓗᒋᓪᓗ. ᖁᔭᓐᓇᒦᕈᒪᒻᒥᔭᕋᑦᑕᐅᖅ ᑕᐃᒃᑯᐊ 

ᓂᕐᓕᒥᒃ ᐆᒃᓯᔭᕆᐊᒃᓴᖅ ᐃᓪᓕᐊᖅᑎᑦᑎᖅᑲᐅᔪᑦ. 

 

ᑲᑎᒪᔾᔪᑎᔅᓴᑎᓐᓂᒃ ᓅᑉᐸᓪᓕᐊᓗᑕ. 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ, 

ᓯᕗᓕᖅᑎ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 166 - 3(3): 

ᓚᐃᓴᓐᓯᑖᖃᑖᖑᔪᑦ 

ᐃᓕᓐᓂᐊᓕᓐᖏᑦᑐᖅᓯᐅᑏᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᐅᓐᓄᓴᑦᑎᐊᕙᒃᑯᑦ 

ᐃᖃᓗᖕᒥᐅᑦ ᑲᓇᓐᓇᖓᓂᕐᒥᐅᓪᓗ.  

 

ᐅᖃᖅᑎᑦᑎᔨ, ᖃᐅᔨᓴᕈᑕᐅᔪᑦ ᒪᓕᒃᖢᒋᑦ 

ᓇᓗᓇᐃᕆᓯᒪᒻᒪᑕ ᓱᕈᓯᐅᑉ ᓯᕗᓂᔅᓴᖓ 

ᐋᖅᑭᐸᓪᓕᐊᓕᕇᖅᐸᑉᐳᖅ. ᐃᓅᕋᑖᕐᓂᖓᓂᒃ 

ᐊᖏᓪᓕᐊᕐᔪᓐᓂᖓᓄᑦ. ᑕᐃᒪᓐᓇ ᒥᑭᑎᒋᑎᓪᓗᒋᑦ 

ᓱᓕ ᐃᓱᒪᖏᑦ ᑎᒥᖏᓪᓗ ᐋᖅᑭᐸᓪᓕᐊᓂᕆᔭᖓ 

ᓱᒃᑲᔪᒻᒪᕆᐋᓘᕙᑉᐳᖅ ᖃᓄᐃᑦᑑᓗᓂ 

ᐃᓅᓯᖃᕐᓂᐊᕐᒪᖔᑦ ᐊᖏᓪᓕᕙᓪᓕᐊᓗᓂ 

ᐋᖅᑭᓱᖅᐸᓪᓕᐊᓕᕇᖅᐸᒻᒪᑦ ᒥᑭᑎᓪᓗᒍ ᑕᐃᒫᒃ. 

 

ᒐᕙᒪᕗᑦ ᐃᓕᑕᖅᓯᕗᑦ 

ᐱᕈᖅᑎᑦᑎᒐᓱᒋᐊᖃᓪᓚᕆᒻᒥᓐᓂᒃ ᐃᑲᔫᑎᒃᓴᓂᒃ 

ᐱᔭᐅᔭᕆᐊᓕᓐᓂᒃ ᓄᑕᕋᓕᒫᑦᑎᐊᑦ  

ᐱᕕᒃᓴᖃᑦᑎᐊᖅᑎᑕᐅᖁᓪᓗᒋᑦ 

ᐱᔪᓐᓇᕐᓂᓕᒫᖏᓐᓄᑦ ᑎᑭᐅᑎᔪᓐᓇᖁᓪᓗᒋᑦ. 

ᑕᐃᒪᐃᒻᒪᑦ, ᖁᕕᐊᒋᑦᑎᐊᖅᐸᕋ ᑐᓴᖅᑎᑦᑎᓂᖅ 

ᐅᓪᓗᒥ ᐃᓕᓐᓂᐊᕐᓂᓕᕆᔨᒃᑯᑦ 

ᓚᐃᓴᓐᓯᑖᖅᑎᑦᑎᓯᒪᒻᒪᑕ ᐱᖓᓲᔪᖅᑐᓂᒃ ᓄᑖᓂᒃ 

ᓱᕈᓯᓛᓕᕆᕕᓐᓂᒃ ᐱᓕᕆᐊᓂ ᑕᐃᒪᓐᖓᓂᒃ 

ᓯᑎᐱᕆ 2011-ᓚᐅᖅᑐᒥᓂᒃ.  

 

ᐅᖃᖅᑎᑦᑎᔨ, ᓯᑎᐱᕆ 2011-ᒥ ᒪᕐᕉᓐᓂᒃ ᐅᐃᕕᑦ 

ᐱᓕᕆᐊᔅᓴᖏᓐᓂ ᒪᒃᐱᖅᑐᖃᓚᐅᕐᒥᔪᑦ ᐃᖃᓗᓐᓂ 

ᐊᒻᒪᑦᑕᐅᖅ ᔮᓐᓄᐊᕆ 2012-ᒥ ᐊᕐᕕᐊᓂ 

ᐃᓕᓐᓂᐊᕆᐅᖅᓴᕕᒻᒥᒃ ᐱᓕᕆᐊᑎᒍᑦ Aboriginal 

Head Start-ᖑᓂᕋᖅᑕᐅᔪᖅ ᑕᐃᓐᓇ. 

ᒪᒃᐱᖅᓯᒃᑲᓐᓂᓚᐅᕐᒪᑕ ᐃᓚᒋᓕᐅᑎᓪᓗᓂ 

ᓚᐃᓴᓐᓯᖃᖅᖢᓂ ᐃᓕᓐᓂᐊᕆᐅᖅᓴᕐᕕᖕᒥ. ᑕᐃᒪᓐᓇ 

ᐃᓕᓐᓂᐊᖅᑎᑦᑎᖃᑦᑕᓇᕐᓂᖅᓴᐅᔪᓐᓇᕐᒪᑕ 

ᐃᓕᓐᓂᐊᖅᑎᑦᑎᖃᑦᑕᓂᖅᓴᐅᔪᓐᓇᓂᐊᕐᒪᑕ 

ᓄᑕᖅᑲᓂᒃ ᐃᓕᓐᓂᐊᓕᓪᓚᕆᓚᐅᓐᖏᑎᓪᓗᒋᑦ 

ᐃᓕᓐᓂᐊᕐᕕᓐᓂ.  

 

ᒫᑦᓯᐅᑎᓪᓗᒍ ᑕᒪᑐᒪᓂ ᐊᕐᕌᒎᔪᒥ ᓇᔪᖅᓯᕐᕕᒃ 

ᓄᑕᕋᓛᒃᑯᕕᒃ ᒪᒃᐱᓚᐅᕐᒥᔪᖅ ᓴᓂᑭᓗᐊᒥ ᑖᓐᓇᓗ 

ᐃᒡᓗᕐᔪᐊᖅ ᓴᓇᔭᐅᓚᐅᖅᓯᒪᔪᖅ ᖁᑦᑎᓂᖅᓴᐅᔪᓂᒃ 

ᐃᓕᓐᓂᐊᖅᑎᓂᒃ ᓄᓇᓕᓐᓂ. 

ᐃᓂᖃᖅᑎᑎᒃᑲᓐᓂᓕᖅᖢᓂᓗ ᐱᔭᕆᐊᖃᒻᒪᕆᒃᑐᓂᒃ 

ᓄᑕᕋᓛᖑᓂᖅᓴᓄᑦ. 

 

ᐊᒻᒪᑦᑕᐅᖅ ᒫᑦᓯᐅᑎᓪᓗᒍ 

ᓚᐃᓴᓐᓯᑖᖅᑎᑦᑎᓚᐅᕆᕗᒍᑦ ᐃᖃᓗᕋᓛᖅ 

ᐸᐃᕆᕝᕕᒻᒥ ᐃᖃᓗᓐᓂ. 

 

ᐊᒻᒪ ᑭᖑᓪᓕᖅᐹᒥ ᐊᐃᕐᕆᓕᐅᑎᓪᓗᒍ ᖃᒻᒪᖅᑕᓕᒃ 

ᐃᓕᓐᓂᐊᕆᐅᕐᕕᒃᓴᖅ ᒪᒃᐱᓚᐅᕐᒥᔪᖅ 

ᐃᓕᓐᓂᐊᕆᐅᓕᓵᕐᓂᐊᖅᑐᓄᑦ ᖃᐅᓱᐃᑦᑐᒥ.  

 

ᐅᖃᖅᑎᑦᑎᔨ, ᑖᒃᑯᐊ ᒐᕙᒪᐅᔪᑦ 

ᓯᕗᓪᓕᐅᑎᑦᑎᔪᒪᓯᒪᒻᒪᑕ 

ᐱᐅᓯᒋᐊᖅᑎᑎᒃᑲᓐᓂᕈᒪᓪᓗᑎᑦ 

ᐊᑐᐃᓐᓇᐅᓕᒃᑲᓂᕐᓗᑎᓪᓗ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ. ᐱᕕᖃᕈᒪᓪᓗᖓ 

ᖁᔭᓕᔪᒪᒻᒪᕆᑉᐳᖓ ᑖᒃᑯᐊ ᐱᕙᓪᓕᐊᑎᑦᑎᓂᕐᒧᑦ 

ᐱᓕᕆᓚᐅᖅᑐᑦ ᐊᒻᒪᓗᑦᑕᐅᖅ ᐊᐅᓚᑦᑎᔨᐅᔪᑦ 

ᑖᒃᑯᓂᖓ ᓄᑖᓂᒃ ᓚᐃᓴᓐᓯᖃᓕᖅᑐᓂᒃ 

ᐃᓕᓐᓂᐊᕆᐅᓕᓵᕐᕕᔅᓴᓂᒃ ᐱᓕᕆᐊᖑᔪᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐋᕆᐊᒃ. 

ᒥᓂᔅᑕᐃᑦ ᐅᖃᐅᖏᑦ. ᒥᓂᔅᑕ ᑲᒪᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑕᑉᑑᓇ.  

ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᑐᐃᕗᑦ 

ᐃᒡᓗᖃᖅᑎᑦᑎᔨᓂᒃ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᐅᓐᓄᓴᒃᑯᑦ 

ᖁᕐᓗᖅᑑᕐᒥᐅᓪᓗ. ᖁᔭᓐᓇᒦᒃ ᐅᖃᖅᑎ. 

 

ᖃᐅᔨᒪᔪᐃᓐᓇᐅᒐᑦᑕ ᓇᒻᒥᓂᖅ 

ᐃᒡᓗᑭᔅᓴᖅᑐᒻᒪᕆᐋᓘᒐᑦᑕ ᑕᒫᓂ ᓄᓇᕗᒻᒥ. 

ᓇᒻᒥᓂᖅ ᐃᒡᓗᖃᖅᑎᑦᑎᓂᖅ ᐱᓗᐊᖅᑐᓂ 

ᐅᖓᓯᑦᑐᒻᒪᕆᐋᓘᒻᒪᑕ ᐅᓄᖅᑐᒻᒪᕆᐋᓗᐃᑦ ᑕᒪᒃᑯᐊ 

ᓄᓇᕗᒻᒥᐅᑕᐅᔪᑦ ᐊᔪᖅᓴᖃᑦᑕᕐᒪᑕ. 

 

ᑕᐃᒪᓐᓇ Habitat for Humanity 

ᐃᒡᓗᓕᐅᖅᑎᐅᖃᑦᑕᖅᑐᑦ ᐊᔪᖅᓴᖅᑐᓂᒃ ᐃᖃᓗᓐᓂ 

ᐃᒡᓗᓕᐅᕋᓕᕌᖓᑕ ᐃᑲᔪᖅᑐᖅᑎᐊᖃᑦᑕᖅᑕᕗᑦ 

ᐱᓕᕆᔭᖏᑦ. 

 

ᐅᖃᖅᑎ, ᑖᒃᑯᐊ Habitat for Humanity-

ᖑᓂᕋᖅᑕᐅᔪᑦ ᐃᒡᓗᓕᐅᖅᑎᐅᖃᑦᑕᖅᑐᑦ ᓄᓇᓕᓐᓂ 

ᑕᒫᓂ ᑮᓇᐅᔭᓕᐅᕋᓱᐊᖅᑎᐅᖏᒃᖢᑎᒃ ᑎᒥᐅᔪᑦ 

ᐱᐅᓯᒋᐊᖅᑎᑦᑎᓇᓱᖃᑦᑕᖅᑐᑦ 

ᐃᒡᓗᖃᖅᐹᓕᖅᑎᑦᑎᓂᐊᕐᒪᑕ ᑕᒪᒃᑯᓂᖓ. 

ᐃᒡᓗᖃᖅᑎᑦᑎᖃᑦᑕᕐᓗᑎᓪᓗ 

ᑮᓇᐅᔭᖃᖅᑎᑦᑎᖃᑦᑕᕐᓗᑎᓪᓗ 

ᐃᒡᓗᖃᖅᑎᑦᑎᖃᑕᕈᑎᔅᓴᓂᒃ ᐅᑭᐅᖅᑕᖅᑐᒥ.  

 

ᐅᖃᖅᑎ, ᑕᒪᒃᑯᐊ ᐃᖃᓗᓐᓂ ᑖᒃᑯᐊ ᐊᖅᑮᓯᒪᒻᒪᑕ 

ᐃᖃᓗᓐᓂ ᐅᑭᐅᑦ 7-ᓕᖅᑐᓂ; ᒫᓐᓇᒧᑦ ᒪᕐᕉᓐᓂᒃ 

ᐃᒡᓗᓕᐅᖅᓯᒪᓕᖅᐳᑦ ᐱᖓᔪᒃᓵᓂᓪᓗ 

ᓴᓇᔭᒃᓴᖃᖅᑐᑎᑦ ᓂᐊᖁᓐᖒᒥ ᔫᓂᒥ ᐱᒋᐊᕐᓗᒍ. 

 

ᐅᖃᖅᑎ, ᑖᒃᑯᐊ ᒪᕐᕉᒃ ᒪᓕᒐᒃᓴᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓂᐊᖁᓐᖒᒥ ᐃᒡᓗᓕᐅᓛᖅᑐᑦ 

ᐱᖓᔪᖓᓐᓂ ᐃᑲᔪᖅᑐᐃᓗᑎᑦ. 

 

Habitat for Humanity Iqaluit-ᑯᑦ ᓲᕐᓗ 

ᓴᓐᖏᓂᖃᖅᐳᑦ ᑲᑎᑎᑦᑎᔪᓐᓇᕐᓂᖏᓐᓄᑦ ᐊᒥᓱᓂᑦ  

ᓇᒻᒥᓂᖅ ᐃᒡᓗᖃᕈᒪᓂᖅ ᓴᖅᑭᓪᓚᕆᖁᓪᓗᒍ 

ᐃᒡᓗᑖᕋᔭᓐᖏᑦᑐᓄᑦ. 

 

ᑎᓕᐅᕆᕗᒍᑦ ᐃᓚᐅᑎᑦᑎᔪᒪᓪᓗᑕᓗ ᐊᒻᒪ ᐅᑯᐊ 

ᑎᒥᐅᔪᑦ ᖁᔭᓐᓇᒦᕈᒪᓪᓗᑎᒋᑦ 

ᐃᑲᔪᖅᓯᓯᒪᖃᑦᑕᕐᒪᑕ; 

 

Igloo Building Supplies, ᕘᔅᑦ ᐃᐅᕐ, Nunastar 

Properties, Canadrill, ᓄᓇᕗᑦ ᐃᒡᓗᓕᐅᖅᑎᒃᑯᑦ 

ᑯᐊᐸᕇᓴᓐ, Iqaluit Rotary Club, Tower Group 

of Companies, R.L Hanson Construction, 

ᒪᑲᐃ ᓛᓐᑕᐅ, Atiilu Media, Out Craft Media, 

Sila Management Service, ᐊᓯᐊᓗᖏᓪᓗ. 

 

ᑕᐃᒃᑯᐊ ᐃᑲᔪᖅᑐᐃᖃᑦᑕᖅᓯᒪᓪᓗᑎᒃ ᐊᒃᓱᐊᓗ 

ᐅᐱᒍᓱᑉᐳᖓ ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᔪᖅᓴᕐᓂᖅᓴᓂᒃ ᐃᒡᓗᖃᖅᑎᑦᑎᖃᑦᑕᕐᒪᑕ Habitat 

for Humanity-ᑯᑦ ᑖᒃᑯᐊ ᐃᑲᔪᖅᓯᓯᒪᓪᓚᕆᒻᒪᑕ 

ᐃᖃᓗᓐᓂ ᐊᑐᓕᖅᑎᑦᑎᖃᑦᑕᕐᓗᑎᒡᓗ 

ᐊᖏᖅᓯᖃᖅᑕᖅᑐᑎᓪᓗ ᐅᐸᓗᖓᐃᔭᐅᑎᑦ 

ᐸᕐᓇᐅᑎᐅᔪᓂᒃ ᐊᐃᐳᕈ 2020-ᓕᖅᐸᑦ ᑖᓐᓇ 

ᐱᓕᕆᔭᐅᓛᕐᓗᓂ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐊᓕᐊᓇᐃᑦ ᑕᑯᓛᕋᒪ ᑮᓇᐅᔭᓂᒃ 

ᐱᕈᖅᓴᐃᓇᓱᓕᕈᔅᓯ ᖃᐅᑕᒫᑦ golf-ᑐᑎᒃ 

ᐱᕈᖅᓴᐃᓇᓱᓲᖑᒻᒪᑕ ᐃᓚᐅᔪᒪᓐᓂᖅ. 2 ᒥᓂᔅᑕᐃᑦ 

ᐅᖃᐅᓯᖏ. ᑲᒪᔪᖅ ᐃᓕᖅᑯᓯᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

ᐱᑦᑎᐊᖏᓐᓂᕐᒧᑦ ᐅᔾᔨᕈᓱᓐᓇᐅᑉ ᐅᓪᓗᖓ 

(ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐊᕐᕌᒍᑕᒫᑦ ᑖᒃᑯᐊ  

ᐃᓕᖅᑯᓯᓕᕆᔨᒃᑯᑦ ᐃᑲᔪᖅᓰᕙᒻᒪᑕ ᓄᓇᓕᓐᓂ 

ᑕᒪᒃᑯᐊ ᐃᓐᓇᐃᑦ 

ᐱᓂᕐᓗᑦᑕᐅᖃᑦᑕᕆᐊᖃᖏᓐᓂᖏᓐᓂᒃ ᐅᓪᓘᔪᒥ 

ᑖᓐᓇ ᐅᔾᔨᕈᓱᓐᓂᖅ ᐅᓪᓗᖅ ᑕᒫᓂ 

ᐅᓪᓗᑐᐃᓐᓇᐅᓛᖅᑐᒥᑦ ᔫᓂ 15-ᒥ. 

 

ᓇᓪᓕᐅᑎᓯᒪᓛᕐᒪᑦ ᑖᓐᓇ ᐃᓕᓴᕆᓯᒪᓪᓗᒍ ᐅᓪᓗᖅ 

ᑕᒪᒃᑯᓂᖓ ᓴᖅᑭᑦᑎᓯᒪᔪᖅ ᐊᒻᒪ 

ᑐᓴᖅᑎᑦᑎᒋᐊᕈᑎᓂᒃ ᐱᑕᖃᕐᓂᐊᖅᑐᖅ ᑕᒪᒃᑯᐊ 

ᖃᐅᔨᒋᐊᒃᑲᓂᕐᓗᒋᑦ ᒪᑯᐊᖑᔪᑦ ᐅᖃᐅᓯᖃᕐᓂᕐᓗ 

ᖃᓄᖅ ᐃᓐᓇᑐᖃᐅᔪᑦ ᑕᒪᒃᑯᐊ ᓄᓇᕘᒥ 

ᐱᑦᑎᐊᖅᑕᐅᑲᓐᓂᖃᑦᑕᕈᓐᓇᕐᒪᖔᑕ ᐅᕝᕙᓘᓐᓃᑦ 

ᐱᓂᕐᓗᑦᑕᐅᑦᑕᐃᓕᒪᖃᑦᑕᓂᐊᕐᒪᖔᑕ. 

ᑭᒃᑯᑐᐃᓐᓇᐃᓪᓗ ᑭᒃᑯᓕᒫᓂᓛᑦ ᑐᓴᐅᒪᑎᒋᐊᕐᓗᒋᑦ 

ᑕᒪᑐᒥᖓ ᖃᓄᖅ ᑕᒪᓐᓇ 

ᐱᓂᕐᓗᑦᑕᐅᑎᑦᑎᑦᑕᐃᓕᒪᓂᖅ ᐃᓐᓇᐅᔪᓂᒃ 

ᐃᓐᓇᑐᖃᐅᔪᓂᒃ ᐅᕝᕙᓘᓐᓃᑦ ᑕᐃᒪ ᖃᓄ 

ᐃᓚᒋᔭᐅᑦᑕᐊᖏᓐᓂᕐᒧᑦ ᐱᔭᐅᖏᒃᑲᓗᐊᕐᒪᖔᑕᔭ 

 

ᐃᓕᖅᑯᓯᓕᕆᔨᒃᑯᑦ ᐊᕐᕌᒍᓕᒫᖅ 

ᐱᓕᕆᖃᑎᖃᖅᐸᑉᐳᐃᑦ ᐃᓐᓇᐃᑦ ᐃᓐᓇᑐᖃᐃᑦ 

ᑲᑎᒪᔨᖏᓐᓂ ᓄᓇᕘᒥ ᑎᓕᐅᖅᑐᒋᓪᓗᒍ 

ᐱᖃᑎᒋᓪᓗᒋᓪᓗ ᑕᒪᒃᑯᓂᖓ ᐊᐅᓚᑦᑎᓂᐅᔪᓂᒃ 

ᑕᒪᒃᑯᓂᖓ ᐊᒻᒪᑦᑕᐅᖅ ᐱᕈᖅᐸᓪᓕᐊᑎᑦᑎᓂᕐᒧᑦ 

ᑕᒫᓂ ᐊᕐᕌᒍᒥ ᐃᓕᖅᑯᓯᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᓂᐊᖅᑐᑦ ᓄᓇᓕᐅᔪᓂ ᑕᒪᒃᑯᓂᖓ 

ᐃᑲᔪᖅᓲᓂᐊᖅᑐᓂᒃ ᐃᓐᓇᑐᖃᐅᔪᓂᒃ. ᑖᓐᓇ 

ᓇᓪᓕᐅᑎᓯᒪᑎᓪᓗᒍ ᔫᓂ 15 ᑕᒪᓐᓇ ᓴᖅᑭᒋᐊᕐᓗᒍ 

ᐃᓐᓇᑐᖃᐃᑦ ᐱᓂᕐᓗᑦᑕᐅᑦᑕᐃᓕᒪᓂᖏᓐᓂ 

ᐊᒻᒪᓗᑦᑕᐅᖅ ᐃᓕᓴᕆᓗᒍ ᓄᓇᕘᓕᒫᒥ ᑕᒪᒃᑯᐊ 

ᐃᓐᓇᑐᑎᖃᐅᔪᑦ ᐱᕕᔾᔪᐊᕆᒻᒪᕆᒃᑲᑦᑎᒍ. 

 

ᑕᕝᕙ ᐃᓕᒃᓯᓐᓂ ᐱᖃᑎᖃᕈᒪᒐᓗᐊᖅᐳᖓ ᑕᒪᒃᑯᐊ 

ᓄᓇᕘᒥᐅᓕᒫᑦ ᑎᓕᐅᕐᓗᒋᑦ ᐊᒻᒪᑦᑕᐅᖅ ᑕᒧᑐᒥᖓ 

ᑕᑯᓐᓇ ᐳᐱᒍᖅᑕᐃᓕᒪᖁᓪᓗᒋᑦ 

ᑎᓕᐅᕆᖃᑎᒋᓗᒋᓪᓗ ᐃᓐᓇᑐᖃᐃᑦ ᒥᒃᓵᓄᑦ 

ᑕᒪᒃᑯᐊ ᐃᓐᓇᑐᖃᐅᔪᑦ ᖃᐅᔨᒪᓂᖏᑦ ᐊᒻᒪᑦᑕᐅᖅ 

ᓯᕗᓕᕆᓚᐅᖅᑕᑦᑎᓐᓂ ᐃᑦᑕᕐᓂᓴᐅᓂᖅᓴᓂᒃ 

ᖃᐅᔨᒪᔨᒋᓪᓚᕆᒃᑲᑦᑎᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᒥᓂᔅᑕ ᐊᕐᓇᐃᑦ ᑲᒪᒋᔭᐅᖃᑦᑕᕐᓂᖏᓐᓄ, ᒥᓂᔅᑕ 

ᐃᐊᓪ. 

ᓂᕈᐊᒐᒃᓴᐅᑎᑦᑎᓂᖅ ᖁᓪᓖᑦ ᓄᓇᕗᒻᒥ 

ᐊᕐᓇᓂᒃ ᐱᓕᕆᔨᓄᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ ᓂᑯᕕᔾᔪᑎᒋᔭᕋ ᑖᓐᓇ ᒥᓂᔅᑑᓂᕐᓄᑦ 

ᐊᕐᓇᐃᑦ ᐱᔾᔪᑎᒋᓪᓗᒋᑦ ᑕᐃᒪ ᐊᑎᕐᓂᒃ 

ᓄᐊᑦᑎᔪᒪᓂᐊᕋᑦᑕ ᓂᕈᐊᕋᒃᓴᓐᖑᕈᒪᔪᓂᒃ 

ᑖᒃᑯᓄᖓ ᖁᓪᓖᑦ ᐊᕐᓇᐃᑦ ᑲᑎᒪᔨᖏᓐᓄᑦ. 

 

ᑖᒃᑯᐊ ᖁᓪᓖᑦ ᐊᕐᓇᐃᑦ ᑲᑎᒪᔨᖏᓐᓄᑦ 

ᐊᑕᓂᓕᒻᒪᕆᐅᒻᒪᑕ ᑕᒫᓂ ᓄᓇᕗᒻᒥ ᐊᕐᓇᐃᑦ 

ᐱᔾᔪᑎᒋᓪᓗᓂᒋᑦ ᐊᒻᒪᓗ ᓇᓗᓇᐃᕆᔨᐅᖃᑦᑕᖅᑐᑎᒃ 

ᑎᓕᐅᕆᒋᐊᖅᑎᐅᕙᑦᑐᑎᒃ ᑖᔅᓱᒧᖓ ᒥᓂᔅᑑᔪᒧᑦ 

ᐊᕐᓇᐃᑦ ᐱᔾᔪᑎᒋᓪᓗᒋᑦ ᓄᓇᕘᒥ.  

 

ᐅᖃᖅᑎ, ᒫᓐᓇ ᐅᓄᖅᑑᒻᒪᑕ ᐃᓂᑖᕆᐊᓕᑦ 

ᑕᐃᑯᖓ ᑲᑎᒪᔨᐅᔪᓄᑦ ᑲᑎᒪᔨᑦ 

ᐊᒥᓱᓐᖑᕆᐊᕆᐊᖃᕐᖓᑕ ᒫᓐᓇ ᕿᓂᖅᑐᒍᑦ 

ᓂᕈᐊᕋᒃᓴᓐᖑᕈᒪᔪᓂᒃ ᐊᒻᒪᓗ 

ᓄᐊᑦᑎᕙᓪᓕᐊᓂᐊᖅᑐᒍᑦ ᐊᑎᕐᓂᒃ ᐊᔾᔨᒌᓐᖏᑦᑐᓂᒃ 

ᐊᔪᓐᖏᓐᓂᓕᓐᓂᒃ ᖃᐅᔨᒪᔪᓂᒃ ᐊᒻᒪᓗ 

ᐱᓕᕆᔪᓐᓇᖅᑐᓂᒃ ᑕᕝᕙᓂ ᑲᑎᒪᔩ ᓄᓇᕘᒥ 

ᑭᒡᒐᖅᑐᐃᔪᓐᓇᖅᑎᐊᓂᐊᕐᒪᑕ. 

 

ᐅᖃᖅᑎ, ᑕᒪᓐᓇ ᓂᕈᐊᖅᐸᓪᓕᐊᓂᐅᓂᐊᖅᑐᖅ 

ᒪᑐᓂᖃᓚᖓᔪᖅ ᔫᓂ 15, 2012-ᖑᓕᖅᐸᑦ ᐊᒻᒪᓗ 

ᓂᕈᐊᕈᑎᔅᓴᐃᑦ ᐸᐃᑉᐹᑦ ᖃᓄᖅ 

ᑐᓴᕆᐊᖅᑕᐅᔪᓐᓇᓂᐊᖅᑐᐃᑦ ᖃᓄᖅ ᐊᕐᓇᐃᑦ 

ᓄᓇᕗᒻᒥ ᓂᐱᖃᕈᓐᓇᓂᐊᕐᒪᖔᑕ ᓄᓇᓕᒻᒥᓄᑦ 

ᐊᕐᓇᓕᒫᓄᓪᓗ ᓄᓇᓕᒻᒥᓂ. 

 

ᑕᐃᒪ ᓇᓗᓇᐃᕆᐊᒃᑲᓐᓂᕈᓐᓇᓚᖓᔪᓯ ᒐᕙᒪᒃᑯᑦ 

ᓄᓇᕗᑦ ᐃᓅᓯᓕᕆᔨᒃᑯᑦ ᐊᓪᓚᒡᕕᖓᓐᓂ. ᐅᕝᕙ 

ᐅᖄᓚᐅᑎᖓ 867-975-6018. ᐅᕝᕙᓘᓐᓃᑦ 

ᖁᓪᓕᒃ ᑲᑎᒪᔨᖏᓐᓄᑦ ᐊᕐᓇᐃᑦ. ᑖᓐᓇ 

ᐅᖄᓚᐅᑎᖓ 1-866-623-0346. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑲᑎᒪᔾᔪᑎᔅᓴᑦᑕ ᓇᒻᒪᖓ 2, ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᓂᔅᑕ ᑕᑉᑑᓇ. 

ᓄᖑᓱᐃᑦᑐᓕᕆᓂᕐᒧᑦ ᐊᑐᐊᒐᕐᒧᑦ 

ᐅᖃᐅᓯᒃᓴᖅ (ᑕᑉᑑᓇ) 

 

ᐊᖓᔪᖅᑳᖅ ᐲᑖ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ. ᓂᑯᕕᑉᐳᖓ ᐅᓪᓗᒥ 

ᐅᖃᐅᓯᖃᕈᒪᓪᓗᖓ ᐱᒻᒪᕆᐅᔪᓂᒃ 

ᓄᖑᔪᐃᑦᑐᓕᕆᓂᕐᒧᑦ. ᒫᓐᓇ ᐅᖃᓕᒫᓐᓂᐊᖅᐸᒃᑲ 

ᐅᑯᐊ: 

 

ᓄᓇᕗᑦ ᒐᕙᒪᒃᑯᖏᑦ ᐱᒻᒪᕆᐅᑎᑦᑎᒻᒪᑕ 

ᑕᒪᒃᑯᓂᖓ ᐊᖑᒪᑎᑦᑎᖁᓪᓗᒋᑦ ᓄᓇᕗᒻᒥᐅᑦ 

ᐃᓄᒋᐊᓐᓂᕆᔭᖏᓐᓂᒃ ᐊᒻᒪᓗᒃᑕᐅᖅ 

ᑕᐃᒃᑯᓂᖓ 

ᐃᖅᑲᓇᐃᔭᕐᕕᖃᖃᑦᑕᕈᓐᓇᖁᓪᓗᒋᑦ 

ᐱᓕᒻᒪᔅᓴᒍᓐᓇᖁᓪᓗᒋᑦ ᓄᓇᕗᒻᒥᐅᑦ.  

 

ᓄᓇᕗᑦ ᒐᕙᒪᒃᑯᖏᑦ ᐃᓕᑕᖅᓯᕗᑦ 

ᓄᖑᓱᐃᑦᑐᒥᒃ ᕿᓂᖃᑦᑕᕐᓂᖅ ᐅᔭᕋᕐᓂᐊᓂᕐᓗ 

ᐱᔭᒃᓴᖃᖅᑎᔅᓯᒻᒪᑕ ᒐᕙᒪᒃᑯᓐᓂᑦ ᓄᖑᓱᐃᑦᑑᑉ 

ᐅᓗᕆᐊᓇᕐᓂᖓ ᐱᔾᔪᑎᒋᓪᓗᒍ. 

ᐊᑐᖅᑕᐅᖃᑦᑕᖅᓯᒪᓂᖓ 

ᐅᓇᑕᐅᑎᐅᓕᐊᖑᓯᒪᖃᑦᑕᕐᓂᖓᓗ 

ᐅᓗᕆᐊᓇᕈᑕᐅᑐᐃᓐᓇᕆᐊᖃᖅᐳᑦ ᐃᓄᓐᓄᑦ 

ᐊᕙᑎᒧᓪᓗ. 

 

ᓄᓇᕗᑦ ᒐᕙᒪᒃᑯᖏᑦ ᐃᓕᑕᖅᓯᔪᑦ 

ᑲᒪᓂᖓᓐᓂᒃ ᓄᓇᕗᒻᒥ ᐊᕙᑎᒧᑦ ᑲᑎᒪᔨᓄᑦ 

ᐃᒪᓕᕆᔨᒃᑯᓐᓄᑦ ᓴᖅᑭᑕᐅᓯᒪᔪᑦ ᑕᕝᕙᓐᖓᑦ 

ᓄᖑᓱᐃᑦᑐᓕᕆᓂᕐᒥ. 

ᓄᓇᕗᑦ ᒐᕙᒪᒃᑯᖏᑦ ᐃᓕᑕᖅᓯᕗᑦ 

ᓄᖑᓱᐃᑦᑐᓕᕆᓂᖅ ᒪᓕᒋᐊᖃᕐᒪᑦ ᓯᓚᕐᔪᐊᕐᒥ 

ᐊᖏᕈᑕᐅᓯᒪᔪᓂᑦ ᑲᓇᑕᒥᓗ ᒪᓕᒐᓕᐊᓂᒃ. 

ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᕗᑦ ᑲᓇᑕᒥ 

ᓄᖑᓱᐃᑦᑐᓂᑦ ᐊᑦᑕᓇᖅᑕᐃᓕᓂᕐᒧᑦ 

ᑲᒥᓴᓇᒃᑯᓐᓂᑦ. 

 

ᓄᓇᕗᑦ ᒐᕙᒪᒃᑯᖏᑦ ᑐᓴᖅᑎᑦᑎᔪᓐᓇᓕᕌᖓᑕ 

ᐋᖅᑭᒃᓯᒪᔭᒥᓂᑦ, 

ᓄᖑᓱᐃᑦᑐᓕᕆᔾᔪᑕᐅᓂᐊᖅᑐᒥᒃ, ᑕᒪᓐᓇ 

ᑐᑭᓕᐊᕐᓂᐊᖅᐳᖅ ᓄᓇᕗᑦ ᒐᕙᒪᒃᑯᑦ 

ᓄᖑᓱᐃᑦᑐᖅᓯᐅᕐᓂᕐᒧᑦ ᑐᑭᑖᕈᑎᖏᓐᓂᑦ 

ᐃᒪᐃᓕᖓᔪᓂᒃ. ᓄᓇᕗᑦ ᒐᕙᒪᒃᑯᑦ 

ᐃᑲᔪᖅᑐᐃᓂᐊᖅᐳᑦ ᓄᖑᓱᐃᑦᑐᖅᓯᐅᕐᓂᕐᒥᒃ. 

 

1. ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖅᑐᐃᖃᑦᑕᓂᐊᖅᑐᑦ ᓯᕗᓪᓕᖅᐹᖅ 

ᑕᒪᒃᑯᐊ ᐅᔭᕋᓐᓂᐊᕐᕕᐅᔪᑦ ᐃᒪᓐᓇᒃ. 

 

2. ᓄᖑᔪᐃᑦᑐᓄᑦ ᐊᑐᖅᑕᐅᖃᑦᑕᓂᐊᖅᑯᑦ 

ᖃᓄᐃᓕᐅᑲᒻᒪᒍᑕᐅᓂᐊᖏᑉᐸᑕ 

ᓯᓚᕐᔪᐊᕐᒥ ᓄᓇᕗᒻᒥᐅᓪᓗ. 

 

3. ᓄᓇᕗᒻᒥᐅᑦ 

ᐃᑲᔪᖅᑕᐅᓂᖅᐹᖑᒋᐊᖃᕋᔭᖅᑯᑦ ᑕᕝᕗᖓ 

ᐅᔭᕋᓐᓂᐊᓂᕐᒥᒃ ᑕᐃᒪᐃᑦᑐᒥᒃ. 

 

4. ᐊᑦᑕᓇᓐᖏᓪᓗᑎᒃ ᐃᖅᑲᓇᐃᔭᖅᑎᐅᔪᑦ 

ᐊᒻᒪᓗ ᓄᓇᕗᒻᒥᐅᓕᒫᑦ ᓴᐳᔾᔭᐅᓯᒪᓗᑎᒃ 

ᑲᓇᑕᒥ ᒪᓕᒃᑕᐅᒋᐊᓕᓐᓂᒃ. 

 

5. ᐊᕙᑎᓕᕆᓂᕐᒧᑦ ᒪᓕᒃᑕᐅᒋᐊᓖᑦ 

ᖃᐅᔨᒪᑎᑕᐅᒋᐊᖃᑦᑐᑦ ᐱᓗᐊᖅᑐᒥᒃ 

ᑕᒪᐅᖓ ᓄᓇᒧᑦ ᐃᒥᕐᒧᑦ ᐊᒻᒨᒪᔪᓄᑦ.  

 

6. ᐅᔭᕋᓐᓂᐊᕐᓂᖅ ᓄᖑᔪᐃᑦᑐᒥᒃ 

ᐃᑉᐱᒍᓱᓪᓗᑎᒃ ᓄᓇᓕᓐᓂ 

ᖃᓂᒋᔭᖏᓐᓃᑦᑐᓂᒃ.  

 

ᐅᖃᖅᑎ, ᖁᔭᓐᓇᒦᖅᑕᐃᓐᓇᕆᒍᒪᔭᒃᑲ ᐃᓄᐃᑦ 

ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓚᐅᖅᑐᑦ ᑖᓐᓇ  

ᐋᖅᑭᒃᓱᐃᑎᓪᓗᑕ ᐊᑐᐊᒐᕐᒥᒃ ᑖᒃᓱᒥᖓ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

ᐆᒪᔪᕐᓂᒃ ᓱᕋᑦᑕᐅᑦᑕᐃᓕᒍᑏᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. 

 

ᑐᓴᖅᑎᑦᑎᒍᒪᔪᖓ ᒪᕐᕉᓐᓂᒃ ᑖᒃᑯᐊ ᓴᖅᑮᓛᕐᖓᑎᒃ 

ᐱᓕᕆᐊᖑᔫᓐᓂᒃ. ᑕᒪᒃᑯᐊ ᓇᓄᐃᑦ 

ᑎᑭᕋᖃᑦᑕᕐᓂᖏᓐᓄᑦ ᑖᒃᑯᐊ ᐃᑲᔪᖅᑐᐃᓂᐊᖅᑐᑦ 

ᓄᓇᓕᓐᓂ ᐃᒫᒃ ᓴᐳᑎᔾᔪᑎᔅᓴᐅᒍᓐᓇᖅᑐᓂᒃ 

ᐱᖁᑎᖏᓐᓄᑦ ᑕᒫᓐᖓᖅ ᓇᓄᕐᓂᒃ. ᑖᒃᑯᐊ 

ᐆᒪᔪᓐᓂᐊᑎᒃᑯᑦ ᑲᑎᒪᔨᖏᑦ ᑕᒫᓂ 

ᑐᓴᕐᕕᒋᓇᓱᒍᒪᓂᐊᕐᒥᔭᕗᑦ ᑖᒃᓱᒧᖓ. ᑐᓴᖅᐸᑦᑕᕗᑦ 

ᓄᓇᓕᓐᓂᒃ ᐱᐅᒋᔭᐅᔪᒻᒪᕇᑦ. 

 

ᐆᒪᔪᕐᓄᑦ ᓱᕋᑦᑕᐅᕙᑦᑐᑦ ᖃᓄᐃᓕᔭᐅᕙᑦᑐᓂᓛᒃ 

ᑮᓇᐅᔭᖃᑦᑎᑕᐅᒍᓐᓇᕋᔭᕐᖓᑕ 

ᑕᐃᒪᐃᑦᑕᐃᓕᒪᓂᕐᒧᑦ ᓲᕐᓗ ᓱᑲᓐᓇᖅᑐᓂᒃ 

ᐊᕙᓗᒻᒥ ᓴᓇᔾᔪᑎᔅᓴᖏᓐᓂᓪᓗ ᑕᒪᒃᑯᐊ 

ᐃᒡᓗᕋᓛᖏᓐᓄᑦ ᐊᒻᒪᓗ ᖃᐅᔨᔾᔪᑕᐅᔪᓂᒃ 

ᐊᒻᒪᖅᑕᐅᔪᓐᓇᖏᑦᑐᓂᒃ ᓇᓄᕐᓄᑦ ᐊᒻᒪᓗ 

ᐃᓕᓐᓂᐊᑎᑦᑎᒍᓐᓇᖃᑦᑕᕐᓂᐊᕐᒥᔪᑦ ᖃᓄᖅ 

ᑎᑭᕌᖅᑕᐃᓕᒪᑎᑦᑎᓂᕐᒧᑦ. 

 

ᐃᑲᔪᕐᓂᐊᕐᓗᒍ ᐆᒪᔪᕐᓂᐊᖅᑎᒃᑯᑦ ᐃᑲᔪᕐᓂᐊᕐᒥᔪᑦ 

ᖃᓄᖅ ᐊᑦᑐᐃᓂᖃᖃᑦᑕᓂᖏᓐᓂᒃ ᑕᒫᓂ 

ᓄᓇᓕᓐᓂ. ᑖᓐᓇ ᑮᓇᐅᔭᓂᒃ ᐱᑎᑦᑎᒍᓐᓇᕋᔭᕐᒥᔪᑦ  

ᓄᓇᕗᒻᒥᐅᖑᔪᓄᑦ ᓱᕋᑦᑕᐅᓚᕿᓯᒪᔪᑦ 

ᐱᖁᑎᒋᔭᖏᑦ ᐃᒡᓗᕋᓛᖏᓐᓄᑦ 

ᐊᕙᑎᓕᕆᔨᒃᑰᓪᓗᑕ. 

 

ᑕᒪᒃᑯᐊ ᑲᒪᒋᓇᓱᒋᐊᖃᕋᑦᑎᒍᑦ ᓄᓇᓕᓐᓂ ᐊᒻᒪᓗ 

ᐱᓕᕆᖃᑎᒋᑦᑎᐊᕐᓗᒋᑦ ᑕᒪᒃᑯᐊ ᐆᒪᔪᐃᑦ 

ᓇᔪᖅᑕᖏᓪᓗ. ᑖᓐᓇᓕ ᐃᑲᔪᖅᓯᐅᑎᓂᐊᕐᒥᔪᖅ 

ᓄᓇᕗᒻᒥᐅᓄᑦ, ᐆᑦᑑᑎᒋᔪᖅ ᖃᓄᐃᓕᐅᕈᑎᐅᔪᒥᒃ 

ᐃᑲᔪᕐᓂᕐᒥᒃ ᖃᓄᐃᑦᑎᐊᖅᑐᓂᒃ ᑕᒪᒃᑯᓇᓐᖓᑦ 

ᓄᓇᕗᒻᒥᐅᓂᒃ ᐆᒪᔪᕐᓂᕐᓗ. ᖁᔭᓐᓇᒦᒃ 

ᑐᓴᕈᒥᓇᖅᑐᖃᑕᐃᓐᓇᖅᑯᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. 3. ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᑕᓯᐅᔭᕐᔪᐊᒧᑦ ᑭᒡᒐᖅᑐᐃᔪᖅ,  ᒥᔅᑕ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑎᑦ ᐅᖃᐅᓯᖏᑦ 

ᐃᓕᑕᖅᓯᓂᖅ ᔭᓯ ᕗᕇᓱᒥᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᖁᕕᐊᓱᑉᐳᖓ ᓂᑯᕕᒋᐊᔅᓴᒃ ᐃᓕᑕᖅᓯᒍᒪᓪᓗᖓ 

ᖃᓄᐃᓕᐅᕈᓐᓇᕐᓂᖏᓐᓄᑦ ᑕᒪᒃᑯᓄᖓ. ᐅᖃᖅᑎ 

ᔭᓯ ᐳᕋᐃᓱ ᐱᔭᕇᓚᐅᖅᓯᒪᔪᖅ ᓴᓂᑭᓗᐊᕐᒥ 

ᐃᓕᓐᓂᐊᕐᕕᖓᓂ 2007-ᒥ. ᐱᔭᕇᖅᑐᓂᓗ ᑕᕝᕙᓂ 

ᓰᐲᓰᒃᑯᓐᓂ ᐃᓕᓐᓂᐊᖅᑕᖓᓄᑦ. 

 

ᐊᕐᕌᒍᓂᒃ ᒪᕐᕉᓐᓂᒃ ᔭᓯ ᑐᕋᓐ 

ᓯᓚᑦᑐᓴᕐᕕᒻᒦᓚᐅᖅᑐᖅ 2009 ᔭᓯ  

ᐃᖅᑲᓇᐃᔮᖅᑖᕋᓱᓚᐅᖓᑦ ᓰᐲᓰᒃᑯᓐᓂ ᐃᖃᓗᖕᓂ. 

ᖃᐅᔨᒪᔭᓯ ᔭᓯᐅᑉ ᐱᓕᕆᓂᖓᓄᑦ ᓇᑭᑐᐃᓐᓇᖅ 

ᑐᓴᕐᕕᒋᕙᑦᑕᕗᑦ. 

 

ᐅᖃᖅᑎ, ᑕᐃᒪᓕ ᐱᓇᓱᒍᒪᓕᕐᒥᒻᒪᑦ 

ᐊᑖᑕᒋᓚᐅᖅᑕᖏᑕ ᐱᐅᓪ ᐳᕋᐃᓱ ᐊᒻᒪᓗ 

ᓂᖏᐅᖓ ᐅᐃᓂ ᐳᕋᐃᓱ ᒪᑲᐃ ᐃᓱᒪᓕᕆᓂᕐᒧᑦ 

ᐃᓕᓐᓂᐊᕆᐊᓛᖅᑐᖅ. 

 

ᔭᓯ ᐊᐅᓪᓚᕈᒫᓕᕐᖓᑦ ᐃᖃᓗᖕᓂᑦ ᑕᐅᓄᖓ 

ᓂᐅᐸᓪᓛᒨᕐᓗᓂ ᓇᓗᓇᐃᒃᑯᑕᖅᑖᕐᓂᕐᒧᑦ 

ᐃᓱᒪᓕᕆᔨᐅᓂᕐᒧᑦ. ᐅᖃᖅᑎ, ᑕᐃᒪ ᔭᓯ 

ᑲᔪᑦᑎᐊᖁᓇᕐᓂᐊᖅᑯᖅ ᑕᒪᔅᓱᒧᖓ ᐱᔪᒪᔭᕐᒥᓂᒃ 

ᐱᓇᓱᑦᑎᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. ᐄ 

ᑕᐃᓐᓇᑦᑕᐅ ᑲᔪᓯᑦᑎᐊᖁᓂᐊᖅᑲᕗᑦ. 3. 

ᒪᓕᒐᓕᐅᖅᑎᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᓐᓇᖓᓄᑦ, ᒥᔅᑕ ᑰᓕ. 

ᐃᓱᒫᓘᑕᐅᔪᑦ ᓄᓇᕗᒻᒥ ᐃᖅᑲᖅᑐᐃᕕᒻᒥ 

ᓴᐳᑎᓯᒪᓂᕆᔭᐅᔪᓂᒃ (ᑰᓕ) 

 

ᑰᓕ: ᓂᑯᕕᔾᔪᑎᒋᔭᕋ ᐅᑭᐊᒃᓵᖑᓚᐅᖅᓯᒪᔪᖅ 

ᓅᕕᐱᕆᒥ ᐊᒃᓱᕈᓐᓇᖅᑐᒃᑰᖅᑎᒡᓗᒍ ᓄᓇᕗᑦ 

ᐃᖅᑲᖅᑐᐃᕕᒃᑯᑦ ᑕᐃᑦᓱᒪᓂ 

ᐃᖅᑲᖅᑐᐃᓂᐊᖅᑎᒡᓗᒋᑦ ᑕᒫᓂ 

ᐃᓄᐊᖅᑐᕕᓂᐅᓇᓱᒋᔭᐅᔫᑉ ᒥᒃᓵᓄᑦ. 

 

ᑖᓐᓇ ᐱᔾᔪᑎᒋᒡᓗᒍ ᐅᖃᕈᒪᒐᒪ ᓇᐃᑦᑐᒥᐅᒐᓗᐊᖅ 

ᖃᓪᓗᓈᑎᑑᓚᖓᔭᕋ. ᐅᖃᖅᑎᑦᑎᔨ, ᑖᓐᓇ 

ᐅᓂᒃᑳᖅᓯᒪᓚᐅᕐᒪᑕ ᐃᒪᓐᓇᐃᓕᖓᒡᓗᓂ 

(ᑐᓵᔨᑎᒍᑦ) ᓴᖅᑭᑕᐅᔪᖅ ᒫᔾᔨ 27, (ᑐᓵᔨᒃᑰᖏᑦᑐᖅ) 

ᑕᕝᕙᓂ 2012. (ᑐᓵᔨᑎᒍᑦ) “ᑕᐃᓐᓇ ᓄᓇᕗᒻᒥ  

ᐃᖅᑲᖅᑐᐃᔨᐅᔪᖅ ᐊᑦᑕᕐᓇᖅᑐᒦᒍᒪᓚᐅᓐᖏᒻᒪᑦ.: 

ᑕᐃᒪᓕ ᐃᓱᒪᓚᐅᕋᒪ, ᐅᖃᖅᑎ, ᑕᒪᒃᑯᐊ 

ᐱᕕᔾᔪᐊᒻᒪᕆᓘᒻᒪᑕ ᐊᒥᓱᓪᓗ ᐊᑦᑐᖅᑕᐅᓂᖃᖅᑐᑎᒃ 

ᐊᒻᒪ ᑕᐃᓐᓇ ᐸᓯᔭᐅᔪᖅ ᐋᓐᓂᖅᑕᐅᔪᖅ ᐊᒻᒪᓗ 

ᑕᐃᒃᑯᐊ ᐊᐱᖅᓱᖅᑕᐅᒋᐊᖃᖅᑐᑦ ᐊᒻᒪᓗ ᑕᐃᒃᑯᐊ 

ᐃᖅᑲᖅᑐᐃᕕᒻᒨᕆᐊᖃᖅᑎᑕᐅᔪᑦ. 

 

ᐃᒫᒃ, ᐃᓱᒫᓗᒍᑎᒋᓚᐅᕋᒃᑯ ᐅᖃᖅᓯᒪᓪᓗᓂ 

ᓄᓇᕗᒻᒥ ᐃᖅᑲᖅᑐᐃᔨᒃᑯᑦ ᐊᖏᔪᖅᑳᖓᑦ 

ᓄᖅᑲᑎᑦᑎᓂᕋᖅᑐᒍ ᐃᖅᑲᖅᑐᐃᓂᐅᓂᐊᖅᑐᒥᒃ 

ᓇᒡᒐᔾᔭᐅᒥ ᐃᓱᒫᓗᒍᑎᒋᒻᒪᒍᒎᖅ 

ᐊᑦᑕᓇᖅᑐᒦᓐᓂᖓᓄᑦ. 

 

ᑕᒫᓂ ᓄᓇᕗᒻᒥᐅᖑᑎᓪᓗᑕ ᑕᐃᓐᓇ 

ᐃᖅᑲᖅᑐᐃᔨᐅᔪᖅ ᓯᓴᓐ, ᐃᒫᒃ 

ᐅᖃᐅᓯᖃᓚᐅᖏᑦᑎᐊᓚᐅᖅᓯᒪᔪᖅ ᐃᒫᒃ 

ᐊᑦᑕᓇᕐᓂᖓᓂᑦ, ᑕᐃᑦᓱᒪᓂ 

ᓄᓇᑦᓯᐊᕐᒥᐅᖑᑎᓪᓗᑕ. 

 

ᑲᒪᑦᑎᐊᓕᓚᐅᕋᒪ ᐃᓱᒪᒋᔭᒃᑯᓪᓕ ᑕᒪᒃᑯᐊ 

ᑲᒪᒋᔭᐅᒍᓐᓇᕋᔭᓚᐅᕋᓗᐊᕐᖓᑦ ᒪᑐᓯᒪᓗᑎᒃ 

ᒪᑐᓯᒪᔭᐅᓗᑎᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ 

ᒪᑐᐃᖓᓗᓂ. ᐃᒫᖅ ᐃᖅᑲᖅᑐᐃᕕᖃᕋᑦᑕ 

ᐱᐅᓛᑦᑎᐊᒥᒃ ᐅᕙᓂ. ᑕᐃᒪ 

ᐊᖏᖅᑕᐅᒍᒪᒐᓗᐊᖅᑐᖓ ᐱᔭᕇᕈᒪᓪᓗᒍ 

ᐅᖃᐅᓯᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 

ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᒻᒪᑦ 

ᐱᔭᕇᕈᒪᓪᓗᓂᐅᒃ ᐅᖃᐅᓯᖓ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᖏᒻᒪᑦ. ᒥᔅᑕ ᑰᓕ ᑲᔪᓯᒋᑦ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᓛᒃ 

ᒪᓕᒐᓕᕆᓂᖅ ᑕᒪᓐᓇ ᐱᐅᕙᓪᓚᐃᒻᒪᑦ, ᐱᐅᔫᓪᓗᓂ 

ᓄᓇᕗᒻᒥ ᐊᒻᒪᓗ ᑕᐃᒃᑯᐊ ᑐᓵᔨᖃᖅᐸᑦᑐᑎᓪᓗ. 

 

ᑭᓯᐊᓂ ᑐᓴᑲᓪᓚᑦᑐᓂ ᐃᒫᒃ ᐊᑦᑕᓇᖅᑐᒦᒋᐊᖓ  

ᐃᓕᒪᓲᑕᐅᓂᖓᓄᑦ ᓈᒻᒪᒃᑲᔭᓐᖑᐊᓚᐅᖏᒻᒪᑦ 

ᐃᖅᑲᖅᑐᐃᔨ ᕌᐳᑦ ᑭᐅᐹᑐᕆᒃᒧᑦ. ᑖᒃᑯᐊ ᐃᒫᒃ, 

ᐋᖅᑭᑦᑕᐅᓇᓱᖅᑳᕆᐊᖃᓐᓂᕋᓗᐊᕐᖓᑦ 

ᑕᐃᒪᐃᑎᑕᐅᖏᓪᓗᓂ. 

 

ᐊᒻᒪᓗᑦᑕᐅᖅ ᓈᒻᒪᓕᖅᑲᑦ ᐊᐱᖅᓱᓂᐊᕐᒥᔪᖓ 

ᒥᓂᔅᑕᒧᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᒪᓕᒋᐊᓕᒻᒥᒃ 

ᐋᖅᑭᑦᓯᓯᒪᓪᓚᕆᒻᒪᖔᑕ 

ᐊᑲᐅᓐᖏᓕᐅᕈᑎᑕᖃᖅᑎᓪᓗᒍ ᑕᕝᕙᓂ 

ᐃᖅᑲᖅᑐᐃᕕᖕᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 3 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

ᓂᕆᔭᒃᓴᖃᑦᑎᐊᕐᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᒪᓐᓇ ᐃᓱᓕᓕᖅᑎᓪᓗᒍ ᑖᓐᓇ 

ᑲᑎᒪᓂᕆᓂᐊᖅᑕᕗᑦ ᐅᖃᒃᑲᓐᓂᕈᒪᕗᖓ ᑕᒪᒃᑯᐊ 

ᓂᕿᔅᓴᖅᑕᖃᕆᐊᖃᕐᓂᐊᕐᓂᖅ ᓄᓇᕗᒻᒥ. 

 

ᑖᓐᓇ ᐃᓱᒫᓗᒍᑎᒋᔭᐅᖃᑦᑕᖅᑐᖅ ᐅᖃᐅᓯᕙᑦᑐᑦ 

ᐊᒥᓱᓄᑦ ᒪᓕᒐᓕᐅᖅᑎᓄᑦ ᐅᖃᐅᑕᐅᕙᑦᑐᖅ. ᑖᓐᓇ 

ᖁᔭᓈᕆᐊᖃᓐᖏᓇᑦᑎᒍᑦ. 

 

ᑕᒪᒃᑯᐊ ᓂᕿᒃᓴᖅᑕᖃᑦᑎᐊᕐᓂᖅ ᐊᒻᒪᓗ 

ᐊᑦᑐᐊᓂᖃᕐᒪᑕ ᐃᓕᓐᓂᐊᖅᑐᓕᕆᓂᕐᒧᑦ ᑕᒪᒃᑯᐊᓗ 

ᑖᒃᑯᐊ ᐱᑕᖃᖏᑉᐸᑦ ᓇᓕᐊᒃ ᐃᓅᓯᖓᓄᑦ, 

ᓇᓪᓕᐊᓐᓄᑦ ᐃᑉᐱᓇᕐᓂᖃᕈᓐᓇᖅᑐᖅ ᐊᒻᒪᓗ 

ᑕᒪᒃᑯᐊ ᕿᒥᕐᕈᔭᐅᑦᑎᐊᕆᐊᖃᖅᑐᑦ ᑕᒪᕐᒥᒃ. 

 

ᖁᕕᐊᓇᒻᒪᕆᓚᐅᖅᑯᖅ ᑖᒃᑯᐊ ᓄᓇᕗᒻᒥᐅᑕᐅᔪᑦ 

ᐅᖃᖃᑦᑕᖅᑐᑦ ᐃᓱᒪᒋᔭᒥᓂᒃ ᐃᒫᒃ  

ᐊᑭᑐᓗᐊᕐᓂᖏᓐᓄᓘᓐᓃᑦ 

 

ᑲᑎᒪᒋᐊᓕᕐᒥᒍᑦᑕ ᑕᕝᕙᓂ ᐅᑭᐊᒃᓵᖅ ᑕᖅᑭᑦ 

ᐊᒥᓲᖏᑦᑐᑦ ᑖᒃᑯᐊ ᓂᕿᑦᑎᐊᕙᓕᕆᔨᒃᑯᑦ 

ᐊᑐᓕᖅᑎᑕᐅᓯᒪᓛᖅᑐᖅ. ᑕᐃᒪᓕ 

ᐃᖅᑲᐃᑎᑦᑎᔪᒪᕗᖓ ᐅᑦᑐᐱᕆ 1-ᒥ ᑕᒫᓂ 

ᐊᕐᕌᒍᒥ.  

 

ᐅᖃᖅᑎ, ᑕᐃᒪᓕ ᑲᑐᔾᔨᖃᑎᒌᓐᓂᕐᒥᒃ 

ᐅᑎᑲᐃᓐᓇᕐᓚᖓ. ᖁᕕᐊᓱᓚᐅᖅᐳᖓ 

ᓂᐅᕕᖅᑎᒃᑯᑦ ᐃᑲᔪᖅᑐᐃᖃᑦᑕᖅᓯᒪᒻᒪᑕ, 

ᐃᑲᔪᖅᑐᐃᓇᕐᓂᐊᑕᒃᑲᓗ ᑕᒪᒃᑯᐊ ᐃᒫᒃ 

ᐊᑭᑐᓗᐊᕐᓂᐊᖏᒃᑲᓗᐊᕐᒪᖔᑕ ᑕᒪᒃᑯᐊ 

ᓂᕿᑦᑎᐊᕙᐅᔪᑦ ᐱᓕᕆᖃᑎᒌᓐᓂᐅᕙᑦᑐᓂᓪᓗ. 

 

ᓱᓕ ᓂᕆᐅᑉᐳᖓ ᒐᕙᒪᖁᑎᑦᑕ 

ᐅᓂᒃᑳᕐᓂᐊᕐᓂᖏᓐᓂᒃ ᒪᓕᒐᓕᐅᕐᕕᒻᒥ 

ᖃᐅᔨᓴᖅᑎᑕᐅᓚᐅᖅᑐᑦ ᖃᓄᐃᓘᕐᓂᒥᓂᖏᓐᓂᑦ, 

ᑖᓐᓇ ᓯᕗᓕᖅᑎᑦᑕ ᐅᖃᐅᓯᕆᓚᐅᖅᑐᓂᐅᒃ. 

 

ᓄᓇᕗᒧᑦ ᐳᓛᕆᐊᖅᓯᒪᔪᖅ ᐱᓇᓱᐊᕈᓯᑦᑎᓐᓂ 

ᐊᑭᕋᖅᑐᖅᑎᐅᕙᓚᐅᖅᐳᖅ ᑲᓇᑕᐅᑦ 

ᐱᖁᔭᓕᐅᕐᕕᖓᓂ, ᑲᑎᖃᑎᖃᖅᓯᒪᓪᓗᓂ 

ᓂᕿᖃᑦᑎᐊᕐᓂᐅᑉ ᒥᒃᓵᓄᑦ. ᑐᓴᖅᓯᒪᔭᒃᑯᑦ 

ᒥᑭᓂᖅᓴᓄᑦ ᓄᓇᓕᓐᓄᐊᕈᓐᓇᓚᐅᕐᒪᑦ. 

 

ᒪᓕᒐᓕᐅᖅᑎᐅᓪᓗᖓ ᐱᖓᓱᓂᒃ ᒥᑭᓂᖅᐹᓂᒃ 

ᑭᒡᒐᑐᖅᑐᖓ ᓄᓇᓕᓐᓂ ᑕᒪᒃᑯᐊ ᓂᐅᕐᕈᓯᒪᔪᑦ 

ᐃᖃᓗᐃᑦ ᓯᓚᑖᓅᖃᑦᑕᕆᐊᖃᕋᓗᐊᕐᒥᒻᒪᑕ. 

 

ᐃᑲᔪᖅᑐᖅᑕᐅᔪᒪᕗᖓᓗ ᖃᐅᔨᕚᓪᓕᑎᑦᑎᒐᓱᓪᓗᑕ 

ᐊᔅᓱᕈᓐᓂᑎᓐᓂᒃ. ᐱᐅᔫᑎᒋᒐᒃᑯ ᑕᐅᓇᓐᖓᑦ  

ᑲᓇᑕᐅᑉ ᒐᕙᒪᒃᑯᖏᓐᓂ ᒪᓕᒐᓕᐅᖅᑎᐅᔪᓂᒃ 

ᐃᓕᓴᕆᐊᕐᓗᑎᒃ ᑕᒪᐅᓐᖓ ᓯᕗᓪᓕᐅᖁᔭᑦᑎᓐᓂᒃ. 

 

ᐅᖃᖅᑎ, ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᒍ 

ᐅᖃᐅᓯᕋ. ᖁᔭᓐᓇᒦᒃ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓕᐊᑦ. 

ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᒻᒪᑦ 

ᐱᔭᕇᕈᒪᓪᓗᓂᐅᒃ ᐅᖃᐅᓯᖓ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᖏᒻᒪᑦ. ᒥᔅᑕ ᐃᐊᓕᐊᑦ ᑲᔪᓯᒋᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᒃᐱᕈᓱᒃᑲᒪ ᑖᒃᑯᐊ ᓂᐅᕐᕈᓯᒪᔪᑦ 

ᑐᑭᓯᐅᒪᔭᕆᐊᖃᕐᒥᒻᒪᑕ ᐊᑐᑐᐃᓐᓇᖅᑕᐅᓐᖏᓪᓗᑎᒃ 

ᒐᕙᒪᒃᑯᓐᓄᑦ ᐊᑭᕋᖅᑑᑕᐅᓗᑎᓪᓘᓐᓃᑦ ᑕᒪᒃᑯᐊ. 

ᑖᒃᑯᐊ ᑭᒡᒐᑐᖅᑕᒃᑲ ᐃᒫᑦᑕᐅᖅ ᐊᑭᑐᓗᐊᓐᖏᑦᑐᓂᒃ 

ᓂᕿᑦᑎᐊᕙᓂᒃ ᓂᕆᖃᑦᑕᕈᒪᒻᒥᒻᒪᑕ. ᐋᑐᕝᕙᒥᓪᓕ 

ᖃᓄᐃᓕᐅᕐᓂᐅᔪᓂᒃ ᑐᓴᕈᒪᓐᖏᑦᑐᑦ ᐅᕙᖓᓘᓐᓃᑦ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐸᖕᓂᖅᑑᒧᑦ 

ᒪᓕᒐᓕᐅᖅᑎ, ᒥᔅᑕ ᐅᓲᑖᐱᒃ.  

ᐱᕋᔭᒃᑕᐃᓕᑎᑦᑎᒐᓱᓐᓂᖅ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐅᓪᓗᒥ ᓇᖏᖅᓯᕗᖓ ᑖᓐᓇ ᓄᓇᕗᒻᒥ 

ᐱᕋᔭᓐᓂᐅᕙᑦᑐᖅ ᐅᖃᐅᓯᕆᔪᒪᓪᓗᒍ ᐊᒻᒪᓗ 

ᐅᖃᐅᓯᕆᔪᒪᓪᓗᒍ ᖃᓄᖅ ᐱᕋᔭᑦᑕᐃᓕᒪᑎᑦᑎᓂᕐᒥᒃ 

ᐃᑲᔪᕈᓐᓇᓂᖅᑎᓐᓂᒃ.  

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᕆᓂᐊᕋᒃᑯ ᐱᕋᔭᑦᑕᐃᓕᒪᑎᑦᑎᓂᕐᒧᑦ 

ᓄᓇᕗᒻᒥ. ᐅᖃᖅᑎ, ᓱᖅᑯᐃᓱᒃᑲᔅᓯ ᐸᖕᓂᖅᑑᒥ 

ᑏᓯᐱᕆ-ᒥ ᐃᓵᖅᑖᓘᓚᐅᖅᓯᒪᒻᒪᑦ 

ᑎᑎᖅᑲᓂᐊᕐᕕᖓ. ᑖᓐᓇᑑᓯᒪᓐᖏᑦᑐᖅ 

ᐊᓯᖏᑦᑕᐅᖅ ᐃᓵᕐᓂᐅᖃᑦᑕᖅᑐᑦ 

ᓱᕋᐃᔭᐃᖃᑦᑕᓃᓪᓗ ᑕᐃᒪᐃᑉᐸᒻᒥᔪᑦ ᕼᐊᒻᒪᓚᒃᑯᑦ 

ᐊᓪᓚᕝᕕᖓᓐᓂ, ᖃᖓᑕᓲᒃᑯᕕᒻᒥ ᐊᓯᖏᓂᓪᓗ 

ᐱᓕᕆᕕᐅᔪᓂᒃ ᓄᓇᓕᓐᓂ.  

 

ᐅᖃᖅᑎ, ᖃᐅᔨᒪᑦᑎᐊᕋᓗᐊᖅᑐᖓ ᐸᓖᓯᒃᑯᑦ 

ᖃᐅᔨᓴᖃᑦᑕᕆᐊᖃᖅᑐᑦ ᐱᕋᔭᑕᐅᔪᓂᒃ 

ᑎᒍᓯᓗᑎᓪᓗ ᑲᖐᒋᔭᒥᓂᒃ. 

 

ᐊᒻᒪᓗ ᖃᐅᔨᒪᓪᓗᖓ ᑕᒪᒃᑯᐊ ᓄᓇᕗᒻᒥ 

ᓄᓇᓕᓐᓂᓗ ᐱᓕᕆᖃᑎᒌᒐᓱᐊᖅᐸᒻᒪᑕ ᒐᕙᒪᐅᔪᑦ 

ᐱᕋᔭᑦᑕᐃᓕᒪᔾᔪᑎᓄᑦ. ᐅᖃᖅᑎ, 

ᐃᑲᔪᖅᑐᑦᑎᐊᖅᑕᒃᑲ ᑕᒪᔅᓱᒧᖓ ᐊᒻᒪᓗ 

ᐊᐱᖅᑯᑎᔅᓴᖃᕐᓂᐊᒥᔪᖓ ᒥᓂᔅᑕᒧᑦ 

ᒪᓕᒐᓕᕆᓂᕐᒧᑦ ᑖᔅᓱᒧᖓ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 3 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑭᒡᒐᑐᖅᑐᖅ ᐃᖃᓗᐃᑦ 

ᐱᓇᓐᓇᖓᓄᑦ, ᒥᔅ ᐃᐊᓪ.  

ᑕᐃᕕᑎ ᐃᐊᓪ ᐃᖅᑲᐅᒪᓪᓗᒍ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᓐᓄᓴᒃᑰᖅᑲᒃᑲ ᑖᒃᑯᐊ ᐃᖃᓗᐃᑦ 

ᐱᖓᓐᓇᖓᓃᑦᑐᑦ ᐊᒻᒪᓗ ᑭᒡᒐᖅᑐᖅᑎᖃᑎᒃᑲ. 

ᐃᓛᓐᓂ ᕿᔅᓵᓇᖅᑐᓂᒃ 

ᑐᓴᐃᓐᓇᕈᒥᓇᓲᖑᓐᖏᑦᑑᒐᓗᐊᖅ ᑭᓯᐊᓂ 

ᑕᕝᕙᐅᔪᓐᓃᖅᑐᖃᖅᑎᓪᓗᒍ 

ᐃᖅᑲᐅᒪᓐᓇᕈᒥᓇᓲᖑᒻᒪᑦ. ᑕᐃᒪᐃᑦᑐᒪᒐᒃᑯ ᑖᓐᓇ 

ᐊᓂᑯᓗᒋᓚᐅᖅᑕᕋ ᑲᔪᓯᓂᖃᓚᐅᕐᒪᑦ 

ᐅᑭᐅᑭᓗᐊᖅᑎᓪᓗᒍ 53, ᒫᑦᓯ 26-ᖑᑎᓪᓗᒍ 

ᑕᕝᕙᓂ ᐊᕐᕌᒍᒥ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓚᖏᓐᓄᑦ ᓱᓕ 

ᐃᒃᐱᒋᔭᕗᑦ ᐊᒻᒪᓗ ᐋᓐᓂᐊᕆᓂᐊᖅᑕᕗᑦ ᐊᑯᓂ. 

ᑕᐃᕕᑦ ᐱᓇᓱᑦᑎᐊᖃᑦᑕᓚᐅᖅᑐᖅ ᐊᒻᒪᓗ  

ᐃᖃᓗᖕᒥᐅᑕᐅᒋᐊᔅᓴᖅ ᐱᐅᔅᓴᓚᐅᖅᑐᖅ 

ᐅᐱᒍᓱᑦᑐᓂ. 

 

ᑕᐃᕕᑦ ᐃᖅᑲᓇᐃᔭᒃᑲᓚᐅᖅᑐᖅ ᑐᖏᓕᕈᓪᓗᓂᐅᒃ 

ᒪᐃᔭᐅᑉ 2009-ᒥᓂᑦ. ᑕᐃᕕᑦ 

ᐊᖏᖅᓯᒪᑦᑎᐊᓚᐅᖅᑐᖅ ᑕᒪᒃᑯᐊ ᐃᖃᓗᖕᓂ 

ᐃᓅᓯᐅᔪᑦ ᐱᐅᓯᑲᓐᓂᖁᓪᓗᒋᑦ. ᑐᓐᖓᓇᓚᐅᖅᑐᖅ 

ᐊᖑᓇᓱᑦᑎᑦᑎᐊᕙᐅᓪᓗᓂ 

ᓂᕿᖃᖅᑎᑦᑎᕙᓚᐅᖅᑐᖅ ᐃᓐᓇᑐᖃᕐᓄᑦ 

ᑕᐃᒃᑯᓄᖓᓗ ᓂᕆᔭᕆᐊᖃᖅᑐᓄᑦ ᐃᓄᐃᑦ 

ᓂᕿᖏᓐᓂᒃ ᐊᒻᒪᓗ ᑕᐃᕕᑦ ᑭᖑᓂᖃᖅᑯᑎᑦ. 

ᖁᔭᓐᓇᒦᒃ ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 

ᐱᖃᑎᐊᓗᒋᓚᐅᕐᒥᔭᕋ ᑕᐃᕕᑦ ᑭᖑᓂᖃᓈᖅᑕᕋ 

ᐃᓪᓚᑎᑦᑎᓲᖑᓂᖓᓗ ᓄᓇᖅᑲᑎᖏᓐᓄᓪᓗ 

ᑭᓐᖒᒪᔭᐅᓂᐊᕆᓪᓗᓂ. 3 ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᓄᒃ.  

ᐱᒃᑯᒋᔭᐅᓂᖏᑦ ᒥᑦᑎᒪᑕᓕᒻᒥ 

ᐃᓕᓐᓂᐊᕐᕕᖕᒥᒃ ᐃᓱᓕᒃᓯᔪᓂᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ 

ᒥᑦᑎᒪᑕᓕᒻᒥᐅᑦ ᓄᓇᕗᒻᒥᐅᓪᓗ. ᐅᖃᖅᑎ, ᒫᓐᓇ 

ᐱᒃᑯᒍᓱᒍᒪᓪᓗᖓ ᓇᖏᖅᓯᔪᖓ. ᐃᒃᑯᐊ 

ᓄᓇᖅᑲᑎᐊᓐᓅᒃᑲ ᒥᑦᑎᒪᑕᓕᒻᒥ 

ᖁᕕᐊᓱᖃᑎᒌᓐᓂᐊᕐᒪᑕ ᐅᓐᓄᒃ ᐃᓕᓐᓂᐊᕇᖅᑐᓂᒃ 

ᖁᕕᐊᓲᑎᖃᕐᓗᑎᒃ ᖁᕝᕙᓯᓐᓂᓕᓐᓂ 12ᒥᒃ 

ᐱᔭᕇᖅᑐᓂᒃ. ᒥᑦᑎᒪᑕᓕᒻᒥᐅᓄᑦ ᒪᒥᐊᑉᐳᖓ 

ᐃᓚᐅᔪᓐᓇᖏᓐᓇᒪ ᑭᓯᐊᓂ ᐆᒻᒪᑎᓐᓂ 

ᐃᓚᒋᔭᐅᕗᖓ ᐃᓕᔅᓯᓐᓄᑦ.  

 

ᐅᖃᖅᑎ, ᒪᑯᐊ ᐃᓕᓐᓂᐊᕇᖅᑐᑦ ᖁᕝᕙᓯᓐᓂᓕᓐᓂ 

12-ᒥᒃ ᐱᒃᑯᓇᓪᓚᕆᖃᑦᑕᕐᒪᑕ. 

ᖃᖓᑦᑎᐊᕈᓘᓚᐅᖅᓯᒪᔪᖅ ᐱᔭᕇᕐᓂᐊᖅᑐᑦ 

ᐱᔭᕇᖅᑐᖃᕐᓂᐊᕋᓗᐊᕐᒪᖔᕐᓘᓐᓃᑦ 

ᓇᓗᓇᖅᑰᔨᖃᑦᑕᓚᐅᖅᓯᒪᒻᒪᑦ ᓄᖅᑲᕈᒪᔪᑦ 

ᐅᓄᖅᑐᑯᓗᐋᐱᑦ. ᖁᔭᓐᓇᒦᒃ ᐊᖓᔪᖅᑳᕆᔭᐅᔪᑦ, 

ᒐᕙᒪᒃᑯᓪᓗ, ᑭᒃᑯᑐᐃᓐᓇᐃᓪᓗ ᐃᓕᓐᓂᐊᕐᓂᕐᒥᒃ 

ᐃᑲᔪᖅᑐᖃᑦᑕᖅᑐᑦ.  

ᐅᖃᑏ, ᐱᕕᖃᕐᓂᓐᓂ ᒫᓐᓇ ᐅᑯᐊ ᑕᐃᔪᒪᓪᓗᒋᑦ 

ᐱᒃᑯᒋᔪᒪᓪᓗᒋᓪᓗ ᒍᓚᐃ 12ᒥ ᐱᔭᕇᕐᓂᐊᖅᑐᑦ 

ᖁᕕᐊᓲᑕᐅᓂᐊᖅᑐᑦ. ᐊᒻᒪᓗ ᐃᖅᑲᐃᑎᔪᒪᓪᓗᒋᑦ, 

ᐅᖃᖅᑎ, ᐃᓕᓐᓂᐊᒐᒃᓴᖅᑕᓕᐊᓘᕗᖅ ᓱᓕ ᒍᓚᐃ 

12 ᐅᖓᑖᓂ ᐃᓱᒪᒃᓴᖅᓯᐅᑦᑎᐊᓂᐊᖅᐳᑦ 

ᐃᓕᓐᓂᐊᑲᓐᓂᕐᓗᓂ ᐊᑲᐅᑐᐃᓐᓇᕐᒪᑦ. 

 

ᐅᖃᑎ, ᐅᑯᐊ ᑕᐃᔪᒪᓪᓗᒋᑦ ᐱᒃᑯᒋᓪᓗᒋᑦ: 

 

ᔭᐃᒥᓯ ᐊᑉᐸᓕᐊᐱᒃ, 

ᓖᑎᐊ ᐊᕇᐊᒃ, 

ᒥᓯᐅᓪ ᐊᑕᒍᑦᑕᒃ, 

ᑯᕆᔅᑏᓐ ᐊᕙ, 

ᔫᓯᐊ ᐃᓄᐊᕋᒃ, 

ᐋᑐᕋ ᐃᓄᐊᕋᖅ, 

ᔭᐃᓯᒥ ᐃᑦᑐᓗᒃ, 

ᐄᕙ ᑲᓪᓗᒃ, 

ᓱᓵᓐ ᕿᓕᖅᑎ, 

ᓯᑎᕚᓐ ᕿᓕᖅᑎ, 

ᔨᓖᓇ ᑯᓐᓇᒃ, 

ᑏᓇ ᑯᓄᒃ, 

ᐊᐃᒪᓐ ᐅᑦᑐᕙᒃ, 

ᑕᐃᕙᑦ ᔫᓂᐅ ᐸᓂᑉᐸᒃ, 

ᓅᓂ ᐱᐅᒑᑦᑐᐊᓗᒃ, 

ᑎᐅᕋᓐᔅ ᖁᐊᕋᖅ, 

ᔮᓂ ᔭᐃᒻᔅ. 

 

ᑕᖃᐅᒐᖅ, ᐱᒃᑯᒋᔭᐅᕗᓯ ᓄᓇᕗᒻᒥᐅᓄᑦ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᓈᓴᐅᑎᖓ 3, ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᖃᒪᓂᖅᑐᐊᕐᒥ ᒪᓕᒐᓕᐅᖅᑎ ᒥᔅᑕ ᐊᐅᐸᓗᒃᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 278 - 3(3): 

ᐱᕙᓪᓕᐊᔭᐅᔪᑦ ᑕᒃᑯᓴᐅᑎᑦᑎᓂᕐᓗ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᑕᐃᒪ ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᑕᒪᒃᑯᓂᖓ 

ᐱᕙᓪᓕᐊᑎᑕᐅᒋᐊᖃᕐᓂᖅ ᑕᑯᔅᓴᐅᑎᑦᑎᓂᖅ 

ᖃᒪᓂᑦᑐᐊᕐᒥ. ᖃᐅᔨᓯᒪᑎᑦᑎᖃᑦᑕᖅᓯᒪᒐᒪ ᑕᒪᓇ 

ᖁᕕᐊᓇᕐᓂᖓᓄᑦ ᑭᕙᓪᓕᕐᒥ. 

 

ᓄᑖᑦ ᐅᔭᕋᓐᓂᐊᖅᑎᑦ ᐊᖅᑯᑎᓪᓗ ᓄᑖᓪᓗ 

ᐃᖅᑲᓇᐃᔮᒐᒃᓴᐃᑦ ᑕᒪᓐᓇ 

ᓯᕗᓂᒃᓴᖃᑦᑎᐊᑎᑦᑎᒻᒪᑦ ᐃᓄᒃᑎᓐᓂᒃ. 

 

ᐅᖃᑎ, ᑕᐃᒪ ᐅᖃᐃᓐᓇᖃᑦᑕᖅᓯᒪᒐᒪ 

ᐱᕙᓪᓕᐊᑎᑦᑎᒋᐊᖃᕋᑦᑕ ᑕᑯᔅᓴᐅᑦᑎᐊᖅᑐᒃᑯᑦ 

ᑲᒪᑦᓯᐊᕐᓗᑎᓪᓗ ᒫᓯ 12, 2008-ᖑᑎᓪᓗᒍ. ᑕᒪᓐᓇ 

ᐱᕙᓪᓕᐊᑎᑦᑎᓂᕐᒧᑦ ᑲᑐᔾᔨᖃᑎᒌᓐᓂᕐᒧᑦ ᐊᖏᕈᑦ 

ᒐᕙᒪᒃᑯᓐᓂ ᓄᓇᕗᒻᒥ ᐊᒻᒪᓗ Meadowbank 

ᐅᔭᕋᕐᓂᐊᖅᑐᓕᕆᔨᒃᑯᓐᓂ ᓴᖅᑭᑎᑕᐅᓚᐅᕐᒪᑦ 

ᒪᓕᒐᓕᐅᕐᕕᐅᑉ ᐃᓗᐊᓄ. 

 

ᐊᖏᖃᑎᒌᒍᑎᒃᑲ ᑖᒃᑯᐊ ᒐᕙᒪ ᓲᕐᓗ ᑳᒻᐸᓂᒃᑯᑦ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᖃᑦᑕᕆᐊᖃᕐᒪᑕ. 

ᑕᒪᒃᑯᓂᖓᓗ, ᓲᕐᓗ ᐃᓅᓯᕐᒥᒃ ᑮᓇᐅᔭᓕᐅᕐᓂᕐᒥᒃ 

ᐊᒻᒪᓗ ᐅᔭᕋᕐᓂᐊᕐᕕᖕᒥ ᑲᒪᒋᔭᖃᕆᐊᖃᕐᒪᑕ. 

ᐅᖃᖅᑎ, ᑕᐃᒪ ᒐᕙᒪᒃᑯᑦ ᐅᖃᐅᑎᓯᒪᔭᒃᑲ ᑖᒃᑯᐊ 

ᓴᖅᑭᑎᑕᐅᒋᐊᖃᕐᓂᖏᑦ ᒪᓕᒐᓕᐅᕐᕕᐅᑉ ᐃᓗᐊᓄ 

ᐊᑐᐃᓐᓇᐅᑎᑕᐅᓗᑎᓪᓗ ᖃᒪᓂᑦᑐᐊᕐᒥᐅᑕᐅᔪᓄᑦ. 

 

ᐅᖃᑎ, ᑕᐃᒪᓕ ᐃᓱᒫᓗᒍᑎᖃᐃᓐᓇᕐᒪᑕ 

ᑕᒪᒃᑯᓂᖓ ᐃᔨᕋᖅᑐᕈᑎᒋᔭᐅᔪᓂᒃ, ᓲᕐᓗ 

ᐃᑲᔫᑕᐅᒐᔭᖅᑐᓂᒃ ᓄᓇᓕᓐᓄᑦ. ᑭᓯᐊᓂ 

ᖁᕕᐊᓱᑉᐳᖓ ᒪᐃ 1-ᖑᑎᓪᓗᒍ ᑕᕝᕙᓂ ᐊᕐᕌᒍᒥ 

ᓄᓇᕗᑦ ᑐᓐᖓᕕᒃᑯᑦ ᐅᖃᓚᐅᕐᒪᑕ ᓯᕗᓪᓕᖅᐹᒥᒃ 

ᐊᑭᓕᖅᑕᐅᓚᐅᕐᒪᑕ ᑕᒪᒃᑯᐊ ᐅᔭᕋᕐᓂᐊᕐᕕᒃᑯᓐᓂᑦ. 

ᑕᒪᒃᑯᐊ ᓇᒻᒥᓂᖁᑎᖃᖅᑐᑦ ᓄᓇᓂᒃ ᐃᓄᐃᑦ 

ᑐᓐᖓᕕᒃᑯᑦ ᑐᓴᖅᑎᑦᑎᓚᐅᕐᒪᑕ ᑖᒃᑯᐊ ᑮᓇᐅᔭᑦ 

“ᐊᐅᓚᑕᐅᓂᐊᕐᒪᑕ. ᑕᒪᒃᑯᐊ ᑮᓇᐅᔭᓕᐅᕈᑎᒋᔭᖏᑦ 

ᐊᑐᐊᒐᐃᑦ ᒪᓕᓪᓗᒋᑦ ᑐᓐᖓᕕᒃᑯᑦ 

ᐊᕐᕌᒍᑕᒫᖅᓯᐅᑎᒥ ᑲᑎᒪᑎᓪᓗᒋᑦ ᓄᕕᐱᕆ 2011-

ᓚᐅᖅᓯᒪᑎᓪᓗᒍ.” 

ᐅᖃᖅᑎ, ᑕᐃᒪ ᐱᒻᒪᕆᐅᒻᒪᑦ ᑖᒃᑯᐊ 

ᓄᓇᓕᓐᓂᒥᐅᑕᐅᖃᑎᒋᔭᖅᐳᑦ 

ᐱᕙᓪᓕᐊᑎᑕᐅᒋᐊᖃᕐᒪᑕ ᑮᓇᐅᔭᓕᐅᕐᓂᕐᒧᑦ 

ᐊᑲᐅᓯᕚᓪᓕᖅᑎᑕᐅᓗᑎᓪᓗ ᓄᓇᒥᖕᓂ ᑕᐃᒪᓐᓇ 

ᓂᐱᒋᔭᐅᖏᓐᓇᕐᓂᐊᖅᐳᖓ 

ᑕᑯᔅᓴᐅᑎᑦᑎᑦᑎᐊᖃᑦᑕᖁᓪᓗᒋᑦ 

ᑲᒪᑦᑎᐊᖁᓪᓗᒋᓪᓗ ᖃᒪᓂᖅᑐᐊᕐᒥᑦ. ᖁᔭᓐᓇᒦ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. 3 ᒪᓕᒐᓕᐅᖅᑎᑦ ᐅᖃᐅᓯᖏᑦ. 4. 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᓯᕗᓕᖅᑎ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᓯᕗᓪᓕᖅᐹᒥᒃ ᐃᓕᑕᖅᓯᔪᒪᒐᒪ ᑖᒃᑯᓂᖓ 

ᐊᒃᓱᒻᒪᕆᒃ ᐱᓕᕆᓚᐅᖅᑐᓂᒃ ᑖᒃᑯᐊ ᓄᑕᖅᑲᓄᑦ 

ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑦ ᑲᑎᒪᔨᕋᓛᖏᑦ 

(ᑐᓵᔨᑎᒍᑦ) ᓂᑯᕕᖃᑦᑕᕈᔅᓯ. 

 

(ᑐᓵᔨᒃᑰᕈᓐᓃᖅᑐᖅ) ᐅᑯᐊ ᐊᑎᖏᑦ: 

 

ᓕᐊᔅᓕ ᓚᕗᓗᐊᕐ, 

ᕗᕐᔨᓐᓂᐊ ᓗᐃᑦ, 

ᑳᓂ ᒥᖅᑯᓵᖅ, 

ᓯᑏᕙᓐ ᒫᓐᓱᓪ, 

ᓕᓐ ᒫᑦ, 

ᓕᓐ ᕋᐃᔭᓐ-ᒪᑲᓐᔨ, 

ᒫᓂᑲ ᐆᑳᓄᕐ, ᐊᒻᒪ 

ᕉᑕ ᐊᐅᓪᓚ. 

 

(ᑐᓵᔨᑎᒍᑦ) ᑖᒃᑯᐊ ᐱᓕᕆᖃᑎᒌᑦᑎᐊᓚᐅᕐᒪᑕ 

ᑕᐃᒪᓐᓇ ᑲᑎᒪᖃᑦᑕᖅᑐᑎᒃ ᑕᒪᒃᑯᓂᖓ 

ᐃᓱᒪᔅᓯᐅᖅᑐᑎᒃ ᐊᒻᒪᓗᑦᑕᐅᖅ ᑐᑭᓯᒋᐊᕈᑎᒃᓴᓂᒃ  

ᑭᒡᒐᖅᑐᐃᓪᓗᑎᑦ ᒪᒃᑯᑦᑐᓂᒃ ᓱᕈᓯᓂᓪᓗ ᑖᓐᓇ 

ᒪᓕᒐᒃᓴᖅ 40 ᐱ0ᔪᑎᒋᓪᓗᒍ ᑭᒡᒐᖅᑐᐃᓗᑎᒃ 

ᓄᑕᖅᑲᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᐅᓪᓗᒥᒃᑲᓐᓂᖅ 

ᓴᖅᑭᑦᓯᓂᐊᕋᒪ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔾᔪᑎᔅᓴᒥᒃ ᒪᓕᒐᔅᓴᖅ 40ᒥᒃ ᑖᒃᑯᐊ 

ᐃᓕᓴᕆᓗᒋᑦ. ᖁᔭᓐᓇᒦᒃ ᐅᐱᒋᓯᐅᒃ ᑖᒃᑯᐊ. 

 

ᐊᒻᒪ ᓱᓕ ᐃᓕᑕᖅᓯᑲᓐᓂᕈᒪᒋᓪᓗᖓ ᑕᕝᕗᖓ 

ᐳᓛᖅᑕᐅᓯᒪᒻᒥᒐᑦᑕ. (ᑐᓵᔨᑎᒍᑦ) ᐅᖃᖅᑎ, ᐊᒻᒪ 

ᐃᓕᑕᕆᒍᒪᔭᕋ ᑖᓐᓇ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᔩᓐ ᐸᐅᑕ. ᑖᓐᓇ ᒪᓕᒐᓕᐅᖅᑎᐅᖃᑕᐅᔪᖅ ᓇᓇᐃ-

ᑲᐃᔨᓴᓐᒧᑦ. ᑐᓐᖓᓱᒋᑦ ᑕᕝᕗᖓ ᑎᓴᒪᖓᓂᒃ 

ᑕᕝᕙᓃᓕᕋᕕᑦ. ᐊᒻᒪᓗ, ᐃᓛᒃ ᑖᓐᓇᑦᑕᐅᖅ 

ᑭᒡᒐᑐᖅᑕᕋ ᔮᒃ ᕼᐃᒃᔅ. ᑖᒃᑯᓇᓐᖓᑦ ᐃᓛᒃ 

ᓂᕈᐊᖅᑕᐅᕕᒐᓃᓐᖔᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑐᓐᖓᓱᒋᑦᓯ ᑕᕝᕗᖓ. ᓇᒻᒪ 5 ᐃᓕᑕᖅᓯᓂᖅ 

ᐳᓛᕆᐊᔅᓯᒪᔪᓂᒃ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᓄᓇᖅᑲᑎᓐᓂᒃ ᑖᓐᓇ 

ᓄᓇᖅᑲᑎᒐ ᐱᓕᕆᖃᑕᐅᓯᒪᒻᒪᕆᒃᖢᓂ ᐃᓅᓯᕐᒥᓂ 

ᐃᒻᒪᖄ ᑕᒪᑦᑕᓘᓐᓃᑦ ᐊᒃᑐᖅᓯᒪᔭᐃᓐᓇᕆᒐᑦᑎᒍᑦ 

ᐱᓕᕆᐊᖃᑦᑕᖅᓯᒪᔭᒥᑎᒍᑦ ᐃᓅᓯᕐᒧᑦ 

ᐃᑲᔪᕋᓱᐊᕐᓂᕐᒧᑦ ᐃᓕᓐᓂᐊᕐᓂᕐᒧᑦ, ᐅᖃᓕᒫᓐᓂᕐᒧᑦ, 

ᑕᒪᒃᑯᓂᖓᓕᒫᖅ. ᒫᓐᓇ ᐃᓐᓇᐅᖃᑕᐅᓕᖅᑐᖅ 

ᐃᓕᓴᐱ ᐆᑦᑐᕙᒃ, ᐃᓕᓴᕆᔪᒪᕙᕋ ᐊᒻᒪᓗ 

ᐃᕐᖑᑕᖓ ᑳᓂ ᒥᖅᑯᓵᖅ. ᑐᓐᖓᓱᒋᑦᑎᒃ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᑐᓐᖓᓱᒋᑦᓯ ᑕᕝᕗᖓ. ᓇᒻᒪ 5 ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᑐᓐᖓᓱᒋᑦᓯ ᑕᕝᕗᖓ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 

ᐃᓕᑕᕆᔪᒪᓪᓗᒍ 

ᓄᓇᖅᑲᑎᒋᓚᐅᐱᓪᓚᓚᐅᖅᓯᒪᒻᒥᔭᕗᑦ 

ᑲᖏᖅᖠᓂᕐᒥ. ᐃᓛᒃ ᓄᓇᖅᑲᑎᒋᓚᐅᖅᓯᒪᒻᒥᔭᕗᑦ 

ᓴᓇᖃᑎᒋᓚᐅᖅᓯᒪᓪᓗᒍᓗ, ᒥᔅᑕ ᕼᐃᐅ ᓗᐃᑦ, 

ᑐᓐᖓᓱᒋᑦ. ᐃᓕᑕᕐᓇᖅᐳᑎᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓇᒻᒪ 5 ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᐄ, 

ᑕᐃᒪ ᑐᑭᓯᐅᒪᒐᑦᑕ ᑖᒃᑯᐊ ᐃᓯᕋᑖᖅᑐᑦ 

ᑐᓐᖓᓱᖁᓪᓗᒋᑦ. ᑖᒃᑯᐊ ᒐᕗᓄ ᔭᓄᕈᒃᑯᓐᓄᑦ 

ᑖᒃᑯᐊ ᑲᑎᒪᔨᐅᖃᑕᐅᔪᑦ ᒪᒃᑯᑦᑐᑦ. ᖁᔭᓐᓇᒦᒃ 

ᑐᓐᖓᓱᒋᑦᓯ. 

 

>>ᐸᑦᑕᑐᖅᑐᑦ 

 

ᑕᐃᒪ ᑲᑎᒪᔾᔪᑎᔅᓴᑎᓐᓄᑦ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ 

ᒪᓕᒐᓕᐅᖅᑎ ᒥᔅᑕ ᑰᓕ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑎᑦ 

 

ᐊᐱᖅᑯᑦ 386 - 3(3): ᐃᓱᒫᓘᑕᐅᔪᑦ ᓄᓇᕗᒻᒥ 

ᐃᖅᑲᖅᑐᐃᕕᒻᒥ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎ. ᑕᐃᓐᓇ 

ᐊᐱᖅᑯᑎᒋᔪᒪᓪᓗᒍ ᐅᖃᐅᓯᕆᖅᑲᐅᔭᕋ 

ᒪᓕᒐᓕᐅᖅᑎᑦ ᐅᖃᐅᓯᖏᓐᓂ 

ᐃᓱᒫᓗᓐᓇᑐᒃᑰᖅᑐᕕᓂᐊᓘᔮᓕᓚᐅᖅᓯᒪᒐᑦᑕ ᑕᒫᓂ 

ᐃᖅᑲᖅᑐᐃᕕᒃ ᐱᔾᔪᑎᒋᓪᓗᒍ. ᐊᒻᒪᓗ ᐅᖃᕈᒪᓪᓗᖓ 

ᓄᓇᕗᒻᒥ ᑕᐃᒪ ᐅᖃᖅᑲᐅᒐᒪ 

ᐊᒃᓱᕈᓐᓇᑐᒃᑰᖃᑦᑕᕐᒪᑕ ᐃᖅᑲᑐᖅᑕᐅᔪᑦ 

ᐱᓗᐊᖅᑐᒥᒃ ᐃᓅᔪᓐᓃᖅᑑᑉ ᒥᒃᓵᓄᑦ ᐱᑎᓪᓗᒋᑦ. 

ᐃᓚᒌᓕᒫᑦᑎᐊᑎᒍᑦ ᐃᑉᐱᒋᖃᑦᑕᕋᑦᑕ. ᒥᓂᔅᑕ 

ᒪᓕᒐᓕᕆᓂᕐᒧᑦ ᐊᐱᕆᔪᒪᒐᒃᑯ ᖃᓪᓗᓈᑎᑐᑦ 

ᐊᐱᖅᓱᓂᐊᖅᑕᕋ. ᐅᑯᐊ ᐱᔭᕆᑐᒐᓚᓐᓂᖏᑦ 

ᐱᔾᔪᑎᒋᓪᓗᒋᑦ. 

 

(ᑐᓵᔨᑎᒍᑦ) ᐅᖃᖅᑎ, ᑖᓐᓇ ᐊᐱᖅᑯᑎᒋᔭᕋ, ᑖᓐᓇ 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ. ᑕᐃᒪ ᐅᖃᖅᑲᐅᒐᒪ 

ᑲᑎᒪᔨᐅᓪᓗᖓ ᐅᖃᐅᓯᒃᓴᓄᑦ ᑕᒪᓐᓇ 

ᐃᖅᑲᑦᑐᐃᕕᓕᕆᓂᕐᓗ ᑕᒪᒃᑯᐊ ᐃᓄᐃᑦ ᓲᕐᓗ 

ᑕᒫᓂᐅᓕᖅᑐᖅ ᑲᒪᒋᔭᖃᖃᑦᑕᕐᒪᑕ ᑕᒫᓂ 

ᓄᓇᕗᒻᒥ. ᑖᒃᑯᐊ ᐃᓄᐃᑦ 

ᐅᐱᒋᔭᖃᐃᓐᓇᖃᑦᑕᖅᖢᑎᒃ ᐃᖅᑲᑦᑐᐃᕕᖕᓂᒃ 

ᑕᑯᓚᐅᖅᓯᒪᓇᖓᓗ ᐅᐊᑦᓯᔨᐅᔪᓂᒃ ᐃᖅᑲᑦᑐᐃᕕᖕᒥ 

ᐃᖅᑲᑐᖅᑕᐅᔪᖃᓐᓂᐊᖅᑎᓪᓗᒍ. 

 

ᑕᐃᒪᓐᓇ ᒥᐊᓂᕆᔭᐅᖁᓪᓗᒋᑦ ᑕᒪᒃᑯᐊ 

ᐃᖅᑲᑦᑐᐃᔨᑦ ᐃᖅᑲᓇᐃᔭᖅᑎᖏᓪᓗ. ᒥᓂᔅᑕ 

ᐅᖃᕈᓐᓇᖅᐸ ᒪᓕᒐᓕᐅᕐᕕᐅᑉ ᐃᓗᐊᓄᑦ ᑖᓐᓇ 

ᐃᖅᑲᖅᑐᐃᔨ ᕌᐳᑦ ᑭᐅᐹᑦᑐᕆᒃ ᑭᓱᒥᒃ 

ᐅᖃᐅᓯᖃᓚᐅᕐᒪᖔᑦ 

ᐅᓗᕆᐊᓇᖅᑐᒦᒋᐊᖃᖏᓐᓂᖏᓐᓄᑦ ᑕᒪᒃᑯᐊ 

ᐃᖅᑲᑦᑐᐃᕕᖕᒥ ᐃᖅᑲᓇᐃᔭᖅᑎᑦ ᐃᓄᐃᓪᓗ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᑖᓐᓇ 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑖᓐᓇ ᖁᔭᓐᓇᒦᖅᐸᕋ 

ᐊᐱᖅᑯᑎᒋᔭᖓ ᐅᖃᐅᓯᕆᔭᖓᓗ. ᑕᐃᒪ 

ᖃᐅᔨᒪᔪᔅᓴᐅᒻᒪᑦ ᒪᓕᒐᓕᐅᖅᑎᐅᔪᖅ ᐅᓪᓛᖅ 

ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐅᖃᐅᓯᕆᖅᑲᐅᒐᑦᑎᒍ 

ᑕᒪᓐᓇ ᐱᔾᔪᑎᒋᔭᐅᓪᓚᕆᒻᒪᑦ ᑕᐃᒪᓐᓇ 

ᐅᐊᑦᓯᔨᖃᕆᐊᖃᕐᓂᖅ ᐃᖅᑲᑦᑐᐃᕝᕕᐅᑉ ᐃᓗᐊᓂ. 

 

ᐅᖃᐅᓯᕆᔭᖓ ᑖᓐᓇ ᒫᑦᓯᖑᓚᐅᖅᑐᒥ 

ᐊᑐᖅᑕᐅᓚᐅᕐᒪᑦ. ᐃᓱᒫᓗᒍᑎᒋᔭᐅᓪᓚᕆᒃᖢᓂᓗ 

ᒪᓕᒐᓕᕆᔨᒃᑯᓐᓄᑦ ᐅᕙᑦᑎᓐᓄᑦ. ᐃᑲᔪᕆᐊᖃᕋᑦᑕ 

ᑭᒃᑯᓕᒫᓂᒃ ᐃᖅᑲᖅᑐᐃᕕᖕᒥ ᑲᒪᒋᔭᐅᑦᓯᐊᖁᓪᓗᒋᑦ 

ᐅᓗᕆᐊᓇᖅᑐᒦᖁᖏᓪᓗᒋᑦ. 

 

ᑖᒃᑯᐊ ᐅᖃᐅᓯᕆᔭᐅᓚᐅᖅᑐᑦ ᐊᒻᒪᓗ 

ᖃᓄᐃᒍᑕᐅᓚᐅᖅᑐᑦ ᑕᐃᑦᓱᒪᓂ ᒪᓕᒐᓕᕆᔨᒃᑯᑦ 

ᓲᕐᓗ ᐊᓯᐊᒍᑦ ᐱᓕᕆᐊᕆᒋᐊᖃᕐᓂᕋᓗᐊᕐᒪᒍᒎᖅ. 

ᑖᒃᑯᐊ ᐃᖅᑲᖅᑐᐃᔨᕐᔪᐊᖅ ᐃᒪᓐᓇ 

ᑐᑭᓯᒋᐊᕈᑎᖃᒃᑲᓐᓂᑎᑦᓯᒋᐊᖃᓚᐅᕋᓗᐊᕐᒪᑦ 

ᑕᐃᒪᓐᓇ ᐃᖅᑲᖅᑐᐃᒋᐊᖅᖢᑎᒃ. ᐋᖅᑭᒍᑎᒃᓴᓂᒃ 

ᐋᖅᑭᒃᓯᒍᓐᓇᕋᔭᓚᐅᕋᓗᐊᕋᑦᑕ ᐅᐊᑦᓯᔭᐅᔪᒃᓴᓂᒃ.  



ᐱᖓᑦᓯᖅ, ᔫᓂ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2743 

 

 

ᐃᒪᓐᓇ ᑲᑎᒪᖃᑎᒋᓚᐅᕐᓗᒋᑦ ᑕᒪᒃᑯᐊ 

ᐃᖅᑲᑐᖅᑕᐅᓂᐊᖅᑐᑦ. 

 

ᐊᒻᒪᓗ ᐊᑭᕋᕆᔭᐅᔪᒧᑦ ᐊᒻᒪᓗᑦᑕᐅ 

ᓂᕈᐊᕈᓐᓇᓚᐅᕋᓗᐊᕐᒪᑕ ᒪᑐᔭᐅᑐᐃᓐᓇᕐᓗᓂ 

ᐃᓚᒌᑐᐃᓐᓇᐃᑦ ᑖᒃᑯᐊ ᐃᖅᑲᖅᑐᐃᕕᒻᒦᑎᑕᐅᓗᑎᒃ. 

 

ᑖᒃᑯᐊ ᐊᑐᖅᑕᐅᔪᓐᓇᓚᐅᕋᓗᐊᕐᒪᑕ. ᑕᒪᓐᓇ 

ᐃᓱᒫᓗᒍᑎᒋᔭᐅᔪᖅ ᐃᖅᑲᖅᑐᐃᔨᕐᔪᐊᒃᑯᓐᓄᑦ 

ᐅᖃᐅᓯᕆᔭᐅᓯᒪᔪᑦ ᐃᖅᑲᓇᐃᔭᖅᑎᒋᒍᒪᒡᓗᑎᒍ 

ᐃᖅᑲᓇᐃᔭᖃᑎᒋᒍᒪᑦᓯᐊᖅᑐᑎᒍᓪᓗ ᐱᒐᑦᑎᒍ 

ᐅᓪᓗᑕᒫᑦ. ᑕᐃᒪ ᐊᕐᕌᒍᒥ ᓯᑕᒪᐃᖅᓱᖅᑐᓂ ᑖᒃᑯᐊ 

ᑲᑎᒪᑎᑦᑎᖃᑦᑕᕐᒪᑕ ᐃᖅᑲᖅᑐᐃᔨᑦ ᑕᒪᓐᓇ 

ᐃᓱᒫᓗᒍᑎᒋᔭᐅᔪᖅ ᐅᖃᐅᓯᕆᔭᐅᓚᐅᖅᑐᖅ. 

 

ᐅᖃᖅᑎ, ᑕᐃᒪᖃᐃ 

ᑐᓴᖅᑎᑦᑎᑦᑎᐊᕐᓂᖅᓴᐅᒐᓗᐊᖅᐳᒍᑦ ᑕᒪᓐᓇ 

ᐊᑐᖅᑕᐅᑲᓐᓂᖁᓇᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐃᓚᒋᐊᕈᑦ ᓯᕗᓪᓕᖅᐹᖅ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐅᖃᖅᑎ. ᐄ ᑕᐃᒪᓐᓇ 

ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕ. ᐱᒻᒪᕆᐅᒻᒪᑦ 

ᒪᓕᒐᓕᐅᖅᑎᑐᐃᓐᓇᐅᖏᑦᑐᓄᑦ 

ᓄᓇᕕᒻᒥᐅᑕᓗᑦᑖᓄᒡᓗ ᑕᐃᒪᓐᓇ ᐃᓚᐅᒻᒪᑕ 

ᑕᒪᒃᑯᐊ ᐃᖅᑲᖅᑐᐃᕕᖕᒥ 

ᐃᖅᑲᓇᐃᔭᖅᑎᐅᖃᑦᑕᖅᑐᑦ ᑭᒃᑯᑐᐃᓐᓇᐃᒡᓗ. 

 

ᑖᒃᑯᐊ ᐅᖃᐅᓯᕆᓪᓗᒋᑦ ᐃᖅᑲᐃᑎᑦᑎᒋᐊᖃᖅᑐᒍᑦ 

ᐃᖅᑲᖅᑐᐃᔨᓂᒃ ᑕᒪᒃᑯᐊ ᓲᕐᓗ ᐋᓐᓂᖅᑕᐅᓯᒪᔪᑦ 

ᐊᒻᒪᓗᑦᑕᐅ ᑖᒃᑯᐊ ᐃᖅᑲᖅᑐᖅᑕᐅᔪᓂᒃ 

ᑲᒪᒋᔭᖃᖅᑐᑦ ᐱᔪᓐᓇᐅᑎᖃᕋᓗᐊᕐᒪᑕ ᑲᓇᑕᐅᑉ 

ᐱᔪᓐᓇᕐᓂᕆᔭᖏᑦ ᒪᓕᒐᕐᔪᐊᑦ ᒪᓕᒡᓗᖏᑦ. 

 

ᐄ, ᑕᐃᒪᓐᓇ ᐅᖃᕐᓗᖓ ᑕᐃᒪ 

ᐱᔭᕆᐊᑐᔪᒻᒪᕆᐊᓘᖃᑦᑕᕐᒪᑦ ᐃᓛᓐᓂᒃᑯᑦ ᓲᕐᓗ 

ᐃᖅᑲᖅᑕᕕᒃᓴᖅ ᓲᕐᓗ 

ᐋᖅᑭᑦᑕᐅᒃᑲᓐᓂᕋᓱᐊᖅᑎᑕᐅᓪᓗᓂ ᐃᒪᓐᓇ 

ᒪᓕᒐᑎᒍᑦ ᐱᔾᔪᑎᖃᓗᐊᕌᓗᓐᖏᓪᓗᓂ ᑕᐃᒪᓐᓇ 

ᓲᕐᓗ ᐱᔪᖃᖅᐸᑦ ᓄᖅᑲᖅᑎᑦᓯᑐᐃᓐᓇᕐᓗᓂ ᑕᐃᒫᒃ 

ᓄᖅᑲᑎᑦᓯᑦᑕᐃᓕᒪᒋᐊᖃᕋᓗᐊᕐᒪᑕ ᑕᒪᓐᓇ 

ᑐᓴᖅᑎᓐᓂᐊᖅᐸᐃᑦ ᐃᖅᑲᖅᑐᐃᔨᒃᑯᓐᓄᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐱᓕᕆᐊᖃᖅᑐᖅ ᒪᓕᒐᓕᕆᓂᕐᒧᑦ ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᒃᑯᐊ ᓇᓗᓇᐃᕐᕕᒋᔭᕋ ᑖᓐᓇ 

ᑐᓴᖅᑎᑦᓯᒌᖅᓯᒪᔪᒍᑦ ᑖᒃᑯᓄᖓ 

ᐃᖅᑲᖅᑐᐃᕕᒃᑯᓐᓄᑦ ᑲᑎᒪᖃᑎᒋᓚᐅᕋᑦᑎᒍ 

ᐃᖅᑲᖅᑐᐃᔨᑦ ᐊᖏᔪᖅᑲᐅᑎᖏᓪᓗ. 

 

ᑕᐃᒪ ᐅᖃᕈᒪᒐᒪ ᐅᖃᖅᑎ, ᑖᒃᑯᐊ 

ᐅᐊᑦᓯᖃᕆᐊᖃᕐᓂᖏᑦ ᐃᖅᑲᖅᑐᐃᕕᒃ 

ᐃᓱᒫᓘᑎᒋᔭᕗᑦ ᒐᕙᒪᐅᓪᓗᑕ ᑕᐃᒪ ᐅᓪᓗᒥᒃᑲᓐᓂᖅ 

ᓴᖅᑭᑦᓯᓂᐊᕋᑦᑕ ᒪᓕᒐᒃᓴᒥᑦ ᑕᒪᑐᒧᖓ 

ᑐᕌᖓᓂᐊᖅᑐᒥᑦ. ᖃᐅᔨᒪᒻᒪᑕ ᒪᓕᒐᓕᐅᖅᑎᑦ 

ᐅᓪᓛᖅ ᑲᑎᒪᑎᓪᓗᑕ ᑕᒪᓐᓇ ᐅᖃᐅᓯᐅᖅᑲᐅᒻᒪᑦ 

ᐅᐊᑦᓯᖃᕐᓂᖅ. ᑕᐃᒫᒃ ᓯᕗᒧᐊᒐᓱᐊᕐᓂᐊᖅᑐᒍᑦ 

ᑕᐃᒪᓐᓇ ᐅᐊᑦᓯᔨᖃᖅᑎᑦᓯᓗᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑐᒡᓕᐊᓂ ᐃᓚᒋᐊᕈᑎᒃ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐅᖃᖅᑎ. ᑕᐃᒪ ᐸᐃᑉᐹᖅᑎᒍᑦ 

ᐅᖃᖅᓯᒪᔭᐅᓚᐅᕐᖓᑦ ᓰᐲᓰᒃᑰᖅᑐᖅ ᑖᓐᓇ 

ᐃᖅᑲᖅᑐᔨ ᕌᐳᑦ ᑭᐅᐹᑦᑐᕆᒃ ᐅᖃᓚᐅᕐᒪᑦ ᑖᓐᓇ 

ᓈᒻᒪᒃᓯᔪᖅ ᐃᓛ ᑕᐃᒫᑦᑕᐅ ᑐᓴᖅᑎᒍᒪᒻᒥᒐᑦᑎᒍ 

ᑕᒪᓐᓇ ᐃᖅᑲᖅᑐᐃᕕᓕᕆᓂᖅ ᐃᒪᓐᓇ 

ᐊᖏᖃᑎᒌᓐᖏᑦᑐᓄᑦ ᐊᑐᖅᑕᐅᒋᐊᖃᓐᖏᒻᒪᑦ 

ᐃᖅᑲᖅᑐᐃᕕᓕᕆᔨᐅᔪᓄᑦ. 



ᐱᖓᑦᓯᖅ, ᔫᓂ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2744 

 

 

ᑕᐃᓐᓇ ᒥᓂᔅᑕ ᐅᖃᕋᑖᕐᖓᑦ ᒪᓕᒐᐅᑉ ᓴᓂᐊᒍᑦ 

ᐃᒪᓐᓇ ᐊᖏᖃᑎᒌᔅᓯᒪᔪᖃᕆᐊᖃᕐᒪ 

ᓇᓗᓇᐃᖅᓯᒪᑦᓯᐊᖅᑐᒥᒃ ᐊᑐᐊᒐᐅᓂᐊᕐᓗᓂ 

ᑐᑭᒧᐊᒍᑕᐅᖃᑦᑕᕐᓗᓂ ᐃᖅᑲᓇᐃᔭᖅᑎᑦ 

ᒐᕙᒪᓕᕆᔩᒡᓘᓐᓃᑦ ᑖᒃᑯᐊ ᐊᖏᖃᑎᒌᒍᓐᓃᖅᐸᑕ. 

ᐃᒪᓐᓇ ᑲᓐᖑᓇᖅᑑᑎᒡᓗᒍ ᑲᒪᒋᔭᐅᔪᓐᓇᕐᓂᖓ 

ᑕᒪᓐᓇ ᐊᔪᕐᓇᕋᔭᓐᖏᓛᖅ ᒥᓂᔅᑕ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᑖᓐᓇ 

ᒥᓂᔅᑕ ᐃᖅᑲᖅᑐᐃᔨᓕᕆᓂᕐᒧᑦ ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᑖᒃᑯᐊ ᓄᓇᕗᒻᒥᐅᑦ 

ᐃᖅᑲᖅᑐᐃᔨᓪᓗ ᑖᑦᓱᒥᖓ ᑕᑯᓂᐊᕐᒪᑕ ᐅᓪᓗᒥ 

ᐅᖃᐅᓯᕆᔭᑦᑎᓐᓂᒃ. ᐄ, ᓇᓗᓇᐃᕐᓂᐊᖅᑯᖓ ᑖᓐᓇ 

ᐊᒃᓱᕉᑎᒌᓐᓇᕐᓂᐊᖅᑕᕋ ᐱᓕᕆᖃᑎᒌᑦᓯᐊᓗᒋᑦ 

ᑕᒪᒃᑯᐊ ᐃᖅᑲᖅᑐᐃᔨᑦ ᐊᒻᒪᓗ 

ᐊᑦᑕᕐᓇᖅᑐᖃᕆᐊᖃᓐᖏᓐᓂᖓ ᐃᖅᑲᖅᑐᐃᕕᒃ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, 

ᒥᔅᑕ ᓂᖏᐅᖓᓐ.  

 

ᐊᐱᖅᑯᑦ 387 - 3(3): ᐃᔅᓯᓐᓇᖅᑕᐅᓯᒪᔪᑦ 

ᐃᒡᓗᒥᓃᑦ ᓇᓄᓕᒻᒥ ᖃᓄᐃᓕᖓᓕᕐᓂᖏᑦ 

(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎᑦᑎᔨ, ᐊᐱᖅᑯᑎᒋᓂᐊᖅᑕᒃᑲ 

ᑐᕌᖅᑎᒍᒪᓪᓗᒋᑦ ᓄᓇᓕᓐᓄᑦ ᐊᒻᒪᓗ ᒐᕙᒪᒃᑯᓐᓄᑦ 

ᐱᔨᑦᑎᕋᕐᓂᕐᒧᑦ ᐱᓕᕆᕕᐅᔪᒧᑦ.  

 

ᒥᓂᔅᑕ ᐃᖅᑲᐅᒪᖅᑰᕐᒪᑦ 

ᑎᑎᕋᖃᑦᑕᐅᑎᖃᕈᑎᖃᖅᓯᒪᒐᓐᓄᒃ ᐊᕐᕌᒎᒃ ᒪᕐᕉᒃ 

ᓈᒐᓱᐊᓕᖅᑐᑦ ᐱᔾᔪᑎᖃᖅᑐᓂ 

ᐅᓗᕆᐊᓇᖅᑐᖅᑕᖃᖅᐸᑦ ᐃᒡᓗᕐᔪᐊᑐᖃᕐᓂᒃ. 

ᐱᓕᕆᕕᒋᔭᖓ ᑖᓐᓇ ᑲᒪᔨᐅᓂᖓ ᐱᔾᔪᑎᒋᓪᓗᒍ 

ᐱᓗᐊᖅᑐᒥᒃ ᐃᒡᓗᓕᒑᕐᔪᒻᒥ ᐃᒡᓗᑐᖃᕐᓂᒃ. ᑖᓐᓇᓗ 

ᐅᔾᔨᕆᔭᐅᓯᒪᒻᒪᑦ ᑕᒪᓐᓇ ᑲᔪᓯᑎᑕᐅᒐᓱᐊᖅᑎᓪᓗᒍ 

ᐅᓗᕆᐊᓇᖅᑐᓂᒃ ᐊᔅᐸᔅᑑᔅᖑᓂᕋᖅᑕᐅᔪᓂᒃ 

ᐱᑕᖃᕐᒪᑕ ᑖᒃᑯᐊ ᐃᒡᓘᒃ ᐅᖃᐅᓯᕆᖃᑦᑕᖅᓯᒪᔮᒃᑲ  

ᑎᑎᖅᑲᑎᒍᑦ. 

 

ᒥᓂᔅᑕ ᐊᐱᕆᔪᒪᔭᕋ ᐅᓪᓗᒥ ᑕᕝᕗᖓ ᐃᒡᓗᒧᑦ 

ᓇᓗᓇᐃᖅᓯᔪᓐᓇᕐᒪᖔᑦ ᑕᒪᓐᓇ 

ᑲᔪᓯᕙᓪᓕᐊᓂᕆᓯᒪᔭᖓ ᓇᒦᓕᕐᒪᖔᑦ ᐊᒻᒪᓗ 

ᐱᓕᕆᐊᖑᒋᐊᖃᖅᓯᒪᓂᕆᔭᖓ 

ᓇᓗᓇᐃᖅᑕᐅᖁᓪᓗᒍ ᒫᓐᓇ ᐊᐅᔭᕋᑖᖅ 

ᑲᔪᓯᔪᒃᓴᒪᐅᑕᐅᓚᐅᕐᖓᑦ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᓖᑦ 

ᒐᕙᒪᓕᕆᔨᖏᓐᓄᑦ ᐱᔨᑦᓯᖅᑎᓄᓪᓗ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᓪᓗᒃᑯᑦ ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒋᔭᐃᑦ ᒥᔅᑕ ᓂᖏᐅᖓᓐ ᖁᔭᓐᓇᒦᒃ. ᐃᓛᒃ 

ᐅᑭᐅᓄᑦ ᐱᖓᓱᑲᓴᓐᓅᔪᒃᓴᐅᓕᖅᑐᓘᓐᓃᑦ ᑖᓐᓇ 

ᐅᖃᐅᓯᕆᓯᒪᓕᕋᑉᑎᒍ. ᐅᒡᒍᐊᓇᖅᑑᒐᓗᐊᖅ 

ᐃᓚᖏᑦ ᑕᒪᒃᑯᐊ ᓯᕗᒧᐊᒃᐸᓪᓕᐊᓂᕆᔭᖏᑦ 

ᑲᑦᑐᖓᓲᖑᒻᒪᑕ.  

 

ᐅᖃᐅᑎᔪᓐᓇᖅᐸᒋᓪᓕ ᑕᐃᒃᑯᐊ ᑕᒪᑐᒥᖓ 

ᓴᓗᒻᒪᖅᓴᐃᓂᐊᖅᑐᑦ ᓇᓗᓇᐃᖅᑕᐅᓯᒪᓕᓚᐅᖅᑐᑦ 

ᐅᑭᐅᖅ ᐱᓕᕆᒋᐊᓕᓚᐅᖅᑑᒐᓗᐊᑦ ᑭᓯᐊᓂ 

ᓴᓇᕝᕕᐅᑉ ᐃᓗᐊᓂ 

ᐅᓗᕆᐊᓇᖅᑐᒦᑎᑦᑎᑕᐃᓕᓂᕐᒧᑦ ᐱᓕᕆᔨ 

ᓄᖅᑲᖅᑎᓕᓚᐅᖅᓯᒪᒻᒥᒋᑦ ᑕᒪᓐᓇ ᐲᔭᖅᑕᐅᓂᖓ 

ᐊᔅᐱᔅᑐᔅ ᑕᐃᑲᓂ 

ᐊᑐᖅᑕᐅᒋᐊᕐᓂᐊᓕᕋᓗᐊᖅᑎᓪᓗᒍ 

ᓂᓪᓕᓇᓗᐊᓕᖅᖢᓂᓗ ᑕᒪᓐᓇ ᖁᐊᔭᕐᓇᖅᓯᕝᓗᓂ 

ᖃᐅᓯᕐᓇᖅᓯᓗᐊᖅᖢᓂᓘᓚᐅᕐᒪᑦ 

ᓄᖅᑲᖅᑕᐅᓕᓚᐅᖅᓯᒪᔪᖅ.  

 

ᑕᐃᒪ ᑕᒪᓐᓇ ᑳᓐᑐᕌᒃ ᓴᒃᑯᑕᐅᓯᒪᓐᖏᒻᒪᑦ ᓱᓕ. 

ᑲᔪᓯᒋᐊᕐᓂᐊᖅᑐᖅ ᑖᒻᓇ ᑕᖅᑭᖅ ᐊᑐᖅᑕᕗᑦ 

ᐊᑐᖅᑎᓪᓗᒍ ᓱᓕ. ᑕᐅᑐᖅᑰᒐᖃᖅᐳᒍᑦ ᑕᐃᒻᓇ 

ᔪᓚᐃ ᐃᓱᓕᓚᐅᖅᑎᓐᓇᒍ ᐃᓱᑲᓵᓂᓪᓘᓐᓃᑦ 

ᑕᒪᓐᓇ ᓴᓗᒻᒪᖅᑕᐅᕌᓂᒃᓯᒪᓕᕈᒥᓇᕐᓂᕆᔭᖓ. 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥᒃ ᐃᓚᒋᐊᕈᑎᑦ ᐊᐱᖅᑯᑎᒧᑦ, ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔨ, ᐊᒻᒪ 

ᖁᔭᓐᓇᒦᒃ ᒥᓂᔅᑕ ᓇᓗᓇᐃᖅᓯᕕᖃᕐᒪᑦ ᑖᔅᓱᒪ  



ᐱᖓᑦᓯᖅ, ᔫᓂ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2745 

 

 

ᒥᔅᓵᓄᑦ. ᐅᖃᖅᑎᑦᑎᔨ, ᑐᑭᓯᐅᒪᒻᒥᒐᒪ ᑖᒃᑯᐊ 

ᕼᐋᒻᓚᒃᑯᑦ ᓴᓪᓕᕐᒥ ᑎᑎᕋᕐᓂᑰᒻᒪᑕᑦᑕᐅᖅ 

ᐱᓕᕆᕕᒋᔭᖓᓄᑦ ᐊᕐᕌᓂᐅᖅᑰᖅᑐᖅ. ᑕᐃᒫᑦᑕᐅᖅ 

ᒥᕝᕕᖓᓂ ᐃᒡᓗᕐᔪᐊᑐᖃᕐᒥᒃ ᐱᑕᖃᕐᒥᒻᒪᑦ ᓴᓪᓕᕐᒥ 

ᑲᒪᒋᔭᐅᓪᓗᐊᕈᓐᓃᕐᓂᑰᔪᖅᑕᐅᖅ. 

 

ᐊᒻᒪ ᑐᑭᓯᐅᒪᒋᓪᓗᖓ ᑖᓐᓇ ᐃᒡᓗᕐᔪᐊᑐᖃᖅ 

ᐅᓗᕆᐊᓇᖅᑐᑕᖃᕐᒥᒻᒪᑦ ᐊᒻᒪ 

ᓱᕈᖅᐸᓪᓕᐊᓯᒪᓪᓗᓂᑦᑕᐅᖅ. ᑎᑎᖅᑲᕐᒥᒃ 

ᐊᐱᕆᔪᒪᓕᕐᒥᔭᕋ ᒥᓂᔅᑕ ᑭᐅᒋᐊᕈᓐᓇᕋᔭᕐᒪᖔᖅ 

ᕼᐊᒻᒪᓚᒃᑯᑦ ᑲᑎᒪᔨᖏᓐᓂ ᑎᑎᕋᖅᑕᐅᓚᐅᖅᓯᒪᓂᑯ 

ᑕᐃᓐᓇ. ᐃᒻᒪᖃ ᒫᓐᓇ ᐅᐱᕐᖔᖅ 

ᑲᑎᒫᓂᒃᓯᒪᓕᖅᑎᓪᓗᑕ ᑎᑎᖅᑲᑎᒍᑦ 

ᖃᓄᐃᓕᕙᓪᓕᐊᒍᑕᐅᓯᒪᓂᐊᕐᒪᖔᖅ ᑖᓐᓇ 

ᑭᐅᔪᓐᓇᕋᔭᕐᒪᖔᒍ ᐊᐱᕆᔪᒪᓪᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐱᓕᕆᐊᖃᖅᑐᖅ ᒐᕙᒪᓕᕆᔨᓄᑦ 

ᐱᔨᑦᓯᖅᑎᓄᓪᓗ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᐃᓐᓇ ᐃᒡᓗᓕᒑᕐᔪᒻᒥ 

ᐱᓕᕆᐊᕆᔭᕗᑦ ᓱᓕ 

ᖃᐅᔨᒋᐊᕐᓂᑐᐃᓐᓇᐅᓂᐊᓚᐅᖅᓯᒪᒐᓗᐊᖅᖢᓂ 

ᑖᒃᑯᓄᖓ ᒥᓂᔅᑑᕝᕕᒋᔭᓐᓄᑦ 

ᐱᓕᕆᐊᖑᒻᒪᕆᓕᓚᐅᖅᓯᒪᒻᒪᑦ. 

 

ᑕᒪᓐᓇᓕ ᐃᒡᓗᕐᔪᐊᖅ ᑕᐃᑲᓂ ᓴᓪᓕᒥ 

ᐅᖃᐅᓯᕆᔭᖓᑕ ᒥᒃᓵᓄᑦ. ᑖᓐᓇ 

ᐃᖏᕐᕋᔪᓕᕆᔨᒃᑯᓐᓄᑦ ᑎᒍᒥᐊᖅᑕᐅᒻᒪᑦ 

ᓴᒃᑯᑕᐅᓚᐅᖅᑎᓐᓇᒍ, 

ᐃᓱᒪᓕᐅᕈᑕᐅᓚᐅᖅᑎᓐᓇᒍᓗ ᓱᓕ ᑖᒃᑯᓄᖓ 

ᖃᓄᐃᓕᐅᕐᓂᐊᕐᒪᖔᑦ ᓇᓗᕗᒍᑦ 

ᓴᒃᑯᑕᐅᓯᒪᓐᖏᒻᒪᑦ ᓱᓕ, ᐊᒥᐊᒃᑰᖏᒻᒪᑦ ᓱᓕ 

ᒐᕙᒪᒃᑯᓐᓄᑦ. ᑖᑉᓇ ᑕᐃᒃᑯᐊ ᐊᑐᖅᑕᐅᔭᕆᐊᖃᑦᑐᑦ 

ᒪᓕᑦᑕᐅᔭᕆᐊᖃᑦᑐᑦ ᐃᒡᓗᑦ 

ᓴᒃᑯᑕᐅᕙᓪᓕᐊᓂᖏᓐᓂ 

ᐃᓗᑦᑎᖅᑕᐅᓂᐊᕐᓂᖏᓐᓄᑦ ᐊᖅᑯᑖᒍᑦ 

ᓇᓃᒻᒪᕆᓕᕐᒪᖔᑦ ᖃᑯᒍᓗ ᐱᓂᐊᕐᒪᖔᑕ ᑖᒃᑯᐊ 

ᓇᓗᓇᐃᖅᓯᒪᖏᒻᒪᑕ ᓱᓕ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂᒃ ᐃᓚᒋᐊᕈᑦ, ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ 

ᒥᓂᔅᑕ ᑭᐅᔾᔪᑎᒋᔮᓄᑦ. ᓇᓗᓇᐃᖅᓯᖅᑲᐅᒐᒪᐃᓛᒃ 

ᑕᒪᒃᑯᐊ ᐃᒡᓗᕐᔪᐊᑦ ᐅᓗᕆᐊᓇᖅᑐᖅᑕᖃᖅᑎᓪᓗᒋᑦ 

ᓱᕈᖅᐸᓪᓕᐊᑎᓪᓗᒋᓪᓗ ᐊᒻᒪ 

ᐊᑐᖅᑕᐅᔪᓐᓃᕐᓂᑰᑎᓪᓗᒋᑦ 

ᓴᓗᒻᒪᓴᖅᑕᐅᔭᕆᐊᖃᓐᓂᖏᓐᓂᒃ 

ᖃᐅᔨᒪᖃᑎᒌᒃᑲᑦᑕ. ᐃᓕᑕᖅᓯᒐᓗᐊᖅᖢᖓᓗ 

ᐅᖃᖅᑎᑦᑎᔨ, ᑕᒪᓐᓇ ᐱᔭᕆᐊᑐᔫᔪᓐᓇᕐᒪᑦ 

ᐅᓗᕆᐊᓇᕐᓂᖓᓗ ᐊᑦᑕᓇᖅᑑᓂᖓ 

ᐃᓱᒪᒋᔭᐅᒋᐊᖃᕐᒪᑦ ᑕᒪᓐᓇ 

ᐱᓕᕆᐊᖑᕙᓪᓕᐊᑎᓪᓗᒍ.  

 

ᒥᓂᔅᑕᖅᑲᐃ ᓇᓗᓇᐃᖅᓯᔪᓐᓇᕆᕙ ᑕᒪᒃᑯᐊ 

ᑳᑦᑐᓛᒃᑎᐅᓂᐊᖅᑐᐃᑦ, 

ᑳᑦᑐᓚᒃᑎᔅᓴᖑᖅᐸᒌᖅᑐᐃᓪᓗ ᑕᒪᑐᒧᖓ 

ᐱᓕᕆᔪᓐᓇᓂᕐᒥᒃ ᐱᑕᖃᖃᑦᑕᕋᓗᐊᕐᒪᖔᑦ 

ᐅᔾᔨᖅᑐᖃᑦᑕᑲᓐᓂᓐᓂᕐᒥᒃ. ᖃᐅᔨᒪᒐᒪ 

ᑭᖑᕙᕆᐊᖅᑐᖃᓚᐅᖅᓯᒪᒻᒥᒻᒪᑦ 

ᐊᔅᐱᔅᑕᔅᖑᓂᕋᖅᑕᐅᔪᒥᒃ ᑲᒪᔨᐅᓗᐊᖏᑦᑐᒥᒃ ᓲᕐᓗ 

ᑳᑦᑐᕌᒃᒥᒃ ᑐᓂᔭᐅᔪᖃᓐᓂᕐᒪᑦ. ᑕᒪᓐᓇ 

ᐱᔾᔪᑎᒋᓪᓗᒍ ᓯᕗᓂᔅᓴᕆᓂᐊᖅᑕᑎᓐᓂ ᑕᒪᓐᓇᖃᐃ 

ᐅᔾᔨᕆᔭᐅᑦᑎᐊᖃᑦᑕᕐᓂᐊᕋᓗᐊᖅᑲ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᓄᓇᓕᓐᓂᒃ ᐊᒻᒪᓗ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᑉᓱᒥᖓ ᐊᐱᕆᒐᕕᑦ. 

ᐄ, ᑖᓐᓇ ᐅᔾᔨᕆᔭᐅᑦᑎᐊᖃᑦᑕᕐᓂᖓᓄᑦ ᑕᐃᓐᓇ 

ᑳᑦᑐᓛᒃ ᐅᖃᐅᓯᕆᔭᐃᑦ ᐃᒡᓗᓕᒑᕐᔪᒻᒥ 

ᓄᖅᑲᖅᑎᑕᐅᓚᐅᖅᓯᒪᒻᒪᑦ. ᒫᓐᓇᓗ ᑖᒃᑯᐊ 

ᑖᑉᓱᒥᖓ ᓴᓗᒻᒪᔅᓴᐃᓕᖅᑐᑦ. 

 

ᑕᒪᑐᒥᖓ ᓴᓗᒻᒪᔅᓴᐃᒍᓐᓇᓂᕐᒥᒃ 

ᓇᓗᓇᐃᒃᑯᑕᖃᖅᖢᑎᒃ. ᐊᒻᒪ ᑖᒃᑯᐊ ᑕᒪᓐᓇᐃᓛᒃ 

ᐱᑐᐃᓐᓇᐅᖏᑦᑐᐊᓘᒻᒪᑦ ᐊᔅᐸᔅᑕᔅ ᑖᒃᑯᐊ 

ᒪᓕᒐᖃᑦᓯᐊᕐᒪᑕ ᖃᓄᖅ ᐲᔭᖅᑕᐅᓂᐊᕐᒪᖔᑦ 

ᑖᑉᑯᓇᓂ ᐃᒡᓗᕐᔪᐊᑉ ᐃᓗᐊᓂ. ᑕᐃᒃᑯᐊ ᒪᓕᒐᖏᑦ 

ᒪᓕᒃᑕᐅᑦᓯᐊᕐᓂᐊᖅᑐᖅ ᐊᒻᒪ ᖁᓚᕐᓇᖏᑦᑐᖅ 

ᐅᓗᕆᐊᓇᖅᑐᒦᑎᑦᓯᑕᐃᓕᔪᒃᑯᑦ ᑎᑎᕋᕐᕕᖓᑦ 

ᑕᒪᑐᒥᖓᑦᑕᐅᖅ ᖃᐅᔨᓴᑦᓯᐊᓂᐊᕐᒥᔪᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑖᓐᓇ ᐱᖓᔪᐊᓐᓂ ᑭᖑᓪᓕᖅᐹᑦ ᐃᓚᒋᐊᕈᓂ, 

ᓂᖏᐅᖓᓐ. 

 

ᓂᖏᐅᖓᓐ: ᑐᑭᓯᒍᒪᒋᓪᓗᒍ ᒥᓂᔅᑕ ᐱᓕᕆᕕᒋᔭᖓ 

ᓇᓗᓇᐃᔭᕐᕕᐅᓯᒪᒻᒪᖔᑕ ᑕᒫᓂ ᓄᓇᕗᒻᒥ 

ᑕᐃᒪᐃᑦᑐᖅᑕᖃᓂᕐᒪᖔᑦ ᐅᓗᕆᐊᓇᕈᓐᓇᖅᑐᓂᒃ 

ᐊᔅᐱᔅᑐᔅᖃᑦᑐᓂᒃ ᐃᒡᓗᑐᖃᐅᓂᖏᑦ ᐱᔾᔪᑎᒋᓪᓗᒍ. 

ᐱᓕᕆᕕᒋᔭᖓ ᓇᓗᓇᐃᔭᕐᕕᐅᓯᒪᒻᒪᖔᑦ 

ᑐᑭᓯᒍᒪᒋᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕᖓ ᓄᓇᓕᓐᓂᒃ ᐊᒻᒪᓗ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖃᐅᔨᒪᖏᓚᖓ 

ᑕᒪᒃᑯᓂᖓ ᐃᒪᓐᓇᐃᑦᑐᓪᓚᑦᑖᑯᓗᓐᓂᒃ 

ᖃᐅᔨᒪᕙᒌᖅᑎᑕᐅᓱᐃᑦᑑᒐᑉᑕ ᐱᑕᖃᒻᒪᖔᑦ 

ᐊᓯᖏᓐᓂᒃ ᑖᒃᑯᐊ ᖃᐅᔨᒪᖏᓚᖓ ᒫᓐᓇ. 

ᐅᖃᖅᑎᑦᑎᔨ, ᐱᑕᖃᑐᐃᓐᓇᕆᐊᓕᒃ, 

ᐱᑕᖃᖏᑐᐃᓐᓇᕆᐊᓕᒃ. ᖃᐅᔨᒪᓐᖏᓚᖓ 

ᑖᑉᓱᒥᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑖᒃᑯᐊ ᑲᑎᒪᔾᔪᑎᔅᓴᓂ ᐅᖃᐅᓯᒃᑯᑦ ᐊᐱᖅᑯᑏᑦ. 

ᒥᔅᑕ ᐃᓄᒃ. 

 

ᐊᐱᖅᑯᑦ 388 - 3(3): ᐅᓐᓂᕐᓗᒍᑕᐅᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᐊᐱᖅᓱᕈᒪᔪᖓ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᓯᕗᓕᖅᑎᖓᓐᓄᑦ. ᐅᖃᖅᑎ, ᖃᐅᔨᒪᑦᑎᐊᕋᒪ 

ᑕᒪᒃᑯᐊ ᑭᒡᒐᑐᖅᑕᕗᑦ ᐃᓗᐊᓐᖏᓕᐅᕈᑎᖃᕌᖓᒥᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑕᒪᓐᓇ ᐃᒻᒥᒍᑦ 

ᓇᒻᒥᓂᒻᒪᕆᐅᒻᒪᑦ. 

 

ᐊᒻᒪᓗ ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᒫᓂᑐᐃᓐᓇᖅ 

ᐅᖃᐅᓯᕆᔭᕆᐊᖃᕐᓇᑎᒍ. ᑕᒪᓐᓇ  

ᖃᐅᔨᒪᑦᑎᐊᖅᑕᕋ ᐃᑲᔪᕋᓱᓐᓂᐊᕋᓗᐊᕈᑦᑕᓘᓐᓃᑦ 

ᐊᒻᒪᓗ ᖃᐅᔨᒪᒋᓪᓗᖓ ᐅᔾᔨᕈᓱᒃᑭᓪᓗᖓ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓴᖅᑭᑎᑦᑎᓯᒪᒻᒪᑕ 

ᑭᓇᑐᐃᓐᓇᖅ ᑕᒪᑐᒧᖓ ᐃᓗᐊᖏᓕᐅᕈᑎᖃᕈᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄ ᐅᓐᓂᓪᓗᒃᓴᕐᕕᖕᒥᒃ 

ᑕᐃᒪᓐᓇ ᑕᐃᓂᐊᖅᑕᕋ ᑕᒪᒃᑯᐊ 

ᑐᓴᖅᑕᐅᔪᓐᓇᕐᓂᐊᕐᒪᑕ ᐃᓱᒫᓘᑎᒋᔭᐅᔪᑦ 

ᐅᕝᕙᓘᓐᓃᑦ ᐅᓐᓂᕐᓘᑕᐅᔪᒪᔪᑦ ᒥᓂᔅᑕᒧᑦ. 

 

ᐅᓇ ᐃᒡᓗ ᐅᖃᐅᔾᔭᐅᖁᒐᓗᐊᖅᑐᒍ 

ᐅᖃᐅᔾᔭᐅᖁᓪᓗᒍ ᐊᒻᒪᓗ ᑕᐃᒃᑯᐊ ᑭᒡᒐᖅᑐᖅᑕᒃᑲ 

ᓄᓇᕗᒻᒥᐅᓪᓗ ᐅᖃᐅᔾᔭᐅᖁᓪᓗᒋᑦ ᑐᓵᔪᑦ 

ᑕᐅᑐᑦᑐᑦ. ᑖᓐᓇ ᒥᓂᔅᑕ ᖃᓄᖅ 

ᐅᖃᐅᑎᔪᓐᓇᖅᐹᑎᒍᑦ ᐅᕝᕙᓘᓐᓃᑦ 

ᐅᖃᐅᑎᔪᓐᓇᖅᐹᑎᒍᑦ ᑕᒪᒃᑯᐊ ᐅᓐᓂᕐᓘᑕᐅᔪᑦ 

ᓄᓇᕗᒻᒥᐅᓂᒃ ᐋᓐᓂᐊᖃᖅᑕᐃᓕᒪᓂᕐᒨᖓᔪᑦ 

ᐱᔾᔪᑎᓕᒃ ᑕᒪᐅᓐᖓᑐᐃᓐᓈᖃᑦᑕᖏᓐᓂᖏᓐᓂᒃ 

ᐊᒻᒪᓗ ᐱᓕᕆᐊᖑᖃᐅᑎᒋᖃᑦᑕᕐᓂᖏᓐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᑖᓐᓇ ᒥᓂᔅᑕ ᐱᓕᕆᐊᖃᖅᑐᖅ ᒥᓂᔅᑕ ᐲᑐᓴᓐ. 

 

ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ, ᐊᒻᒪᓗ ᐊᐱᖅᑯᑎᒋᒐᕕᐅᒃ ᑖᓐᓇ 

ᐊᐱᖅᑯᑎᑦᑎᐊᕙ. ᑕᐃᒪᓐᖓ ᒥᓂᔅᑐᖑᓕᕋᒪ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑕᖅᑭᑦ 6-ᖑᓕᖅᑐᑦ. 

ᐃᓛᓐᓂᒃᑯᑦ ᐅᓐᓂᕐᓗᒡᕕᑐᐃᓐᓇᐅᔮᓕᖃᑦᑕᕋᑦᑕ 

ᑕᒪᒃᑯᐊ ᐅᖃᐅᔾᔭᐅᕈᓘᔭᖅᓱᖓ ᓇᒥᑐᐃᓐᓇᖅ. 

 

ᐄ, ᑖᓐᓇ ᓇᓗᓇᐃᕐᕕᒋᕙᕋ ᒥᔅᑕ ᐃᓄᒃ ᑖᒃᑯᐊ 

ᐱᒻᒪᕆᐅᑎᖃᑦᑕᕋᑦᑎᒍ ᐅᖃᓯᐅᔪᑦ ᐊᒻᒪᓗ 

ᐱᓕᕆᐊᕆᑦᓴᐅᑎᒋᒐᓱᖃᑦᑕᖅᑕᕋᓗᐊᕗᑦ 

ᐅᖃᕐᕕᖃᕆᐊᖃᖃᑦᑕᖅᓱᑕᓗ ᐊᔾᔨᒌᓐᖏᑦᑐᓂᒃ 

ᐃᓄᓐᓂᒃ ᐃᓚᐅᓂᖃᖅᑐᕕᒥᓂᕐᓂᒃ ᑕᒪᑐᒧᖓ 

ᐊᑲᐅᖏᓕᐅᕈᑕᐅᔪᒧᑦ ᑐᓴᕐᕕᒋᒍᒪᓪᓗᒋᑦ. ᑭᓯᐊᓂ 

ᐅᓐᓂᕐᓘᑕᐅᔪᓕᒫᓂᒃ ᐱᒻᒪᕆᐅᑎᑦᑎᔪᒍᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑎᑦ, ᒥᔅᑕ ᐃᓄᒃ. 

 



ᐱᖓᑦᓯᖅ, ᔫᓂ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2747 

 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᑎᑎᕋᐅᓯᐊᖃᑦᑕᖅᓯᒪᒐᒪ ᐊᒻᒪᓗ 

ᐅᖃᓪᓚᖃᑎᒋᔭᐅᖃᑦᑕᖅᓯᒪᓪᓗᖓ ᑭᒡᒐᖅᑐᖅᑕᓐᓄᑦ 

ᐅᓂᒃᑳᖅᓯᒪᔪᓂᒃ ᐱᔭᕆᐊᑐᔪᐊᓘᓂᖓᓂᒃ 

ᐃᑲᔪᖅᑕᐅᓇᓱᒍᒪᒐᓗᐊᖅᑐᑎᒃ ᐅᕝᕙᓘᓐᓃᑦ 

ᐅᓐᓂᓪᓘᑎᖃᖅᑐᕕᓂᐅᒐᓗᐊᖅᑎᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

 

ᐃᓛᓐᓂᓪᓘᓐᓃᑦ ᐅᖃᐅᔾᔭᐅᖃᑦᑕᖅᓯᒪᔪᖓ 

ᑭᒡᒐᖅᑐᖅᑕᓐᓂᑦ ᑎᑎᖅᑲᓂᒃ 

ᐊᐅᓪᓚᖅᑎᑦᑎᕙᒃᑲᓗᐊᖅᑐᑎᒃ 

ᑭᐅᔭᐅᑦᑕᕐᓂᐊᖏᑦᑐᑦ. ᐅᕙᖓᓗ ᓇᒻᒥᓂᒻᒪᕆᒃ 

ᐃᑲᔪᕋᓱᑦᑐᖓ ᐊᐅᓪᓚᖅᑎᑦᑎᕐᓂᑰᕗᖓ ᑎᑎᖅᑲᓂᒃ 

ᐊᐅᓪᓚᖅᑎᑦᑎᖃᑦᑕᖅᓯᒪᕗᖓᓗ, ᐃᒻᒪᖄᓕ 

ᑭᐅᔭᐅᔪᓐᓇᕐᓂᐊᕐᒪᖔᕐᒪ ᐃᓱᒪᖃᖅᑐᖓ 

ᑭᐅᔭᐅᑦᑕᕐᓂᐊᖏᑦᑐᖓ. 

 

ᒥᓂᔅᑕ ᐅᖃᐅᑎᓚᐅᕐᓛᑎᒍᑦ 

ᓇᓗᓇᐃᖅᓯᒃᑲᓐᓂᓚᐅᕐᓛᑎᒍᑦ 

ᓇᓗᓇᐃᖅᓯᕕᒋᒃᑲᓐᓂᓚᐅᕐᓛᑎᒍᑦ 

ᖃᓄᐃᓕᐅᓕᖃᑦᑕᖅᐱᓯ ᐅᓐᓂᕐᓘᑎᒥᒃ 

ᖃᐃᑦᑎᔭᐅᔭᕌᖓᔅᓯ ᓄᓇᕗᒻᒥᐅᑕᕐᒥᑦ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᖁᔭᓐᓇᒦᓪᓗ ᐊᐱᕆᒐᕕᑦ ᑖᒃᓱᒥᖓ. 

ᐅᑭᐅᖑᔪᖅ ᑖᒃᑯᐊ ᑲᑎᒪᔾᔪᐊᖅᑎᓪᓗᒋᑦ 

ᕿᒥᕐᕈᓐᓇᓚᐅᖅᓯᒪᒐᑦᑎᒍ ᐃᓱᒫᓘᑎᒋᔭᐅᔪᑦ 

ᓴᖅᑭᑕᐅᓯᒪᔪᑦ ᒪᓕᒐᓕᐅᖅᑎᓕᒫᓂᒃ. ᐊᒻᒪᓗᑦᑕᐅᖅ, 

ᑎᓕᓚᐅᖅᓯᒪᔭᒃᑲ ᐃᖏᕐᕋᓂᕐᒥᒃ ᓴᖅᑭᑦᑎᖁᓪᓗᒋᑦ 

ᐊᑐᖅᑕᐅᖃᑦᑕᕐᓂᐊᖅᑐᒥᒃ ᓱᒃᑲᓂᖅᓴᒃᑯᑦ 

ᑲᒪᒋᔭᐅᖃᑦᑕᓂᐊᕐᒪᑕ ᐅᓐᓂᕐᓘᑕᕕᓂᐅᔪᑦ 

ᑭᐅᔭᐅᔪᓐᓇᖃᑦᑕᓂᐊᕐᒪᑕ. 

 

ᑭᒃᑯᑐᐃᓐᓇᐃᑦ ᓄᓇᓕᑦ ᐊᑐᓂ ᒥᓂᔅᑕᒥᓪᓘᓐᓃᒃ 

ᖃᕋᓴᐅᔭᒃᑯᑦ ᐊᐅᓪᓚᖅᑎᑦᑎᖃᑦᑕᕆᐊᑐᖅᑰᖏᑦᑐᑦ 

ᑭᐅᔭᐅᔪᒪᓗᑎᒃ ᐅᓐᓂᕐᓗᒍᑕᐅᓯᒪᔪᑦ ᑕᐃᒃᑯᐊ 

ᐊᒡᒍᖅᑐᖅᓯᒪᓂᕐᒦᖔᖅᓯᒪᒻᒪᑕ. ᑕᐃᒪᐃᒻᒪ 

ᐱᔾᔪᑎᒋᓪᓗᒍ ᓄᓇᓕᓕᒫᓂ ᐋᓐᓂᐊᕕᓐᓂᓗ 

ᐊᐅᓚᑦᑎᔨᐅᔪᓪᓗ ᑕᒪᒃᑯᐊ ᐊᒡᒍᖅᑐᖅᓯᒪᓂᕐᒥ 

ᑕᐃᒪᓐᓇᐃᑦᑐᑦ ᑭᐅᔪᓐᓇᖃᑦᑕᕆᐊᖃᕋᓗᐊᕐᒪᑕ 

ᐃᓱᒫᓘᑎᒋᔭᖏᓐᓂᒃ ᐃᖏᕐᕋᓂᖅᑕᖃᕐᒪᑦ  

ᐊᐅᓪᓚᖅᑎᑕᐅᖃᑦᑕᕐᓗᑎᒃ ᑕᐃᒃᑯᓄᖓ 

ᐅᓐᓂᕐᓘᑕᐃᑦ ᑎᑎᖅᑲᑦ. ᐊᓯᖏᓐᓄᑦ  

ᐱᔭᕆᐊᖃᖏᑦᑐᓄᑦ ᑐᓂᔭᐅᑉᐸᑕ. 

ᐊᓯᐅᔨᔭᐅᖃᑦᑕᕐᒪᑕ ᐃᓛᓐᓂ ᐅᓐᓂᕐᓗᒍᑕᐅᔪᑦ 

ᐊᑯᓂᒐᓛᖑᓕᖃᑦᑕᕈᑎᐅᔪᖅ 

ᐊᒃᓱᕈᕐᓇᐅᑎᒋᓕᖃᑦᑕᕐᒥᓕᖅᑕᖓᑦᑕᐅᖅ 

ᖃᕋᓴᐅᔭᒃᑯᑦ ᑎᑎᕋᐅᓯᐊᓚᐅᕐᓗᑎᒃ ᐊᒻᒪ 

ᑲᒪᒋᔭᐅᔭᕆᐊᖃᖅᑐᓄᑦ ᐃᓕᓗᒋᑦ, ᑕᐃᓐᓇᓗ 

ᑲᒪᔭᕆᐊᖃᖅᑐᖅ ᑐᓂᓗᒋᑦ. 

 

ᑭᓯᐊᓂ ᒥᔅᑕ ᐃᓄᖕᒧᑦ ᐅᖃᐅᑎᔪᒪᔭᕋ ᑖᒃᑯᐊ 

ᐱᕐᔪᐊᕆᒐᑦᑎᒍ ᑕᒪᓐᓇ ᐃᖅᑲᓇᐃᔭᖅᑎᒃᑲᓗ 

ᑕᒪᑐᒥᖓ ᐱᓕᕆᑦᑎᐊᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᓪᓕᐊᓂ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒡᓗ ᒥᓂᔅᑕ. 

ᑕᐃᑦᓱᒪᓂ ᒫᔾᔨ 1, 2012-ᒥ, ᑲᑎᒪᔨᐅᖃᑎᒐ 

ᐊᒥᑦᑕᒧᑦ ᐱᖁᔨᕗᖔᕈᑎᒥᒃ ᓴᖅᑭᑦᑎᓚᐅᖅᓯᒪᒻᒪᑦ 

ᑲᑎᒪᑐᐃᓐᓇᑎᒡᓗᑕ ᐅᖃᐅᓯᖃᖅᑎᒡᓗᑕ 

ᑮᓇᐅᔭᖅᑑᑎᒃᓴᓂᒃ ᐊᒻᒪᓗ 

ᐊᑐᖅᑕᐅᔪᒪᒐᔭᓐᖑᐊᖅᑐᓂᒃ ᑖᒃᑯᓇᓐᖓᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᒡᕕᖓᓐᓂ. 

ᑎᓕᐅᕆᔪᓂᒃ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᒡᕕᖓ ᑕᑯᓇᒃᑲᓐᓂᖁᒡᓗᒋᑦ ᖃᓄᖅ 

ᐊᑲᐅᓂᖅᓴᒥᑦ ᐋᖅᑭᑦᑎᔪᓐᓇᕐᒪᖔᑕ 

ᐅᓐᓂᕐᓗᒃᓴᖅᑐᖃᖅᑎᒡᓗᒍ ᑕᒪᓐᓇᓗ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ 

ᐃᓗᐊᖅᓯᒃᑲᓐᓂᕈᓐᓇᕐᒪᖔᑦ. 

 

ᒥᓂᔅᑕ ᐅᖃᐅᑎᔪᓐᓇᖅᐱᓐᖔ ᑕᐃᑦᓱᒪᓐᖓᓂᑦ 

ᐅᒡᓗᒥᒧᑦ ᑎᑭᒃᖢᒍ ᖃᓄᖅ ᖃᐅᔨᒋᐊᖅᓯᒪᓕᖅᐱᓰ 

ᐊᒻᒪᓗ ᖃᓄᖅ ᑖᑦᓱᒪ ᒥᒃᓵᓄᑦ 

ᐅᖃᐅᑎᔪᓐᓇᓕᖅᐱᑎᒍ? ᐊᒻᒪᓗ ᐅᑭᐊᒃᓵᖅ, 

ᐅᑭᐊᒃᓵᖅᓯᐅᑎᓂᒃ ᑲᑎᒪᓂᐊᓕᖅᑎᒡᓗᑕ ᑖᓐᓇ 

ᖃᐅᔨᓴᐅᑎᒋᓚᐅᖅᑕᓯ ᐅᒡᓗᒥ ᓯᕗᓪᓕᖅᐹᖓᓂ 

ᑲᑎᒪᒋᐊᕐᓂᑦᑎᓐᓂ ᓴᖅᑭᑦᑐᓐᓇᕐᓂᐊᖅᐱᐅᒃ ᐅᕙᓂ 

ᐃᒡᓗᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ, ᖁᔭᓐᓇᒦᒃᑕᐅᖅ ᒥᔅᑕ ᐃᓄᒃ 

ᐊᐱᕆᒻᒪᑦ. ᐅᖃᖅᑎ, ᓱᓕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᐊ 25-ᓂᒃ 

ᓄᓇᓕᓐᓂᒃ ᑲᒪᒻᒪᑕ. ᑕᒪᒃᑯᐊᓗ ᑐᓴᒐᒃᓴᐃᑦ 

ᐅᓄᖅᑐᐊᓘᒡᓗᑎᒃ 40,000-ᖑᓪᓗᑎᓪᓗ ᑕᐃᒃᑯᐊ  



ᐱᖓᑦᓯᖅ, ᔫᓂ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2748 

 

 

ᐃᓅᓕᓴᖅᑕᐅᔭᖅᑐᖅᑐᑦ ᐱᖃᑎᖃᕆᐊᖃᖃᑦᑕᖅᑐᑦ 

ᐊᐅᓪᓚᕆᐊᓕᑦ ᐊᒻᒪ ᖃᖓᑦᑕᐅᑎᑦ ᐊᒥᓱᐊᓗᓐᓂᒃ 

ᖃᖓᑦᑕᐅᓯᖅᓯᖃᑦᑕᖅᑐᑦ ᐋᓐᓂᐊᕆᐊᖅᑐᖅᑐᓄᑦ 

ᐃᒻᒪᖄ 1,500 ᐅᖓᑖᓃᑦᑐᑦ ᑐᐊᕕᕐᓇᖅᑐᒃᑯᑦ 

ᐅᓯᔭᐅᔪᑦ, 250-280,000-ᒦᓐᖔᖅᑐᑦ ᐋᓐᓂᐊᕕᒻᒧᑦ 

ᐳᓛᕆᐊᖃᑦᑕᖅᖢᑎᒃ ᐋᓐᓂᐊᕕᓕᐊᖃᑦᑕᖅᑐᑦ 

ᐃᖃᓗᖕᓄᑦ ᐊᕐᕌᒍᑕᒫᑦ. ᐅᓄᖅᑐᒻᒪᕆᐊᓘᒻᒪᑕ 

ᐱᕕᒃᓴᐅᔪᑦ ᐊᑲᐅᓐᖏᓕᐅᕈᑎᑦ ᓴᖅᑭᕐᕕᒃᓴᖏᑦ 

ᐃᖅᑲᓇᐃᔭᖅᑎᓪᓗ ᐊᒃᓱᐊᓗ 

ᐱᓕᕆᐊᖅᓴᖃᐅᕈᓘᔭᖅᖢᑎᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᕈᑎᖃᖅᖢᑎᒃ 

ᓄᓇᕗᒻᒥᐅᓄᑦ. 

 

ᐅᖃᖅᑲᐅᒐᒪᐃᓛᒃ ᑕᒪᒃᑯᐊ ᐅᓐᓂᕐᓗᒍᑕᐅᔪᑦ 

ᐱᕐᔪᐊᖁᑎᒋᔭᕗᑦ ᐃᖅᑲᓇᐃᔭᖅᑎᒃᑲ 

ᕿᓂᖁᓂᐊᖅᐸᒃᑲ ᓱᒃᑲᓂᖅᓴᒃᑯᑦ 

ᑭᐅᔪᓐᓇᖃᑦᑕᖁᒡᓗᒋᑦ 

ᐅᓐᓂᕐᓗᒃᑐᖃᖅᑐᕕᓂᐅᑎᓪᓗᒍ. ᑕᒪᒃᑯᐊᓗ 

ᐅᓐᓂᕐᓘᑕᐅᔪᑦ ᑲᒪᒋᔭᐅᑦᑎᐊᖁᓪᓗᖏᑦ 

ᖃᐅᔨᒪᑦᑎᐊᕋᑦᑎᒍ. ᑖᓐᓇ 

ᐊᑐᓕᖁᔭᓕᐊᕆᔭᐅᓚᐅᖅᓯᒪᒻᒪᑦ 

ᑲᑎᒪᔨᐅᖃᑕᐅᔪᓂᒃ ᐃᖅᑲᓇᐃᔭᖅᑏᓪᓗ 

ᑎᓕᐅᓂᐊᖅᐸᒃᑲ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐱᖓᔪᖓᑦ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᖃᐅᔨᒪᒐᒪ 

ᖃᔅᓯᑲᓪᓚᓐᓂᒃ ᐅᓐᓂᕐᓘᑕᐅᓇᓱᖃᑦᑕᖅᓯᒪᔪᓂᒃ 

ᑖᒃᑯᓄᖓ ᖃᓂᒪᖃᕐᓇᖏᑦᑐᓕᕆᔨᒃᑯᓐᓄᑦ. 

ᐅᕙᖓᓕ ᓂᕈᐊᖅᑕᐅᕕᒋᓯᒪᔭᓐᓂᑐᐊᖅ ᐊᒻᒪᓗ 

ᓱᓕᓪᓗᖓ ᐅᖃᕈᓐᓇᖅᑰᖅᑐᖓ 

ᑲᑎᒪᔨᐅᖃᑎᒃᑲᑦᑕᐅᖅ ᓂᕈᐊᖅᑕᐅᕕᒋᓯᒪᔭᖕᒥᓐᓂᒃ 

ᑐᓴᖅᑎᑕᐅᖃᑦᑕᖅᓯᒪᓇᓱᒋᒻᒥᔭᒃᑲ ᑕᒪᑐᒥᖓ. 

ᑕᒪᓐᓇ ᐃᓱᒫᓗᓐᓇᒡᓚᕆᒻᒪᑦ. 

 

ᒥᓂᔅᑕ ᐅᖃᐅᑎᓚᐅᕈᒃ ᐅᓇ ᐃᒡᓗᒃ 

ᖃᔅᓯᐅᒻᒪᖔᑕᓕ ᐅᓐᓂᕐᓘᑕᐅᓯᒪᔪᑦ 

ᐃᖅᑲᖅᑐᐃᕕᒃᑰᓕᖅᑎᑕᐅᓂᑰᔪᑦ ᑕᐃᒪᓐᖓᓂᑦ 

ᐱᖓᔪᒋᓕᖅᑕᖓᓐᓂ ᑲᑎᒪᓂᖅᑕᖃᓕᓚᐅᖅᑎᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐃᓄᓕᕆᔨᒃᑯᓐᓄᑦ ᒥᓂᔅᑕ ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᑦᑕᐅᖅ ᒥᔅᑕ ᐃᓄᒃ ᐊᐱᕆᒐᕕᑦ. 

ᐃᖅᑲᖅᑐᐃᔨᒃᑰᖅᑎᑦᑎᔪᖃᓚᐅᖅᓯᒪᓐᖏᑦᑐᖅ ᓱᓕ 

ᖃᐅᔨᒪᔭᒃᑯᒡᓕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

6. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎᐅᔪᖅ 

ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 389 - 3(3): ᓯᐊᒻᒪᖅᑎᕆᓂᕐᒥᒃ 

ᕿᒥᕐᕈᓂᐅᑉ ᖃᓄᐃᓕᖓᓕᕐᓂᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ ᐊᐅᓚᑦᑎᔨ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. ᐊᑦᑑᑉᐱᕆ 

21ᖑᑎᒡᓗᒍ ᐊᕐᕌᓂ ᒥᓂᔅᑕ ᐊᐱᖅᓱᓚᐅᖅᓯᒪᒐᒃᑯ 

ᒐᕙᒪᒃᑯᑦ ᐊᐅᓚᓂᖏᓐᓂᒃ ᕿᒥᕐᕈᓇᕐᓂᐊᕐᒪᑕ 

ᓯᐊᕐᒪᖅᑎᕆᓂᕐᒧᑦ ᐱᓕᕆᕕᐊᓐᓂ ᑖᓐᓇ 

ᓯᕗᒃᑲᑕᖅᑎᐅᓚᐅᕐᒪᑦ. ᐃᒃᐸᒃᓴᖅ ᓯᐊᒪᒃᑎᕆᓂᕐᒧᑦ 

ᐊᐅᓚᔾᔭᐃᒋᐊᕈᑎ ᐸᕐᓇᐅᑎ ᓴᖅᑭᑕᐅᓚᐅᕐᒪᑦ 

ᒪᓕᒐᓕᐅᕕᖕᒧᑦ ᒥᓂᔅᑕᖓᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ. 

 

ᓇᓕᐊᓪᓕ ᒥᓂᔅᑕᐅᕙ ᑲᒪᖃᑦᑕᕐᓂᐊᖅᑐᖅ 

ᑖᒃᑯᓇᓐᖓᑦ ᓯᕗᓕᖅᑎᐅᓗᓂ ᓯᐊᕐᒪᒃᑎᕆᓂᕐᒧᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᑲᒪᔪᖅ ᒐᕙᒪᓕᕆᔨᒃᑯᓐᓄᑦ, ᓯᕗᓕᖅᑎ ᐄᕙ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᖅᐸᕋᓗ ᑖᒃᓱᒥᖓ ᐊᐱᕆᒻᒪᑦ. ᑖᒃᑯᐊ 

ᒐᕙᒪᓕᕆᔨᒃᑯᑦ ᑲᒪᒻᒪᑕ ᓂᕈᑐᔪᒥᒃ ᒐᕙᒪᓕᒫᒥᒃ. 

ᐃᓛᓐᓂ ᓴᖅᑭᑦᑎᖃᑦᑕᕐᒪᑕ ᐱᓕᕆᐊᔅᓴᓂᒃ ᓲᕐᓗ 

ᑖᓐᓇ ᓄᓇᓕᑦ ᓯᐊᒻᒪᒃᑎᑕᐅᓂᕆᔭᖏᓐᓄᑦ 

ᕿᒥᕐᕈᔭᐅᔭᕆᐊᖃᓚᐅᕐᒪᑕ ᖃᐅᔨᓴᖅᑎᑦᑎᓚᐅᖅᑐᑦ 

ᒐᕙᒪᓕᕆᔨᑦ ᐊᐅᓚᑦᓯᔨᒃᑯᑦ. 



ᐱᖓᑦᓯᖅ, ᔫᓂ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2749 

 

 

(ᑐᓵᔨᑎᒍᑦ) ᕿᒥᕐᕈᔭᐅᓂᖓ ᓯᐊᒻᒪᒃᑎᕆᓂᕐᒧᑦ 

ᑎᓕᔭᐅᓚᐅᖅᑐᑦ ᐊᐅᓚᑦᓯᔨᓂᑦ ᒐᕙᒪᒃᑯᓐᓄᓕᒫᖅ 

ᑎᒥᐅᒻᒪᑦ. ᐃᖅᑲᓇᐃᔭᖅᑐᓕᕆᔨᒃᑯᓪᓗ ᑲᒪᓪᓗᑎᑦ 

ᐸᕐᓇᐅᑎᓕᐅᕐᓂᕐᒧᑦ ᓯᐊᒻᒪᒃᑎᕆᓂᕐᒧᑦ 

ᐸᕐᓇᐅᑎᓕᐅᕐᓂᕐᒧᑦ ᓴᖅᑭᓚᐅᖅᑕᖓ ᑖᔅᓱᒪ 

ᒪᓕᒐᓕᐅᖅᑎᐅᑉ ᑲᒪᔫᑉ.  

 

ᐊᔾᔨᑐᐃᓐᓇᖏᑦ ᒐᕙᒪᒃᑯᑦ ᐱᓕᕆᐊᕆᔭᖓ 

ᐸᕐᔭᓪᓗᔅᓯᒪᔪᑦ ᑕᒪᒃᑯᐊ ᐱᒋᐊᖅᑕᐅᓚᐅᖅᓯᒪᒻᒪᑕ 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐊᒻᒪᓗ 

ᑖᓐᓇ ᐸᕐᓇᐅᑎᖓ ᐊᑐᓕᖅᑎᑦᑎᓂᖓ ᐸᕐᓇᐅᑎ 

ᐱᓕᕆᕕᓐᓂ ᑲᒪᒋᔭᐅᓛᖅᑐᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎᑦ ᐊᐱᖅᑯᑎᒧᑦ, 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᕐᕌᓂ, 

ᐅᖃᖅᑎ, ᓯᕗᓕᖅᑎ ᐊᐱᕆᓚᐅᖅᓯᒪᒐᒃᑯ 

ᐊᖏᕈᓐᓇᕐᒪᖔᖅ ᐅᕙᓐᓄᑦ ᒐᕙᒪᒃᑯᑦ 

ᐸᕐᓇᒃᓯᒪᓪᓗᑎᒃ ᑕᒪᒃᑯᐊ ᐃᖅᑲᓇᐃᔮᔅᓴᐃᑦ 

ᓯᐊᒻᒪᒃᑎᖅᑕᐅᓯᒪᔪᓄᑦ ᓄᓇᓕᓐᓄᑦ 

ᓄᑦᑎᖅᑕᐅᖁᓪᓗᒋᑦ. ᖃᐅᔨᒍᑎᒃ ᑖᒃᑯᐊ ᐃᓂᒋᔭᖏᑦ 

ᓇᓛᒎᓐᖏᑦᑐᒃᑯᑦ ᐊᒃᑐᐃᓯᒪᓂᖃᖅᐸᑦ 

ᐱᔨᑦᓯᕐᓂᖓᓄᑦ ᑕᖅᑲᒃᑯᓄᖓ.  

 

ᓯᐊᒻᒪᒃᑎᕆᓂᕐᒧᑦ ᐸᕐᓇᐅᑎ ᐅᖃᖅᓯᒪᒻᒪᑦ ᒐᕙᒪᒃᑯᑦ 

ᐅᖃᖅᓯᒪᔪᑦ ᐃᒪᓐᓇ, “ᑐᕌᒐᖅᓴᖃᖅᑐᑦ 

ᐋᖅᑭᑦᑎᐊᖅᑕᐅᖁᓪᓗᒋᑦ ᐃᖅᑲᓇᐃᔮᑦ ᓄᓇᓕᑦ 

ᓴᓐᖏᓂᖅᑖᖁᓪᓗᒋᑦ ᖃᓄᐃᑦᑑᓂᖏᑦ 

ᐃᖅᑲᓇᐃᔭᖅᑐᓂᒃ”. ᐱᕕᔅᓴᐅᔪᖅ ᑖᔅᓱᒧᖓ 

ᐊᐅᓚᔾᔭᐃᒋᐊᕈᑎᓄᑦ ᐸᕐᓇᐅᑎ ᒫᑦᓯ 2013-ᒧᑦ 

ᑎᑭᓯᒪᒻᒪᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᔅᓯᑦ 

ᓯᐊᒻᒪᒃᑎᖅᑕᐅᓯᒪᔪᑦ ᐃᖅᑲᓇᐃᔮᔅᓴᐃᑦ ᓄᓇᕗᒻᒥ 

ᓯᓚᑖᓃᑉᐸᑦ ᐃᖃᓗᐃᑦ ᓄᑦᑎᖅᑕᐅᔪᒫᖅᑐᑦ? 

ᖁᔭᓐᓇᒦᒃ  ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕᖓᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, 

ᓯᕗᓕᖅᑎ ᐄᕙ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᓄᓇᕗᑦ ᒐᕙᒪᒃᑯᖏᑦ  

ᐃᑲᔪᖅᑐᐃᖃᑦᑕᕐᒪᑕ ᐱᔾᔪᑎᒋᔭᖏᓐᓂᒃ 

ᓯᐊᒻᒪᒃᑎᕆᓂᕐᒧᑦ ᓲᕐᓗ ᒐᕙᒪᒃᑯᑦ 

ᐋᖅᑭᓱᐃᓯᒪᑎᓪᓗᒋᑦ ᐱᔨᑦᓯᕈᑎᒋᔭᖏᑦ. ᓄᓇᕗᑦ 

ᒐᕙᒪᒃᑯᖏᑦ ᑖᒃᑯᐊ 60 ᐳᓴᖏᓐᓂ 

ᐃᖅᑲᓇᐃᔮᔅᓴᓂᒃ ᐃᖃᓗᐃᑦ 

ᓯᓚᑖᓃᑎᑦᑏᓇᕐᓂᐊᖅᑐᑦ. 

 

ᐊᒻᒪᓗᑦᑕᐅᖅ ᐱᓕᕆᐊᔅᓴᐃᑦ ᑕᒪᒃᑯᐊ 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᐱᓕᕆᐊᖏᑦ ᐊᓂᒍᖅᓯᒪᒻᒪᑕ. ᕿᒥᕐᕈᓇᕐᓂᖅ 

ᐊᐅᓚᑕᐅᔾᔪᑎᔅᓴᖏᓐᓂᒃ ᓯᐊᒻᒪᒃᑎᕆᓂᖅ. ᒫᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓ 

ᑲᒪᔭᕆᐊᖃᓕᖅᑐᖅ ᐊᐅᓚᔾᔭᐃᒋᐊᕈᑎᓄᑦ 

ᐸᕐᓇᐅᑎᓄᑦ. ᐅᒃᐱᕈᒃᓱᑐᖓ ᐊᐱᖅᑯᑎᒋᔭᖓ 

ᒪᓕᒐᓕᐅᖅᑎᐅᑉ ᒥᓂᔅᑕᖓᓐᓄᑦ ᑲᒪᔪᒧᒃ ᐊᐱᕆᑉᐸᑦ 

ᐊᑲᐅᓂᖅᓴᐅᒐᔭᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᑐᒡᓕᐊᓂ ᐃᓚᒋᐊᕈᑎᑦ ᐊᐱᖅᑯᑎᒧᑦ, ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒃᑲ ᓯᕗᓕᖅᑎᐅᖃᐅᒻᒪᑕ ᑭᐅᖁᖅᐸᒋᑦ 

ᒥᓂᔅᑕᐅᔪᖅ ᐊᓯᐊ ᖃᓄᐃᔅᓴᖏᑦᑐᖓᐅᒐᓗᐊᖅ 

ᖃᓄᐃᔅᓴᖏᒃᑯᕕᑦ? ᐅᓪᓗᒥᒧᑦ ᑎᑭᒃᖢᒍ ᖃᔅᓯᑦ 

ᒐᕙᒪᒃᑯᑦ ᓯᐊᒻᒪᒃᑎᖅᓯᒪᔭᖏᑦ ᐃᖅᑲᓇᐃᔮᔅᓴᐃᑦ 

ᐃᓐᓄᒃᓯᒪᓐᖏᓚᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕᖓᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, 

ᓯᕗᓕᖅᑎ ᐄᕙ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒪᓐᓇᐃᑦᑐᓂᒃ ᑐᓴᒐᒃᓴᓂᒃ 

ᐱᓯᒪᓐᖏᓐᓇᒪ ᐱᓕᕆᕝᕕᑎᓐᓂ ᑭᓯᐊᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓ 

ᐱᓯᒪᔫᒐᓗᐊᑦ ᑖᔅᓱᒥᖓ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᐊᐱᖅᑯᑎᒋᔭᐅᔪᖅ ᒥᓂᔅᑕᖓᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᓄᑦ. ᑐᓂᕕᐅᒃ ᓯᕗᓕᖅᑎ? 

ᓯᕗᓕᖅᑎ.  

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄ, ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᒥᓂᔅᑕ ᑲᒪᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᓇᑯᕐᒦᒃ ᐊᐱᖅᑯᑎᑕᐅᔪᒧᑦ. ᑕᒪᓐᓇ 

ᐃᖅᑲᓇᐃᔮᓂᒃ ᖃᑦᓯᐅᓂᖏᓐᓂ 

ᓯᐊᒻᒪᒃᑎᕆᓂᕐᒦᑦᑐᑦ ᐱᓯᒪᓪᓚᑦᑖᖏᓐᓇᒃᑭᑦ. ᑖᑦᓱᒪ 

ᑭᐅᔾᔪᑎᔅᓴᖏᓐᓄᑦ ᑭᐅᒍᓐᓇᕋᔭᖅᑕᕋᓗᐊᕋ 

ᒫᓐᓇᐅᖏᑦᑐᖅ. ᐱᓯᒪᖏᑕᒃᑲ ᑖᒃᑯᐊ ᑭᓯᐊᓂ 60 

ᐳᓴᖑᒋᐊᖃᕆᐊᖏᑦ ᐃᖃᓗᐃᑦ ᓯᓚᑖᓃᑦᑐᑦ ᑖᒃᑯᐊ 

ᖃᐅᔨᒪᔭᕋᓗᐊᒃᑲ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑭᖑᓪᓕᖅᐹᒥᒃ ᐊᐱᖅᑯᑎᒋᔭᐃᑦ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑭᖑᓪᓕᖅᐹᒥᑦ ᐊᐱᖅᑯᑎᒋᔭᕋ ᑖᓐᓇ 

ᓯᐊᒻᒪᒃᑎᕆᓂᕐᒧᑦ ᐊᐅᓚᔾᔭᐃᒋᐊᕈᑎ ᐸᕐᓇᐅᑎ 

ᐅᖃᖅᓯᒪᒻᒪᑦ ᑖᒃᑯᐊ ᑐᕌᒐᒃᓴᕆᔭᖏᑦ ᒐᕙᒪᒃᑯᑦ 

ᑐᕌᒐᒃᓴᖃᕐᓗᑎᑦ 60 ᐳᓴᒥᒃ ᐃᓘᓐᓇᖏᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᓯᓚᑖᓃᖁᓪᓗᒋᑦ 

ᐃᖃᓗᐃᑦ. ᑕᐃᒪᓕ ᒐᕙᒪᒃᑯᑦ ᕿᒥᕐᕈᓇᑉᐸᑦ ᓄᑖᓂᒃ 

ᐃᖅᑲᓇᐃᔮᔅᓴᓂᒃ? ᖃᓄᕐᓕ ᓯᐊᒻᒪᒃᑎᕆᓂᕐᒧᑦ 60 

ᐳᓴᒥᒃ ᑎᒍᒥᐊᖅᓰᓐᓇᕈᓐᓇᖅᑲᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕᖓᑦ ᐊᐅᓚᑦᑎᔨᒃᑯᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᓱᓖᓛᒃ ᐊᐅᓚᑦᑎᔨᒃᑯᑦ ᑎᑎᕋᕐᕕᖏᑕ 

ᑎᓕᓯᖃᑦᑕᕐᒪᑕ ᐱᓕᕆᐊᒃᓴᓪᓗ ᐱᔭᕇᖅᑕᐅᓪᓗᑎᒃ 

ᓯᐊᒻᒪᒃᑎᕆᓂᕐᒧᑦ ᕿᒥᕈᓇᖁᔨᓪᓗᑎᒃ. 

ᑐᓂᔭᐅᓯᒪᓕᕆᓪᓗᓂᓗ ᐱᓕᕆᕕᖓᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᔾᔭᐃᒋᐊᕈᑎᖏᑕ 

ᐸᕐᓇᐅᑎᖏᓐᓄᑦ. ᒪᒥᐊᓇᖅ  

ᐃᖅᑲᓇᐃᔭᖅᑐᓕᕆᔨᒃᑯᑦ, 

ᐅᐃᒻᒪᑎᒃᑲᓂᕐᓂᐊᓕᖅᐸᒋᑦ ᒪᒥᐊᓇᖅ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓᑦ ᑖᒃᑯᓂᖓ 

ᓈᓴᐅᑎᓂᒃ ᐱᓯᒪᓂᐊᖅᑐᑦ, ᐃᖅᑲᓇᐃᔭᕈᑕᐅᑎᓪᓗᒍ 

ᑖᓐᓇ ᐸᕐᓇᐅᑎᓕᐊᖑᔭᐅᓯᒪᔪᖅ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑕᐃᓐᓇ ᐊᐱᖅᑯᑎᒋᔭᐅᔪᖅ ᒥᓂᔅᑕᖓᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓂᒋᕕᐅᒃ ᓯᕗᓕᖅᑎ? 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᒫᓐᓇᐅᔪᖅ ᒥᓂᔅᑕᖓᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᐅᓂᖅᐹᖑᒐᔭᖅᑐᖅ ᑭᐅᒍᓂ. ᑐᓴᒐᒃᓴᓂᒃ 

ᐱᓯᒪᒍᓂ ᒫᓐᓇᐅᔪᖅ, ᐱᓯᒪᖏᒃᑯᓂ 

ᐅᖃᐅᔾᔨᓂᐊᕐᒥᔪᖅ ᖃᖓᒃᑯᑦ ᑭᐅᓂᐊᕐᒪᖔᕐᒥ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐊᐱᖅᑯᑎᒋᔭᖓ ᑐᓂᔭᐅᒻᒪᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᑦ 

ᐊᑐᓕᖅᑎᑦᑎᕙᓪᓕᐊᓂᐊᕐᒪᑕ ᑖᒃᑯᓂᖓ 

ᕿᒥᕐᕈᓇᓚᐅᖅᑎᓪᓗᒋᑦ ᐱᓕᕆᐊᒃᓴᐅᔪᓂᒃ 

ᓯᐊᒻᒪᑎᖅᑕᐅᓯᒪᔪᓂᒃ. ᐊᖏᖅᓯᒪᓂᕆᔭᖓᑕ 

ᐃᓚᖓᑦ ᑕᖅᑲᒃᑯᐊ ᑕᒪᕐᒥᑦ 

ᓴᓐᖓᑎᖅᐹᓪᓕᖁᓪᓗᒋᑦ ᑲᑐᔾᔨᓗᑕ 

ᐊᐅᓚᔾᔭᐃᒋᐊᖁᔨᒍᑎᒃ. 

 

ᐸᕐᓇᐅᑎ ᑐᓂᔭᐅᓂᐊᖅᑐᑦ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ. 29-

ᓂᓪᓗ ᐊᑐᓕᖁᔭᓕᐅᖅᓯᒪᓪᓗᑎᑦ ᐅᓄᑲᓪᓚᑦᑐᓂᒃ 

ᐱᕐᔪᐊᕌᓗᓐᓂᒃ ᐅᖃᐅᓯᖃᖅᓯᒪᓪᓗᑎᒃ. ᐃᓚᖏᓪᓗ 

ᐱᖃᓯᐅᔾᔨᓯᒪᓪᓗᑎᒃ ᐃᒪᐃᑦᑐᓂᒃ 

ᐱᐅᓯᒋᐊᖅᑎᑦᑎᓂᖅ, ᐃᑲᔪᖅᑐᐃᔾᔪᑎᓂᒃ 

ᓯᐊᒻᒪᑎᖅᑕᐅᓯᒪᔪᓂᒃ ᐃᖅᑲᓇᐃᔭᖅᑎᓄᑦ, 

ᐊᔪᕈᓐᓃᖅᓴᐃᓂᖅ ᐊᒻᒪᓗᑦᑕᐅᖅ ᐱᔨᑦᓯᕈᓐᓇᕐᓗᑎᒃ. 

ᐊᒻᒪᓗᑦᑕᐅᖅ, ᑭᐅᓗᑎᑦ ᑕᒪᒃᑯᓂᖓ ᐊᒃᑦᑕᓇᖅᑐᓂᒃ 

ᓯᐊᒻᒪᑎᖅᑕᐅᓯᒪᔪᓂᒃ, ᐃᓄᐃᓪᓗ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ  



ᐱᖓᑦᓯᖅ, ᔫᓂ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2751 

 

 

ᑲᔪᖏᖅᓴᐅᑎᖃᕐᓗᑎᒃ, ᐃᓄᐃᓪᓗ ᐱᐅᓯᖏᑦᑕ 

ᐃᓕᖅᑯᓯᑐᖃᖏᓐᓂᒃ ᐱᐅᓯᖃᕐᓗᑎᒃ. ᑭᓯᐊᓂ 

ᒫᓐᓇᐅᔪᖅ ᓈᓴᐅᑎᖏᓐᓂᒃ ᐱᓯᒪᖏᓐᓇᒪ, 

ᒪᓕᒐᓕᐅᖅᑎᐅᑉ ᕿᓂᖅᑕᖏᓐᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 390 - 3(3): ᖃᔅᓰᓐᓇᐅᓛᖅ 

ᐃᑲᕐᕋᖅᓯᐅᑦ ᓄᓇᕘᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓂ. 

ᑕᒫᓂ ᐱᓇᓱᐊᕈᓯᕐᒥᑦ ᓴᖅᑮᓚᐅᕐᒪᑦ ᑖᒃᑯᐊ 

ᐱᔭᔅᓴᕆᓂᐊᖅᑕᖏᓐᓂᒃ ᐅᓂᒃᑳᓕᐊᖑᓯᒪᔪᒥᒃ 

ᐊᕐᕌᒍᑕᒫᖅᓯᐅᑎᓂᒃ. ᑖᒃᑯᐊᓗ ᑐᓴᕐᓂᐊᕐᖓᑕ 

ᓄᓇᕗᒻᒥᐅᑦ ᓈᓚᑦᑐᑦ. ᒥᓂᔅᑕᐅᔪᖅ 

ᓇᓗᓇᐃᖅᓯᒍᓐᓇᖅᑲ ᖃᓄᐃᑦᑐᓂᒃ ᑖᒃᑯᐊ 

ᖃᐅᔨᓚᐅᕐᒪᖔᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ. ᒥᓂᔅᑕ ᓯᐅᑦᓴᑦ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᑐᒍᓗ ᑖᓐᓇ 

ᒪᓕᒐᓕᐅᖅᑎ. ᑖᓐᓇ ᐅᓂᒃᑳᖑᔪᖅ $11 

ᑮᓇᐅᔾᔭᔅᓵᓂᒃ ᖃᑦᑏᓐᓇᐅᓂᖅᐹᖑᔪᖅ 

ᐊᓯᖏᓐᓂᓪᓗ ᑖᒃᑯᐊ ᓄᓇᕗᒻᒥ ᖁᑦᑎᓂᖅᐸᐅᓪᓗᓂ 

ᑖᓐᓇ ᑮᓇᐅᔭᖅᑖᖑᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒥᓂᔅᑕᐅᔪᖅ ᐅᖃᕈᓐᓇᖅᑯᖃᐃ ᖃᑦᑎᐸᓘᒻᒪᖔᑕ  

ᓄᓇᕗᒻᒥᐅᑦ ᐃᖅᑲᓇᐃᔭᖅᑐᑦ ᑕᕝᕙᓂ ᑮᓇᐅᔾᔭᔅᓴᔪᑦ 

ᖃᑦᑏᓐᓇᐅᓂᖅᐹᖓᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᑖᓐᓇ 

ᐱᔭᕆᐊᑐᔪᑲᓪᓚᕈᓘᒐᔭᖅᑐᖅ ᑖᓐᓇ ᐱᓯᒪᓐᖏᑕᕗᑦ 

ᒫᓐᓇᐅᔪᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪ 

ᑕᒫᓂ ᑕᕝᕙᓂ ᑲᑎᒪᓂᕆᔭᑦᑎᓐᓃᓛᒃ ᐃᒫᒃ 

ᐊᔪᖅᓴᓗᐊᔾᔭᐃᖅᓯᒪᓂᕐᒧᑦ ᐊᒻᒪᓗ ᑕᒫᓂ 

ᐊᑭᑐᔪᒻᒪᕆᐅᓪᓗᑎᒃ ᑭᓱᑐᐃᓐᓇᐃᑦ ᓄᓇᕗᒻᒥ. ᐃᒫᒃ 

ᑐᑭᓯᔪᓐᓇᖏᓐᓇᒃᑯ ᑕᒫᓂ ᐃᑲᕐᕋᒻᒥᒃ $11-

ᓕᐅᕐᓗᑎᒃ. 

 

2010-ᖑᑎᓪᓗᒍ ᒪᓕᒐᓕᐅᕐᕕᒻᒥ 

ᐊᖏᖅᑕᐅᓚᐅᖅᓯᒪᔪᐃᑦ ᐋᖅᑭᒋᐊᕈᑏᑦ 

ᐃᖅᑲᓇᐃᔭᕐᕐᓂᒧᑦ ᐋᖅᑭᒃᓯᒪᔪᓄᑦ ᒪᓕᒐᕐᒧᑦ ᑖᓐᓇ 

$11-ᕈᓚᐅᖅᓯᒪᒻᒪᑦ. ᒥᓂᔅᑕᐅᔪᖅ ᐅᖃᕈᓐᓇᖅᑲ 

ᖃᖓᑭᐊᖓᐃ ᐊᑭᑦᑐᕆᐊᖅᑕᐅᔪᒫᕐᕕᖃᕆᕙ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ  ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑐᑭᓯᐅᒪᔭᕋ 

ᒪᓕᒋᐊᖃᓲᖑᒻᒥᒻᒪᑕ ᑕᒪᒃᑯᐊ ᒪᓕᒋᐊᖃᒻᒥᒻᒪᑕ 

ᐊᑭᑦᑐᐸᓪᓕᐊᓂᐅᔪᓂᒃ ᐊᒻᒪᓗ ᐊᓯᖏᓐᓂᒃ 

ᐊᑐᖅᐸᑦᑐᑎᒃ. ᑕᒫᓂ ᑲᓇᑕᒥ ᐊᕐᕌᒍᑕᒫᑦ  

ᕿᒥᕐᕈᔭᐅᕙᑦᑐᖅ. ᑕᐃᒪᓗ ᐊᑭᑦᑐᕆᐊᕆᐊᖃᖅᐸᑦ 

ᐊᑭᑦᑐᕆᐊᓲᖑᔪᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᑕᐃᒪᐃᓛᒃ ᖃᐅᔨᒪᔪᖓ ᐅᖃᖅᑲᐅᒻᒪᑦ, 

ᐅᖃᖅᑲᐅᒐᒪ ᖃᓄᐊᓗᒃ ᐃᒫᒃ 

ᒪᑭᒪᑎᑦᑎᒍᓐᓇᓲᖑᒻᒪᖔᑕ $11-ᑖᕐᓗᑎᒃ ᐃᑲᕐᕋᒻᒥ 

ᑮᓇᐅᔾᔭᔅᓵᖏᓐᓂ? ᑖᒃᑯᐊᓕ ᓄᓇᕗᑦ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑐᑦ 

ᐅᑭᐅᖅᑕᖅᑐᒦᒍᑎᖏᑦ ᑖᒃᑯᐊᖑᕙᒻᒪᑕ ᐃᓛᓐᓂ 

ᑕᐃᒃᑯᐊ ᐅᑭᐅᖅᑕᖅᑐᒦᒍᑎᖏᑦ 

ᐊᑭᑐᓂᖅᓴᒻᒪᕆᐅᕙᑦᑐᑦ ᑖᒃᓱᒪᓐᖓ $11-ᒥᒃ 

ᐃᑲᕐᕋᒧᑦ. 

 

ᓄᓇᕗᒥᐅᑕᖁᑎᖃᕋᑦᑕ ᑮᓇᐅᔭᑭᑦᑑᔪᓂᑦ. 

ᒥᓂᔅᑕᐅᔪᖅᑲᐃ ᕿᒥᕐᕈᑎᐊᒃᑲᓐᓂᕈᓐᓇᖅᑲ 

ᑖᒃᓱᒥᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑕᐃᒪ ᐊᑭᑦᑐᑲᓐᓂᒥᑉᐸᑕ 

ᑕᒫᓂ ᓄᓇᕗᒻᒥ, ᐄ, ᑕᒪᓐᓇ 

ᖃᐅᔨᒪᓇᓱᑦᑎᐊᕆᐊᕋᔭᕐᒥᔭᕗᑦ ᖃᓄᖅ 

ᑮᓇᐅᔾᔭᔅᓵᖑᒐᔭᕐᒪᖔᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒥᔅᑕ ᐅᓲᑖᐱᒃ, 

ᒪᓕᒐᓕᐅᖅᑎ ᐸᖕᓂᖅᑑᒧᑦ. 

 

ᐊᐱᖅᑯᑦ 391 - 3(3): 

ᐱᕋᔭᒃᑕᐃᓕᑎᑦᑎᓇᓱᓐᓂᖅ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒥ 

ᐊᐱᖅᑯᓯᕋ ᑐᕌᖅᑎᓂᐊᖅᑕᕋ ᐃᖅᑲᖅᑐᐃᕕᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

(ᑐᓵᔨᑎᒍᑦ) ᑕᐃᒪ ᓯᕗᓪᓕᐅᔾᔭᐅᖁᔭᐅᓚᐅᖅᑐᖅ 

ᒐᕙᒪᒃᑯᓐᓂ ᓄᓇᕗᒻᒥ ᑕᒪᑉᑕᒥ 

ᖃᓄᐃᓕᐅᕈᑎᔅᓴᐅᔪᓂᒃ ᓴᖅᑮᒍᒪᓪᓗᑎᒃ 

ᐱᕋᔭᑦᑕᐃᓕᒪᔾᔪᑎᔅᓴᐅᔪᓂᒃ, ᒪᓕᓪᓗᒋᑦ ᐃᓄᐃᑦ 

ᐅᑉᐱᕆᔭᖏᑦ, ᓱᓕᔪᕆᔭᖏᑦ ᐃᓚᒋᔭᐅᖃᑕᐅᓗᑎᒃ 

ᓄᓇᕗᒻᒥᐅᑕᐅᔪᑦ. ᑕᒪᒃᑯᐊ 

ᐃᖅᑲᖅᑐᐃᕕᒃᑰᖅᑐᔅᓴᐃᑦ 

ᐊᒥᓲᓗᐊᖃᑦᑕᓂᐊᖏᒻᒪᑕ. ᒥᓂᔅᑕᐅᔪᖅ 

ᐅᖃᕈᓐᓇᖅᑲ, ᖃᖓᑭᐊᖓᐃ ᓴᖅᑮᔪᒫᖅᐸ ᑖᒃᓱᒥᖓ 

ᐅᐸᓗᖓᐃᔭᐅᑎᐅᒐᔭᖅᑐᒥᒃ ᑕᕝᕙᓂ 

ᒪᓕᒐᓕᐅᕐᕕᖕᒥ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᓪᓗᓂᒃ 

ᐋᖅᑭᒃᓯᓯᒪᖏᑦᑎᐊᖅᑐᖓ ᑖᓐᓇ ᖃᖓᐅᒐᔭᕐᒪᖔᑦ. 

ᐱᔭᕇᖅᑕᐅᑐᐊᖅᑲᑦ ᓴᖅᑭᕋᔭᖅᑐᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑲᐅᒐᒪ 

ᒪᓕᒐᓕᐅᖅᑎᑦ ᐅᖃᐅᓯᖏᓐᓂ ᐃᓵᖅᓴᖃᑦᑕᖅᑐᑦ 

ᐊᒥᓱᐊᓘᓕᕐᖓᑕ ᑕᕝᕙᓂ ᐸᖕᓂᖅᑑᒥ. ᑕᕝᕙᓂ 

ᑲᑎᒪᑎᓪᓗᑕ ᑐᓴᖅᑎᑕᐅᓚᐅᕐᒥᒐᑦᑕ ᑖᒃᑯᐊᒎᖅ 

ᐱᓕᕆᖃᑎᖃᕐᖓᑕ ᒥᑦᑎᒪᑕᓕᒻᒥ 

ᐃᓵᔅᓴᖅᑕᐅᓂᖓᓄᑦ ᖃᖓᑕᓲᒃᑯᕕᐅᔪᖅ. 

ᒥᓂᔅᑕᐅᔪᖅ ᐅᖃᕈᓐᓇᖅᑲ ᑕᐃᒫᔅᓴᐃᓇᖅᑕᐅᖃᐃ  

ᐱᓕᕆᖃᑎᖃᕈᓐᓇᕆᕗᖅ ᑕᕝᕙᓂ ᐸᖕᓂᖅᑑᒥᐅᓂᒃ 

ᑕᒪᒃᑯᐊ ᖃᓄᖅ ᐊᑦᑕᓇᖅᑕᐃᓕᒪᓂᖅᓴᐅᖁᓪᓗᒋᑦ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᖅᑐᒍ ᐊᐱᖅᑯᑎᖓᓄᑦ ᐸᖕᓂᖅᑑᑉ ᒥᔅᓵᓄᑦ. 

 

ᐅᖃᕈᓐᓇᖅᑐᖓ ᒪᓕᒐᓕᐅᕐᕕᖕᒧᑦ ᒐᕙᒪᒃᑯᓕᒫᑦ 

ᐊᒃᓱᐊᓗᒃ ᐃᓱᒫᓗᒍᑎᖃᕋᑦᑕ 

ᑮᓇᐅᔭᖃᖅᑎᑕᐅᕙᑦᑐᑦ ᑕᒪᒃᑯᐊ 

ᐃᖅᑲᖅᑐᐃᔨᕋᓛᖑᔪᑦ ᓄᓇᓕᓐᓂ ᐋᖅᑭᓱᐃᖁᓪᓗᒋᑦ 

ᓯᕗᓪᓕᐅᑎᑕᖏᓐᓂᒃ ᖃᓄᖅ 

ᐱᕋᔭᑦᑕᐃᓕᒪᑎᑦᑎᓇᓱᓐᓂᕐᒧᑦ. 

 

ᑖᓐᓇ ᑕᕝᕙᑑᓗᓂ ᐱᓐᖏᒻᒪᑦ ᐊᑕᐅᓯᕐᒨᖓᒻᒪᑦ 

ᐅᕙᒍᑦ, ᐸᓖᓯᒃᑯᑦ, ᕼᐋᒻᓚᒃᑯᑦ ᓄᓇᓕᓐᓂ 

ᐃᖅᑲᖅᑐᐃᔨᕋᓛᑦ ᑲᑎᒪᔨᖏᑦ, ᐱᒻᒪᕆᐅᓗᐊᖅᑐᒥᓕ 

ᑕᐃᒃᑯᐊ ᐃᓚᒋᔭᐅᔪᑦ ᐱᕋᔭᑦᑕᐃᓕᒪᑎᑦᑎᓂᐅᔪᖅ 

ᐱᒋᐊᕆᐊᖃᕐᖓᑦ ᐊᖏᕐᕋᒥ. ᐃᒫᒃ 

ᐃᓕᓐᓂᐊᑎᑦᑎᓗᑎᒃ ᕿᑕᖓᒥᓂᒃ ᑭᓱ 

ᑕᒻᒪᓂᐅᒻᒪᖔᖅ ᑭᓱ ᑕᒻᒪᓂᐅᓐᖏᒻᒪᖔᖅ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑐᒡᓕᐊᓂ ᐃᓚᒋᐊᕈᑎᑦ ᐊᐱᖅᑯᑎᒧᑦ, ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᑭᐅᕋᑖᕐᖓᑦ. ᐅᖃᐅᓯᖃᖅᑎᓪᓗᖓ ᑕᐃᒪ 

ᒪᓕᒐᓕᐅᖅᑎᑦ ᐅᖃᐅᓯᖏᓐᓂ 

ᐅᖃᖃᐅᓯᖃᖅᑲᐅᒐᒪ ᑲᑐᔾᔨᖃᑎᒌᒋᐊᖃᕐᖓᑕ 

ᑕᒪᒃᑯᐊ ᒐᕙᒪᐅᔪᑦ ᓄᓇᓕᓐᓂ ᒐᕙᒪᐅᔪᑦ ᐊᒻᒪᓗ 

ᓄᓇᕗᒻᒥ. ᒫᑦᓯ 9-ᖑᑎᓪᓗᒍ ᐊᕐᕌᓂ ᒥᓂᔅᑕᐅᔪᖅ 

ᒪᓕᒐᓕᕆᔨᒃᑯᓐᓄᑦ ᓴᖅᑮᓚᐅᖅᓯᒪᒻᒪᑦ  

ᒪᓕᒐᓕᐅᕐᕕᖕᒧᑦ ᐊᔾᔨᖓᓂᒃ 2010-2011 

ᐊᕐᕌᒍᑕᒫᑦ ᐅᓂᒃᑳᖏᓐᓂ. ᑖᒃᑯᐊ ᐅᖃᖅᓯᒪᔪᑦ 

ᑖᒃᑯᓇᓐᖓᑦ ᓄᓇᕗᑦ ᒐᕙᒪᒃᑯᖏᓐᓂ ᐸᓖᓯᒃᑯᓂᓪᓗ 

ᑖᒃᑯᐊ ᓇᓗᓇᐃᔭᐃᓯᒪᓚᐅᕐᖓᑕ 

ᓯᕗᓪᓕᐅᔾᔭᐅᖁᔭᐅᔪᓂᒃ ᓲᕐᓗ 

ᐱᕋᔭᑦᑕᐃᓕᒪᑎᑦᑎᓂᕐᒧᑦ. ᑖᓐᓇ ᖃᖓ ᑕᐃᒪ ᐃᒫᒃ 

ᑲᒪᔾᔪᑎᒋᖃᑦᑕᓂᐊᖅᑕᖏᑦ ᐸᓖᓯᒃᑯᓐᓄᑦ 

ᓴᖅᑭᓂᐊᖅᑲᐃᑦ ᑕᒫᓂ ᐊᕐᕌᒎᔪᒥ ᖃᖓ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᐅᓪᓗᖏᓐᓂ 

ᐅᖃᕈᓐᓇᖏᑦᑐᖓ ᑭᓯᐊᓂ ᓈᒻᒪᓕᖅᑲᑦ ᐱᓯᒪᓕᕈᒃᑯ 

ᓴᖅᑭᓛᖅᑕᕋ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᒥ ᐃᓚᒋᐊᕈᑎᑦ ᐊᐱᖅᑯᑎᒧᑦ, ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᕐᕌᓂ 

ᑖᒃᑯᐊ ᑲᑐᔾᔭᐅᔪᑦ ᑐᑭᒧᐊᒍᑎᒋᔭᐅᓂᐊᖅᑐᓂᓛᒃ 

ᑖᒃᑯᓇᓐᖓᑦ ᓄᓇᕗᑦ ᒐᕙᒪᒃᑯᓐᓂᑦ ᐸᓖᓯᒃᑯᓂᓪᓗ 

ᓯᕗᓪᓕᐅᔾᔭᐅᖁᔭᐅᓚᐅᕐᒪᑦ ᐱᕋᔭᑦᑕᐃᓕᒪᑎᑦᑎᓂᖅ. 

ᑖᓐᓇ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᐱᕚᓪᓕᖅᓯᒪᓂᖃᓕᕐᒪᖔᑕ ᑕᒫᓂ 

ᐱᕋᔭᑦᑕᐃᓕᒪᑎᑦᑎᓂᕐᒧᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑲᐅᒐᒪᐃᓛᒃ ᑕᒪᒃᑯᐊ 

ᐊᔾᔨᒌᑉᐸᖏᒻᒥᒻᒪᑕ ᓄᓇᓕᓐᓂ ᑕᑯᔪᒪᔭᖏᑦ ᑕᒫᓂ. 

ᖃᐅᔨᒪᔪᖓ ᐱᓕᕆᖃᑦᑕᖅᓯᒪᔪᑦ  



ᐱᖓᑦᓯᖅ, ᔫᓂ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2754 

 

 

ᐃᓕᓴᖅᑎᑦᑎᕚᓪᓕᕈᓐᓇᖁᓪᓗᒋᑦ 

ᐃᓕᓐᓂᐊᕐᕕᐅᔪᓂᓗ ᐊᒻᒪᓗ ᐸᓖᓯᒃᑯᑦ. ᐄ, ᑕᐃᒫᒃ 

ᐱᕙᓪᓕᐊᔫᒐᓗᐊᑦ ᓄᓇᓕᓐᓂ ᐊᔾᔨᒌᓐᖏᑦᑐᓂᒃ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, 

ᒥᔅᑕ ᓂᓐᖓᖅ.  

 

ᐊᐱᖅᑯᑦ 392 - 3(3): ᐅᓐᓂᕐᓘᑕᐅᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎ. ᐃᓛᒃ ᑖᔅᓱᒪ 

ᐃᓗᐊᓂ, ᐅᖃᖅᑎ, ᖁᕕᐊᓇᓐᖏᑐᐃᓐᓈᓗᓐᓂᒃ 

ᓴᖅᑭᑏᔪᒪᕙᓐᖏᒃᑲᓗᐊᖅᖢᑕ. ᐊᐱᖅᑯᑎᕗᑦ 

ᑐᓴᕈᒪᔭᕗᑦ ᑭᒡᒐᖅᑐᖅᑕᑎᓐᓂ ᓴᖅᑭᑎᑕᐅᔪᑦ 

ᑕᒪᒃᑯᐊ ᐊᑐᖅᑕᐅᓕᕈᓐᓇᖅᑎᓐᓇᒋᑦ 

ᓴᖅᑭᑏᓐᓇᐅᔭᕐᓗᒋᑦ ᑭᓯᐊᓂᐅᒻᒪᑦ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ 

ᑐᓵᓐᓂᕈᕕᓐᖓ ᐊᐱᖅᑯᑎᔅᓴᖃᕋᒪ. ᑕᐃᓐᓇ 

ᒥᑦᑎᒪᑕᓕᒻᒥ ᒪᓕᒐᓕᐅᖅᑎᐅᖃᑎᐊᓐᓄᒐ 

ᐅᖃᓪᓚᖅᑲᐅᒻᒪᑦ ᑕᒪᒃᑯᐊ ᐃᓱᒫᓗᒍᑕᐅᔪᑦ 

ᐃᓱᒪᔅᓴᖅᓯᐅᕈᑕᐅᔪᑦ ᒪᓕᒐᓕᐅᖅᑎᓗᑦᑖᓄᑦ 

ᐃᓱᒪᒋᔭᐅᓇᓱᒋᒻᒪᒋᑦ. 

 

ᐄᓛᒃ, ᖃᖓᐅᓚᐅᖅᑐᒥ ᑮᓇᐅᔭᓕᕆᑎᓪᓗᑕ 

ᒪᓕᒐᓕᐅᕐᕕᐅᑉ ᐃᓗᐊᓂ ᐱᖁᔨᕗᖔᕈᑎᒥᒃ 

ᓴᖅᑭᑦᑎᒻᒪᕆᓚᐅᖅᑐᒍᑦ ᒥᓂᔅᑑᔪᑉ 

ᐊᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᑖᒃᑯᓄᖓ 

ᖃᐅᔨᓴᕆᐊᖁᓪᓗᒍ ᐋᓐᓂᐊᕐᕕᓕᐊᖃᑦᑕᖅᑐᑦ 

ᒥᒃᓵᓄᑦ. ᐅᖃᐅᑎᔭᐅᖃᑦᑕᕋᑦᑕ ᐃᓱᒫᓗᒍᑕᐅᔪᓂᒃ. 

 

ᐊᐱᕆᔪᒪᕙᕋ ᒥᓂᔅᑕ ᐅᓐᓂᕐᓗᖃᑦᑕᕋᓗᐊᖅᑐᑕ 

ᐅᓐᓂᕐᓗᕕᖕᒧᑦ ᑐᓵᔭᐅᖏᓚᒍᑦ ᑐᓪᓕᐊᓄᑦ 

ᒥᓂᔅᑑᓂᖓᑕ ᐊᕗᖓᓘᓐᓃᑦ ᐃᖃᓗᑦᑑᑎᐊᕐᒧᑦ 

ᐅᕝᕙᓘᓐᓃᑦ ᑲᖏᖅᖠᓂᕐᒧᑦ ᐅᕝᕙᓗᑭᐊᖅ 

ᐃᖃᓗᖕᓄᑦ. ᐃᒻᒪᖄ ᐃᑉᐱᒋᔭᐅᒐᓗᐊᖅᐱᑖ 

ᐃᓅᖃᑎᕗᑦ ᓈᒻᒪᒃᓴᓐᖏᑦᑐᑎᒃ ᐅᕙᑦᑎᓐᓄᑦ 

ᐅᓐᓂᕐᓗᒃᑳᖓᑕ ᓴᖅᑭᑎᑦᑕᕌᖓᑦᑎᒍ 

ᐃᑉᐱᒋᔭᐅᒐᓗᐊᖅᐸᑦ? ᐅᖃᖅᑎ ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ 

ᐲᑕᓴ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᖁᔭᓐᓇᒦᓪᓗ ᐊᐱᕆᒻᒪ ᒪᓕᒐᓕᐅᑎᒧᑦ. 

ᒪᓕᒐᓕᒃ ᑕᐃᒫᒃ ᐊᑲᖅᓴᓐᖏᒍᑕᐅᔪᓂᒃ 

ᐱᑎᑕᐅᒍᑎᒃ ᐊᕕᑦᑐᖅᓯᒪᔪᓂ 

ᐊᓪᓚᕝᕕᖏᓐᓅᖅᑎᑕᐅᒍᓐᓇᖅᑐᑦ ᐅᕝᕙᓘᓐᓃᑦ 

ᑕᐃᒃᑯᐊ ᑎᓕᔾᔪᑎᒋᔪᓐᓇᕋᒃᑭᑦ ᑕᐃᒃᑯᓄᖓ 

ᑲᒪᒋᔭᖃᖅᑐᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑦ ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᖅᐸᕋᓗ 

ᒥᓂᔅᑕ. ᑕᒪᓐᓇ ᐊᑐᖁᔭᐅᔪᖅ ᒪᓕᖁᔭᐅᔪᖅ 

ᐊᖅᑯᑎᒋᖁᔭᐅᔪᖅ ᐊᖅᑯᑎᒋᓇᓱᒃᑲᓗᐊᖅᑐᒍ, ᓇᐅᒃ 

ᑐᓴᖅᑕᐅᔫᔮᕈᓐᓇᖏᒻᒪᑕ. 

 

ᐃᒻᒪᖃ, ᐅᖃᖅᑎ, ᓯᓂᒃᑕᕐᕕᖕᒥ ᓯᓂᒃᑕᕌᖓᑦᑕ 

ᑐᔪᕐᒥᕕᓐᓂ ᑎᑎᖅᑲᖅᑕᖃᖃᑦᑕᕐᒪᑦ 

ᑕᑕᑎᕆᐊᖃᖅᑐᓂᒃ ᑐᓐᖓᓱᑦᑎᑕᐅᑦᑎᐊᓚᐅᖅᐱᑦ 

ᑕᒫᓂ ᓯᓂᒃᑕᕐᕕᑦ ᓈᒻᒪᑦᑎᐊᓚᐅᖅᐸ? ᒪᑯᐊᖃᐃ 

ᐋᓐᓂᐊᕐᕕᑦ ᓄᓇᓕᖕᓂ ᐊᒻᒪ 

ᐋᓐᓂᐊᕐᕕᓕᐊᕐᕕᐅᕙᑦᑐᑦ ᐋᑐᕚᒥ, ᐅᐊᓂᐸᒡᒥ, 

ᐃᑦᒪᓐᑕᓐᒥ, ᑰᔪᐊᕐᒥ, ᐃᖃᓗᖕᓂ, ᐊᒻᒪ ᔭᓗᓇᐃᕝᒥ. 

 

ᑕᐃᒪᐃᑦᑐᒥᒃ ᑕᑕᑎᕆᐊᖃᖅᑐᖃᖃᑦᑕᓕᖅᐸᑕ 

ᒥᓂᔅᑕ ᑎᑎᕋᕐᕕᐊᓄᑦ ᐅᕙᒃᑎᓐᓄᓪᓘᓐᓃᑦ 

ᐊᐅᓪᓚᖅᑎᑕᐅᖃᑦᑕᕐᓗᑎᒃ. ᑭᓯᐊᓂ 

ᐋᖅᑭᒐᔭᖅᑰᖅᑐᖅ ᑐᓵᔭᐅᔫᔮᖏᓇᑦᑕ ᑕᒪᓐᓇ 

ᓈᒻᒪᒋᖅᑰᔨᕙᐅᒃ ᑕᑕᑎᕆᐊᖃᖅᑐᓂᒃ ᐋᓐᓂᐊᕕᑦ 

ᐊᒻᒪᓗ ᐃᓄᖃᕐᕕᑦ ᐃᒡᓗᐊᓗᐃᑦ ᐱᑕᖃᓕᖅᐸᑕ 

ᐋᓐᓂᐊᕐᕕᓕᐊᖅᑐᓕᒫᓂᒃ ᑕᑕᑎᖅᑕᐅᒍᒪᒍᑎᒃ 

ᑕᑕᑎᖅᑕᐅᒍᓐᓇᕐᓗᑎᒃ. ᑕᑕᑎᖅᑕᐅᒍᒪᖏᒃᑯᑎ 

ᖃᓄᐃᖏᑦᑐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ 

ᐲᑐᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᕕᐊᒋᑦᑎᐊᖅᑕᕋ ᑖᒃᑯᐊ 

ᓄᓇᕘᒥᐅᑕᐅᔪᓂᓛᒃ ᒥᑦᑎᒪᑕᓕᒻᒧᑦ 

ᒪᓕᒐᓕᐅᖅᑎᐅᔪᖅ ᐃᖅᑲᓇᐃᔭᖅᑎᕗᑦ ᕿᒥᕐᕈᔪᑦ 

ᐊᒻᒪᓗᑦᑕᐅᖅ ᑖᒃᑯᐊ ᐅᖃᐅᓯᕆᔭᑎᑦ ᑐᓵᒻᒪᑕ 

ᐃᖅᑲᓇᐃᔭᖅᑎᒋᔭᕗᑦ ᑕᐃᒪᐃᓐᓂᐊᑐᖅᑲᐃ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐃᑉᐸᖓᓂᒃ ᐃᓚᒋᐊᕈᑦ ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐃᑉᐸᖓᓂᒃ ᐃᓚᒋᐊᕈᑦ ᒥᔅᑕ ᐃᓄᒃ ᐅᖃᖅᑲᐅᒻᒪᑦ 

ᑕᒪᒃᑯᐊ ᒪᓕᒐᓕᐅᖅᑎᑐᐃᓐᓇᐅᔪᑦ ᑕᒪᒃᑯᐊ 

ᐃᓄᖁᑎᕗᑦ ᐊᓪᓚᕝᕕᑦᑎᓐᓄᑦ 

ᖃᖓᑕᓲᒃᑯᕕᒻᒥᓘᓐᓃᑦ ᓈᒻᒪᓴᓐᖏᓂᕐᒥᓂᒃ 

ᐋᓐᓂᐊᕕᓕᐊᖅᓯᒪᓪᓗᑎᒃ ᐅᖃᒐᔪᒻᒪᑕ. 

 

ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᐊᒻᒪᓗᑦᑕᐅᖅ 

ᒥᓂᔅᑕᐅᔪᖅ ᐃᒫᒃ ᐊᑲᖅᓴᓐᖏᒍᑎᓂᒃ 

ᑐᓴᖅᑎᑕᐅᒍᑦᑕ ᑕᕝᕗᖓ ᒪᓕᒐᓕᐅᕐᕕᒨᕐᓗᒋᑦ 

ᐃᓛᓐᓂᒃᑯᑦ ᐅᖃᖃᑎᒋᕙᑦᑕᕗᑦ ᐊᔾᔨᒌᖏᑦᑐᑦ 

ᐅᖃᐅᑎᒐᓗᐊᖅᑐᒋᑦ ᐋᓐᓂᐊᕕᑦ ᖃᓄᐃᒍᓐᓇᖅᑭᑕ? 

ᑕᒪᒃᑯᐊ ᐊᑲᖅᓴᓐᖏᒍᑎᐅᔪᑦ ᑐᓴᖅᑎᑎᔾᔪᑎᒋᔭᕗᑦ 

ᐃᒫᖃᐃ ᖃᓄᐃᓕᒋᐊᕈᑎᓪᓚᕆᐅᕙᒃᑲᓗᐊᖅᑯᖅᑲᐃ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐲᑕᓴᓐ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒪ ᐅᖃᖅᑲᐅᒐᒪ ᓂᓐᖓᕐᒧᑦ... 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒪ ᐅᖃᖅᑲᐅᒐᒪ ᓂᓐᖓᕐᒧᑦ. ᒥᔅᑕ 

ᓂᓐᖓᖅ ᒪᓕᒐᓕᐅᖅᑎᓕᒫᒡᓗ ᐃᓱᒫᓗᒍᑎᖃᕈᑎᒃ. 

ᐅᖃᐱᓗᒡᕕᐅᖃᑦᑕᕈᑎᒃ ᐋᖅᑭᑦᑕᐅᕙᓪᓕᐊᖏᑉᐸᑕ 

ᖃᕋᑕᐅᔭᒃᑯᓪᓘᓐᓃᑦ ᑎᑎᕋᕐᕕᐅᓗᖓ 

ᐊᒡᓚᒡᕕᒐᓐᓅᖅᑐᖃᕐᓗᓂᓘᓐᓃᑦ. ᒥᔅᑕ ᓂᓐᖓᖅ  

ᐅᕙᓐᓄᐊᖃᑦᑕᖅᓯᒪᒻᒪᑦ ᑕᐃᒪᓐᓇ ᐃᑲᔪᕋᓱᐊᖅᖢᓂ 

ᓂᕈᐊᖅᑎᒥᓂᒃ. 

 

ᑕᐃᒪᓐᓇᑦᑕᐅ ᒪᓕᒐᓕᐅᖅᑎᑦ ᐃᓚᖏᑦ ᑕᐃᒪᓐᓇ 

ᐅᖃᐱᓘᑕᐅᔪᑦ ᑕᒪᒃᑯᐊ ᐱᒻᒪᕆᐅᑎᑕᕋᓗᐊᕗᑦ 

ᐊᒃᓱᕉᑎᒋᖃᑦᑕᖅᖢᑎᒍᓪᓗ ᐋᖅᑭᒐᓱᒃᖢᒋᑦ. 

ᒪᒥᐊᓇᐅᒐᓗᐊᖅ ᕿᓚᒥᒃᑯᑦ 

ᑭᐅᑲᐅᑎᒋᖃᑦᑕᓐᖏᓐᓇᑦᑕ 

ᐱᔭᕆᐊᑐᔪᒻᒪᕆᐅᖃᑦᑕᕐᒪᑕ ᐊᒻᒪᓗ 

ᐅᖃᓪᓚᖃᑎᒋᒋᐊᖃᖅᖢᑎᒍ ᑕᒪᒃᑯᐊ 

ᐃᖅᑲᓇᐃᔭᖅᑎᓪᓚᑦᑕᑦ ᖃᓄᐃᑦᑐᖃᓚᐅᕐᒪᖔᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐱᖅᑯᑎᑦ ᐅᖃᐅᓯᐅᒃᑯᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓄᑦ ᒥᔅᑕ ᑰᓕ. 

 

ᐊᐱᖅᑯᑦ 393 - 3(3): 

ᐊᑦᑕᓇᖅᑕᐃᓕᒪᑎᑕᐅᕙᓐᓂᖏᑦ 

ᐋᓐᓂᐊᕕᓕᐊᕈᔾᔭᐃᑦ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓇ ᓯᕗᓪᓕᖅᐹᒥᒃ 

ᐃᓕᑕᕆᔪᒪᒡᓗᒍ ᖁᔭᓐᓇᒦᕆᐊᖃᖅᑰᕋᑦᑎᒍ 

ᐃᒃᐸᒃᓵᓂ ᑐᓴᕋᒃᓴᑎᑦᑎᓐᓄᑦ ᑕᐃᒃᑯᐊ 

ᑎᒻᒥᓲᖅᑎᑕᖃᓚᐅᕐᒪᑦ ᐃᒥᐊᓗᒃᓯᒪᓗᐊᖅᑐᒥᒃ 

ᖃᖓᑕᔪᕕᓂᒥᒃ. ᑖᓐᓇ ᖃᖓᑕᓲᒃᑯᕕᒻᒥ ᐅᐊᑦᓯᔨᖓ 

ᖃᐅᔨᔭᕕᓂᕆᓚᐅᕐᒪᒍ ᑕᐃᒃᑯᐊ ᑐᓴᖅᖢᒋᑦ ᑖᓐᓇ 

ᐃᓕᑕᕆᔭᐅᔭᒋᐊᖃᓪᓚᕆᑦᑑᔮᖅᑐᖅ. 

 

(ᑐᓵᔨᑎᒍᑦ) ᐊᐱᖅᑯᑎᒃᓴᖃᕋᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᑕᐃᒪᓐᓇ ᐱᒻᒪᕆᐅᒋᐊᖃᕐᒪᑦ ᑕᒪᒃᑯᐊ 

ᖃᐅᔨᒋᐊᖃᕋᑦᑎᒍ ᐱᒻᒪᕆᐅᓂᖓᓄ ᑕᒪᒃᑯᐊ 

ᐅᐊᑦᓯᔨᐅᖃᑦᑕᖅᑐᑦ. ᓲᕐᓗ ᐋᓐᓂᐊᕐᕕᓕᐊᖅᑐᓄᑦ 

ᐸᖕᓂᖅᑑᒥᐅᓄᑦ ᕿᑭᖅᑕᔪᐊᒥᐅᔪᓄᓪᓗ 

ᐋᓐᓂᐊᕐᕕᓕᐊᖅᓯᒪᔪᒃᓴᐅᒻᒪᑕ ᖃᓪᓗᓇᑦ 

ᓄᓇᖓᓐᓂ ᐃᖃᓗᖕᓂᓪᓘᓐᓃᑦ. 

 

ᑕᐃᒪ ᐊᐱᖅᑯᑎᒋᔭᕋ ᒥᓂᔅᑕᒧᑦ, ᑕᐃᒪ ᑖᓐᓇᖃᐃ 

ᒥᓂᔅᑕ ᑐᓴᖅᑎᑦᑎᖃᑦᑕᖅᓯᒪᕙ ᑕᒪᒃᑯᓂᖓ 50 

ᐳᓴᓐ ᐅᖓᑖᓂ ᑕᒪᒃᑯᐊ ᐋᓐᓂᐊᕐᕕᓕᐊᖅᑐᓂᒃ 

ᐊᔾᔭᖅᑐᐃᖃᑦᑕᖅᑐᑦ ᑳᓐᑐᓛᖃᑎᖃᖅᑐᑦ ᓄᓇᕗᑦ 

ᒐᕙᒪᒃᑯᖏᓐᓂᒃ ᑎᒻᒥᓲᒃᑯᑦ ᐃᓱᒫᓗᒍᑎᒋᔭᒥᓂᒃ 

ᐅᖃᐅᓯᖃᖃᑦᑕᖅᓯᒪᕙᑦ ᑖᒃᑯᐊ ᐃᑭᒪᔪᑦ 

ᖃᖓᑕᔫᒃᑯᑦ ᐊᖁᑎᖓᑦ ᐃᒥᖅᓯᒪᔪᒥᓂᐅᑎᓪᓗᒍ? 

ᑕᒪᓐᓇ ᐅᖃᐅᓯᕆᓯᒪᕙᖓᖃᐃ ᑲᓇᐃᑎᐊᓐ 

ᓄᐊᑦᑯᓐᓄ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒪ ᐅᖃᖅᑎᑦ ᑖᒃᑯᐊ ᖃᕋᑕᐅᔭᒃᑯᑦ 

ᑎᑎᖅᑲᐅᓯᐊᑐᐃᓐᓇᖃᑦᑕᓚᐅᖅᑐᖓ ᑖᒃᑯᐊᓗ 

ᒪᓕᒐᓕᐅᖅᑎᓕᒫᑦ ᑲᓇᐃᑎᐊᓐ ᓄᐊᑦᑯᓐᓄᑦ 

ᐅᖃᕈᓐᓇᕐᒪᑕ. ᑕᐃᒪᓐᓇ 

ᐱᓕᕆᐊᕆᔭᐅᑲᐅᑎᒋᓚᐅᕐᒪᑦ ᐊᑐᐊᒐᑎᒍᑦ 

ᖃᓄᓪᓚᑦᑖᖅ ᐊᑐᖅᑕᐅᔪᕕᓂᐅᒻᒪᖔᖅ ᐊᒻᒪᓗ 

ᖃᓄᖅ ᐅᖃᐅᓯᕆᔭᐅᒋᐊᖃᓂᖓ. ᑎᑎᕋᖅᓯᒪᔪᓂᒃ 

ᐱᑕᖃᓐᖏᓐᓇᒪ. ᑖᒃᑯᐊ ᑎᖕᒥᓲᓕᕆᔨᒃᑯᑦ 

ᕿᓚᒥᑯᓗᒃ ᐋᖅᑭᒃᓯᓚᐅᕐᒪᑕ ᑖᒃᑯᐊ 

ᐋᓐᓂᐊᕐᕕᓕᐊᖅᑐᑐᐃᓐᓇᐅᖏᑦᑐᓄᑦ ᐃᑭᒪᔪᓄᑦ 

ᑭᒃᑯᑐᐃᓐᓇᕐᓄᑦ ᑕᒪᓐᓇ ᐅᓗᕆᐊᓇᕐᒪᑦ. 

ᖃᓄᐃᓕᐅᓚᐅᒪᖔᒡᓗ ᑖᓐᓇ 

ᖃᖓᑕᔫᖅᑎᐅᓚᐅᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪᓐᓇ 

ᑲᑉᐱᐊᓱᒋᐊᖃᖅᑐᒍᑦ ᒐᕙᒪᒃᑰᓪᓗᑕ ᐱᓗᐊᖅᑐᒥᒃ 

ᑖᒃᑯᐊ ᖃᖓᑕᔫᓕᕆᔨᒃᑯᑦ 50%ᖏᓐᓂᒃ ᓲᕐᓗ 

ᐋᓐᓂᐊᕐᕕᓕᐊᕈᔾᔨᖃᑦᑕᕐᒪᑕ ᖃᖓᑕᔫᖅᑎᑦ. 

ᑕᐃᒪᓐᓇ ᐃᓱᒫᓗᒋᐊᖃᖅᐳᒍᑦ ᑕᒪᓐᓇ 

ᑭᖑᓪᓕᖅᐹᖑᑐᐃᓐᓇᕆᐊᖃᖏᒻᒪᑦ 

ᐱᑕᖃᖅᑐᒃᓴᐅᒥᒻᒪᑦᑕᐅ ᐊᓯᖏᓐᓂᒃ 

ᑕᐃᒪᐃᒃᓯᒪᔪᓂᒃ ᑕᒪᓐᓇ ᐱᓪᓗᒍ. 

 

ᑖᓐᓇᖃᐃ ᒥᓂᔅᑕ ᑲᒪᔨᒋᔭᐅᓗᓂ 

ᐊᑐᓕᖅᑎᑦᑎᓂᕐᒧᑦ ᑖᒃᑯᓂᖓ 

ᑳᓐᑐᓛᖃᑎᖃᕐᓂᑦᑎᓐᓄᑦ 

ᖃᖓᑕᔫᖅᑐᓕᕆᔨᒃᑯᓐᓂᒃ. 

ᐅᓗᕆᐊᓇᓐᖏᑦᑐᒦᑎᑕᐅᒋᐊᖃᕐᒪᑕ ᑭᒃᑯᑐᐃᓐᓇᐃᑦ 

ᖃᖓᑕᔫᖅᑎᑦ ᑲᓇᐃᑎᐊᓐ ᓄᐊᑦᑯᓐᓂ. ᑕᐃᒪᓐᓇ 

ᑐᓴᖅᑎᓐᓂᐊᖅᐱᓯᐅᒃ ᑲᓇᐃᑎᐊᓐ ᓄᐊᑦᑯᑦ 

ᐊᑲᐅᓐᖏᓕᐅᕈᑎᒋᒐᒃᓯᐅᒃ ᑕᒪᓐᓇ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᖑᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᒧᓪᓗ 

ᒥᓂᔅᑕ., ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᑎᔨᒍ): ᖁᔭᓐᓇᒦᑉᐸᕋ 

ᐊᒻᒪᓗ, ᐅᖃᖅᑎ, ᑲᓇᐃᑎᐊᓐ ᓄᐊᑦᑯᑦ ᕘᔅ 

ᐃᐅᒃᑯᓪᓗ ᐊᒻᒪᓗ ᐊᓯᖏᑦ ᑕᒪᒃᑯᐊ 

ᖃᖓᑕᔫᖅᑎᐅᖃᑦᑕᖅᑐᑦ ᑕᐃᒪᓐᓇ 

ᖃᑦᑎᑕᐅᓴᒻᒪᕆᐊᓗᓐᓂᒃ ᐃᒪᓐᓇ ᖃᖓᑕᖃᑦᑕᕐᒪᑕ. 

ᑖᓐᓇ ᓯᕗᓪᓕᖅᐹᖑᑎᓪᓗᒍ ᑐᓴᖅᓯᒪᔭᕋ ᓄᓇᕗᒻᒥ. 

ᐄ, ᑕᐃᒪᓐᓇ ᑕᒪᓐᓇ ᓯᕗᓪᓕᖅᐹᒥᒃ 

ᐊᑐᖅᑕᐅᓯᒪᔫᔮᕐᒪᑦ ᑐᓴᓚᐅᖅᓯᒪᔭᓐᓂᒃ 

ᑳᑦᑐᓛᖃᑎᒋᒐᑦᑎᒍ ᑖᒃᑯᐊ ᖃᖓᑕᔫᖅᑎᑦ. 

ᑕᐃᒪᖃᐃ ᑐᓴᖅᑎᓯᑦᓯᐊᕐᓂᐊᖅᑐᒍᑦ 

ᐊᖅᑯᑎᖃᑦᓯᐊᕐᓗᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ (ᑐᓵᔨᑎᒍᑦ): ᐄ, ᖁᔭᓐᓇᒦᖅᐸᕋ ᑖᓐᓇ 

ᐊᖅᑯᑎᑦᓯᐊᕙᐅᓂᐊᖅᑐᖅ. ᑖᓐᓇ ᒥᓂᔅᑕ ᓲᕐᓗ 

ᒪᓕᒐᕐᓂᒃ ᐋᖅᑭᒃᓯᒋᐊᖃᑦᑐᖅ ᐋᓐᓂᐊᕐᕕᓕᐊᕐᓂᕐᒧᑦ 

ᑖᒃᑯᐊ ᑳᑦᑐᓛᖃᑎᖃᕐᒪᑕ ᐃᓄᓕᕆᔨᒃᑯᓪᓗ. 

 

ᐅᓗᕆᐊᓇᖅᑐᒦᒋᐊᖃᖏᒻᒪᑕ 

ᐋᓐᓂᐊᕕᒻᒦᓐᖔᖅᐸᓪᓕᐊᔪᑦ ᐃᖃᓗᖕᓅᓐᖓᐅᔪᑦ 

ᓄᓇᓕᓐᓄᓪᓗ. ᐅᓗᕆᐊᓇᖅᑐᒦᓚᐅᕐᒪᑕ 

ᐊᒻᒪᓗᒃᑕᐅᖅ ᑖᒃᑯᐊ ᐅᐊᑦᓯᔨᐅᔪᑦ ᖃᖓᑕᓲᑯᕕᒻᒥ 

ᑕᐃᒪᓐᓇ ᐅᖃᐅᓯᖃᕆᐊᖃᖃᑦᑕᕐᒪᑕ. 

 

ᑕᐃᒪ ᒥᓂᔅᑕ ᐱᓕᕆᐊᖃᕆᐊᖃᒻᒪᑦ ᑕᐃᒪᓐᓇ 

ᑳᑦᑐᓛᒃ ᐱᓯᒪᐃᓐᓇᑎᑦᓯᓪᓗᒍᓘᓐᓃᑦ ᐅᕝᕙᓘᓐᓃᑦ 

ᐊᖅᓵᖅᑕᐅᓗᑎᒃ. ᒥᓂᔅᑕ ᓂᕈᐊᕈᓐᓇᕐᒪᑦ ᑕᐃᒪᓐᓇ  

ᒪᓕᒐᕐᒥᓂᒃ ᑳᑦᑐᓛᒍᑎᒋᔭᕐᒥᓂᒃ 

ᐊᐅᓚᑦᓯᐊᓚᐅᖏᒻᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᓪᓗ ᐃᓄᓕᕆᓂᕐᒧᓪᓗ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᑰᓕ 

ᐃᓱᒫᓗᒍᑎᒋᔭᖓᓂᒃ ᐊᒻᒪᓗ ᑖᒃᑯᐊ 

ᐋᓐᓂᐊᕐᕕᓕᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 

 

ᑕᒪᐃᓐᓄᑦ ᑖᒃᑯᐊ ᐃᖏᕐᕋᔭᖃᑦᑕᖅᑐᓄᑦ 

ᖃᖓᑕᔫᒃᑯᑦ ᐃᓱᒫᓗᒍᑎᒋᔭᐅᒋᐊᖃᒻᒪᑕ. 

ᑎᑎᕋᖅᓯᒪᔪᖅᑕᖃᖏᓇᑦᑕ 

ᖃᓄᐃᓕᐅᖅᑕᐅᓚᐅᕐᒪᖔᑕ ᑖᒃᑯᐊ ᐱᕙᓪᓕᐊᔪᑎᒍᑦ 

ᓴᖅᑭᔮᓚᐅᖅᑑᒐᓗᐊᑦ. 

ᖃᓄᐃᓕᐅᕈᑎᖃᓚᐅᖅᑐᔅᓴᐅᓪᓗᑎᓪᓗ. ᑖᒃᑯᐊ 

ᖃᖓᑕᔫᓕᕆᔨᒃᑯᑦᑕᐅᖅ ᑲᓇᐃᑎᐊᓐ ᓄᐊᑦᑯᑦ. 

ᑖᒃᑯᐊᑦᑕᐅᖅ ᒪᓕᒐᓕᕆᔨᒃᑯᑦ ᖃᖓᑕᔫᓕᕆᔨᒃᑯᓐᓂᒃ 

ᕿᒥᕐᕈᒻᒪᒡᔪᒃ ᒫᓐᓇ ᑕᒪᒃᑯᐊ ᑎᒥᖁᑎᒋᔭᐅᔪᑦ 

ᑲᓇᑕᓕᒫᒧᑦ ᑲᒪᒋᔭᖃᓐᓂᐊᕆᓪᓗᑎᑦᑕᐅᖅ 

ᑖᒃᑯᓂᖓ. 

 

ᑖᓐᓇ ᒥᓂᔅᑕ ᑎᑎᕋᕐᓗᓂ ᓄᖅᑲᑎᑦᓯᓗᓂᓗ 

ᑳᑦᑐᓛᒍᑎᒋᔭᐅᔪᒥᒃ ᑕᐃᒪᓐᓇᐃᒋᐊᖃᕐᓂᕈᑦᑕ 

ᐊᑕᐅᓰᖅᑐᒥᒃ ᑕᐃᒪᐃᑦᑐᖃᓚᐅᖅᑎᓪᓗᒍ 

ᐸᓖᓯᒃᑯᓄᓪᓗ ᑲᒪᒋᔭᐅᓯᒪᑎᓪᓗᒍ. 

ᑕᐃᒪᐃᑦᑐᖃᓐᓂᐸᑦᑕᐅᖅ ᑕᐃᒪᓐᓇ ᐊᓯᖏᓐᓂᒃ 

ᖃᖓᑕᔫᓕᕆᔨᒃᑯᓂᓪᓕᑭᐊᖅ ᒪᕐᕉᒻᒪᑎᒃ ᑖᒃᑯᐊ 

ᓄᖅᑲᖅᑎᒍᓐᓇᕋᔭᖏᓇᑦᑎᒍ. 

 

ᐅᖃᖅᑎ, ᑕᐃᒪ ᖃᐅᔨᑎᒍᒪᔭᕋ ᑖᓐᓇ ᑲᑎᒪᔨᐅᔪᖅ 

ᐱᒻᒪᕆᐅᔪᒻᒪᕆᐊᓘᒻᒪᑦ ᖃᐅᔨᑎᒍᒪᔭᕋ 

ᐊᖅᑯᑎᖃᑦᓯᐊᕐᓗᑕ ᑐᓴᖅᑎᑦᓯᓂᐊᖅᑐᒍᑦ 

ᑎᒻᒥᓲᓕᕆᔨᒃᑯᓐᓄᑦ ᖃᖓᑕᔫᓕᕆᔨᒃᑯᓐᓄᑦ 

ᐃᓱᒫᓗᒍᑎᒋᓪᓚᕆᒃᑲᑦᑎᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᖁᔭᓐᓇᒦᖅᐸᕋ. ᐄ, ᑕᐃᒪᖃᐃ ᒥᓂᔅᑕ 

ᐅᔾᔨᖅᓱᓐᓂᖅᓴᐅᓇᓱᒋᓚᐅᕋᒃᑯ ᑖᓐᓇ ᐊᑯᓪᓕᕐᒥ 

ᒪᓕᒐᓕᐅᖅᑎᐅᔪᖅ ᑕᐃᒪᓐᓇ 

ᐅᖃᐱᓗᒃᑲᓗᐊᖅᑎᓪᓗᑕ ᑐᓴᐅᒪᔫᔮᖃᑦᑕᖏᓐᓇᑦᑕ. 

 

ᑖᓐᓇ ᑕᐃᒫᕈᓘᔭᑐᐃᓐᓇᐅᖏᒃᑲᓗᐊᕋᑦᑕ ᐃᒪᓐᓇ 

ᐅᓗᕆᐊᓇᖅᑐᒦᒋᐊᖃᖏᒻᒪᑕ. 

ᐋᓐᓂᐊᕐᕕᒻᒦᓐᖔᖅᓯᒪᔪᓪᓗ ᐅᓗᕆᐊᓇᓐᖏᑐᒃᑯᑦ 

ᓄᓇᒥᓐᓄᑦ ᑎᑭᑦᓯᐊᖅᑎᑕᐅᖃᑕᕆᐊᖃᕋᓗᐊᕐᒪᑕ. 

ᑖᓐᓇ ᑳᑦᑐᓛᒋᔭᐅᔪᖅ ᓯᖁᒥᑕᐅᓯᒪᓕᕐᒪᑦ. 

 

ᒥᓂᔅᑕ ᐅᖃᕈᓐᓇᖅᐸ ᑲᑎᒪᕕᐅᑉ ᐃᓗᐊᓄᑦ 

ᑐᓴᖅᑎᑦᑎᓂᐊᕋᕕᑦ ᐃᓱᒫᓗᒍᑎᒋᔭᕐᓂᒃ. 

ᖃᐅᔨᒃᑲᖅᑕᐅᓗᑎᒃ ᑕᐃᒃᑯᐊ ᖃᖓᑕᔫᓕᕆᔨᒃᑯᑦ 

ᓈᒻᒪᒋᔭᐅᒍᓐᓃᕐᒪᑕ ᐃᓕᒃᓯᓐᓄᑦ ᑳᑦᑐᓛᖃᖅᖢᑎᓪᓗ. 

ᑕᐃᒪᓐᓇ ᐅᖃᕈᓐᓇᓂᐊᖅᐱᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᖁᔭᓐᓇᒦᖅᐸᕋ ᒥᔅᑕ ᑰᓕ ᐊᐱᖅᑯᑎᒋᔭᖓᓄᑦ. 

ᐅᖃᖅᑎ, ᑕᐃᒪ ᐅᖃᖅᑲᐅᒐᒪ ᑕᒪᓐᓇ ᑳᑦᑐᓛᒃᑯᑦ 

ᐋᖅᑭᒋᐊᕐᓂᐊᖅᐸᕗᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᒥᔅᑕ ᐃᓄᒃ. 

 

ᐱᒋᐊᖅᑎᑕᖅ 032 - 3(3): ᐊᐱᖅᓱᕐᓇᐅᔪᖅ 

ᐃᓚᒋᐊᖅᑕᐅᖁᓪᓗᒍ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᒪᓕᒐᕗᑦ ᒪᓕᓪᓗᒍ 

39(7) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ  

ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎᒧᑦ 

ᑖᓐᓇ ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ 

ᑕᑭᓪᓕᒋᐊᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ,. 

ᐱᒋᐊᖅᑎᑕᐅᔪᒧᑦ ᓈᒻᒪᓴᖅᑐᑦ? ᓈᒻᒪᒃᓴᖏᑦᑐᑦ? 

ᖁᔭᓐᓇᒦᒃ ᒪᓕᒐᓕᐅᖅᑎᑦ. ᑕᐃᒪ 

ᐃᓵᒃᑲᓐᓂᓚᐅᕆᑦᓯ ᑕᑯᑦᑎᐊᕋᑖᖏᓐᓇᒪ. 

ᓈᒻᒪᓴᖅᑐᑦ? ᓈᒻᒪᒃᓴᖏᑦᑐᑦ? ᑖᓐᓇ ᓵᓚᐅᔪᖅ 

ᐱᖁᔨᕗᖔᕈᑦ. 

 

ᑕᐃᒪ ᑲᑎᒪᔾᔪᑎᔅᓴᑎᓐᓄᑦ ᓅᓪᓗᑕ. ᑖᓐᓇ 

ᐊᐱᖅᓱᕐᓇᖅ ᐃᓱᓕᑉᐳᖅ. .7. ᑎᑎᖅᑲᑎᒍᑦ 

ᐊᐱᖅᑯᑎᑦ. 8. ᑭᐅᔾᔪᑎᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑎᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. 10. ᑐᒃᓯᕋᐅᑎᑦ 

ᐊᑎᓕᐅᖅᓯᒪᔪᑦ. 11. ᑭᐅᔾᔪᑎᑦ ᐊᑎᓕᐅᖅᓯᒪᔪᒃᑯᑦ 

ᑐᒃᓯᕋᐅᑕᐅᓚᐅᖅᑐᓄᑦ. 12. ᐅᓂᒃᑳᖏᑦ 

ᑲᑎᒪᔨᕋᓚᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᒃᓴᑦ 

ᐊᓯᖏᓂᓪᓗ. ᒥᔅᑕ ᓂᖏᐅᖓᓐ.  

 

ᑲᑎᒪᔾᔪᑎᒃᓴᖅ 12: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

 

ᑲᑎᒪᔨᕋᓛᑦ ᐅᓂᒃᑳᖓᑦ 023 - 3(3): ᒪᓕᒐᒃᓴᖅ 

29, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᐃᒪ ᐅᓂᒃᑳᕈᒪᔪᖓ ᒪᓕᒐᒃᓴᖅ 39, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᖅᑲᖅᑐᐃᕕᓕᕆᓂᕐᒧᑦ 

ᒪᓕᒐᖅ, ᑲᑎᒪᔨᕋᓛᓄᑦ ᑲᑎᒪᒍᑕᐅᖅᑲᐅᖅᑰᕐᒪᑦ 

ᐊᒻᒪᓗᑦᑕᐅᖅ ᑲᑎᒪᒍᑕᐅᒍᓐᓇᖅᓯᓪᓗᓂ. 

 

ᐅᖃᖅᑎ, ᐊᖏᖅᑕᐅᒍᒪᒐᓗᐊᖅᑐᖓ ᒪᓕᒐᒃᓴᖅ 

68(6) ᑖᓐᓇ ᒪᓕᒐᒃᓴᖅ 39 

ᑲᑎᒪᒍᑕᐅᑲᐅᑎᒋᖁᓪᓗᒍ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑖᓐᓇ ᐊᖏᖅᑕᐅᒍᒪᒻᒪᑦ ᑖᓐᓇ 68(6) ᑖᓐᓇ 

ᖁᔭᓈᓚᐅᐱᓪᓚᓪᓗᒍ ᒪᓕᒐᒃᓴᖅ 39  

ᑲᑎᒪᑐᐃᓐᓇᕈᑕᐅᑲᐅᑎᒋᓂᐊᕐᒪᑦ. ᐋᒡᒑᖅᑕᐅᒻᒪᑦ, 

ᐊᖏᖅᑕᐅᖏᒻᒪᑦ.  

 

12. ᐅᓂᒃᑳᕐᓂᖅ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᓂᓪᓗ 

ᐊᓯᖏᓂᓪᓗ. 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 205 - 3(3): ᓄᓇᕗᑦ 

ᒐᕙᒪᒃᑯᖓᑦ ᓄᖑᔪᐃᑦᑐᒃᓴᔭᓕᕆᓂᕐᒧᑦ 

ᐊᑐᐊᒐᕐᒧᑦ ᐅᖃᐅᓯᒃᓴᖅ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᖁᕕᐊᓱᑉᐳᖓ 

ᓴᖅᑭᑎᑦᑎᒍᓐᓇᕋᒪ ᓄᓇᕗᑦ ᒐᕙᒪᒃᑯᖏᑦᑕ ᑖᒃᑯᐊ 

ᐊᑐᐊᒐᓕᕆᓂᕐᒧᑦ ᓄᖑᔪᐃᑦᑐᓕᕆᓂᕐᒧᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑲᑎᒪᔾᔪᑎᔅᓴᑎᓐᓄᑦ 13 ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. ᓄᓇᓕᓐᓂ ᒐᕙᒪᓕᕆᓂᕐᒧᑦ 

ᐱᔨᑦᓯᕋᖅᑎᓪᓗ, ᒥᔅᑕ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 206 - 3(3): ᑲᓇᑕᒥ 

ᒥᓂᔅᑕᐅᔪᐃᑦ ᑲᑎᒪᓂᖏᓐᓄᑦ ᐅᓂᒃᑳᖅ 

ᒥᓂᔅᑕᓄᑦ ᑐᐊᕕᕐᓇᖅᑐᓕᕆᓂᕐᒧᑦ 

ᕕᒃᑐᐊᕆᐊ, ᐲᓰ-ᒥ ᒪᐃ 2012-ᖑᑎᓪᓗᒍ 

(ᑯᓱᒐᖅ) 

ᓴᖅᑭᑕᐅᔪᖅ ᑎᑎᖅᑲᒃ 207 - 3(3): 

ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓᑕ 

ᐊᕐᕌᒍᑕᒫᑦ ᐅᓂᒃᑳᖓᑦ 2011-ᒧᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑎ. 

ᑕᐃᒪ ᓴᖅᑭᑎᑦᑎᒍᒪᔪᖓ ᒪᕐᕉᓐᓂᒃ ᑎᑎᖅᑳᓐᓂᒃ. 

ᐅᖃᖅᑎ, ᖁᕕᐊᓱᑉᐳᖓ ᑖᒃᑯᐊ FPTᖑᓂᕋᖅᑕᐅᔪᑦ 

ᐅᓂᒃᑳᖏᑦ ᑕᐃᒪᓐᓇ ᑐᐊᕕᕐᓇᖅᑐᓕᕆᓂᕐᒧᑦ 

ᐊᐅᓚᑦᑎᔨᑦ ᕕᒃᑐᐊᕆᐊᒥ ᑲᑎᒪᒍᑕᐅᓚᐅᖅᑐᒥᒃ ᒪᐃ  



ᐱᖓᑦᓯᖅ, ᔫᓂ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2759 

 

 

2012 ᐊᒻᒪᓗᑦᑕᐅᖅ ᑖᓐᓇ ᖃᑦᑎᕆᔨᒃᑯᑦ 2011 

ᐅᓂᒃᑳᖏᓐᓂ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

13 ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᓴᖅᑭᑎᑕᐅᓂᖏᑦ 

ᑎᑎᖅᑲᐃᑦ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᑮᓇᐅᔭᓕᕆᔨᒃᑯᓄᓪᓗ, ᒥᔅᑕ 

ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 208 - 3(3): 

ᐅᓂᒃᑳᓕᐊᑦ ᓯᓚᕐᔪᐊᕐᒥ ᑲᑎᒪᔨᕐᔪᐊᓄᑦ 

ᓂᕆᔭᒃᓴᖃᐃᓐᓇᕈᓐᓇᕐᓂᕐᒧᐊᖓᔪᒥᒃ 

ᓄᓇᕘᒥ (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 209 - 3(3): ᒐᕙᒪᒃᑯᑦ 

ᑎᒥᖁᑎᖏᓐᓄᑦ ᑲᑎᒪᔨᑦ ᐊᕐᕌᒍᑕᒫᑦ 

ᑎᑎᖅᑲᖏᑦ ᓂᕆᐅᓐᓂᕐᒧᑦ 2012-2013-ᒥ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᒪᕐᕉᓐᓂᒃ ᓴᖅᑭᑎᑦᑎᒍᒪᒐᒪ. 

ᖁᕕᐊᓱᑉᐳᖓ ᓴᖅᑭᑎᑦᑎᒍᓐᓇᕋᒪ ᑖᒃᑯᐊ 

ᓂᕿᖃᑦᑎᐊᕆᐊᖃᕐᓂᕐᒧᑦ ᓄᓇᕗᒻᒥ ᐱᔾᔪᑎᒋᓪᓗᒋᑦ 

ᐅᓂᒃᑳᖅᑕᐅᓯᒪᔪᑦ 2012-2013 ᓂᕆᐅᒋᔭᐅᔪᑦ 

ᑖᒃᑯᐊ ᑎᑎᖅᑲᐃᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

13 ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᐊᐅᓚᑦᑎᔨᑦ ᒐᕙᒪᓕᕆᓂᕐᒧᓪᓗ, ᓯᕗᓕᖅᑎ ᐋᕆᐊᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 210 - 3(3): ᓄᓇᕗᑦ 

ᒐᕙᒪᒃᑯᑦ ᐃᓄᓕᒫᖅᑎᑦᑎᓂᖓᓐᓄᑦ 

ᓄᖑᔪᐃᑦᑐᓕᕆᓂᕐᒧᑦ, ᓇᐃᓈᖅᓯᒪᔪᖅ 

ᐅᓂᒃᑳᖅ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᒃᑯᐊ ᓴᖅᑭᑎᒍᒪᒐᒃᑭᑦ ᒐᕙᒪᒃᑯᓐᓄᑦ 

ᓄᖑᔪᐃᑦᑐᒧᑦ ᑲᑎᒪᔾᔪᑕᐅᓚᐅᖅᑐᑦ ᐅᓂᒃᑳᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑲᑎᒪᔾᔪᑎᒃᓴᑎᓐᓂ 13, ᓴᖅᑭᑎᑦᑎᓂᖅ 

ᑎᑎᕋᖅᓯᒪᔪᓂᒃ ᐅᖃᐅᓯᓕᕆᓂᕐᒧᑦ 

ᐃᓐᓇᑐᖃᓕᕆᓂᕐᒧᓪᓗ ᐅᕕᒃᑲᓕᕆᓂᕐᒧᓪᓗ ᒥᓂᔅᑕ 

ᐋᕆᐊᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 211 - 3(3): ᓄᓇᕗᒻᒥ 

ᓇᓚᐅᒃᑳᖅᑎᑦᑎᓂᕐᒧᑦ ᑮᓇᐅᔭᓂᒃ 

ᐅᓂᒃᑳᖏᑦ 2010-ᒧᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦ ᐅᖃᖅᑎ. ᖁᕕᐊᓱᒃᑐᖓ ᑖᒃᑯᐊ 

ᓇᓚᐅᖅᑖᓂᕐᒧᑦ ᓄᓪᓗᒐᓱᐊᕐᓂᕐᒧᑦ 

ᑮᓇᐅᔭᓕᕆᔾᔪᑎᕕᓂᑦ ᓴᖅᑭᑎᒋᐊᒃᓴᖅ ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓅᕐᓂᐊᕐᓗᓂ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᓗᓂ 

ᓯᕗᓪᓕᖅᐹᒥᒃ ᐅᖃᓕᕐᒫᖅᑕᐅᒋᐊᓕᓐᓂᒃ. 16. 

ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒪᑖᒻ ᓯᕗᓕᖅᑎ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 40 - ᑭᒡᒐᖅᑐᐃᔨ ᓱᕈᓯᕐᓄᑦ 

ᐃᓅᓱᒃᑐᓄᓪᓗ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᓅᑦᓯᒋᐊᖅᐳᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᐊᕐᕕᐊᓄᑦ ᑖᓐᓇ ᒪᓕᒐᒃᓴᖅ 40-

ᒧᑦ ᑭᒡᒐᖅᑐᐃᔨᐅᓂᐊᖅᑐᖅ ᓱᕈᓯᕐᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐱᖁᔨᕗᖔᕈᒻᒧᑦ ᓂᕈᐊᕈᒪᓕᕐᒪᑕ. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᖃᖅᐸ? ᑖᓐᓇ ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ 40 ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓯᒪᓕᖅᑯᖅ. 17. ᓯᕗᓪᓕᖅᐹᒥᒃ 

ᐅᖃᓕᒫᕐᓂᖅ ᒪᓕᒐᒃᓴᓂᒃ. 18. ᑐᓪᓕᐊᓂ 

ᐅᖃᓕᒫᕐᓂᖅ ᒪᓕᒐᒃᓴᐃᑦ. 19. 

ᐃᓱᒪᒃᓴᖅᓯᐅᕈᑕᕐᓂᒃ ᑲᑎᒪᑐᐃᓐᓇᖅᑐᓂᒃ 

ᐊᓯᖏᓐᓂᓪᓗ ᒥᓂᔅᑕᐃᑦ ᐅᖃᐅᓯᖏᑦ 155 (3). 

ᐱᒋᐊᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᖅᑐᓄᑦ, 20  

ᒥᓂᑦᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ ᒥᔅᑕ ᐃᓄᒃ 

ᐃᒃᓯᕙᐅᑕᕐᒦᓪᓗᓂ. ᖁᔭᓐᓇᒦᒃ. ᐃᖅᓱᒃᑎ. 

 

>>ᓄᖅᑲᑲᐃᓐᓇᖅᑐᑦ 16:52ᒥ ᑲᔪᓯᒃᑲᓂᖅᑐᑎᓪᓗ 

17:14ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ)(ᑐᓵᔨᑎᒍᑦ): ᖁᔭᓐᓇᒦᒃ 

ᐃᖅᓱᒃᑎ. ᒫᓐᓇ ᑲᑎᒪᓂᖅ ᐱᒋᐊᖅᑎᓕᕆᕙᕋ. 

ᒫᓐᓇ ᑲᑎᒪᔨᑐᐃᓐᓇᐅᑎᓪᓗᑕ 

ᐱᓕᕆᐊᖃᕐᓂᐊᖅᑐᒍᑦ ᒥᓂᔅᑕᐅᑉ ᐅᓂᒃᑳᖓ 

ᓈᓴᐅᑎᓕᒃ 155-3(3). ᑲᑎᒪᔨᑦ ᖃᓄᐃᑦᑐᒪᕕᓯ? 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᓕᕆᐊᖃᕈᒪᒐᑦᑕ ᒥᓂᔅᑕᐅᑉ ᐅᖃᐅᓯᖏᓐᓂ 155-

3(3). ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᕋᒻᐴᑦ. ᒥᓂᔅᑕ 

ᑖᒃᓱᒥᖓ ᐅᓂᒃᑳᓕᐊᕕᓂᕐᒥᒃ ᓈᓴᐅᑎᓕᒃ 155-3(3) 

ᐅᖃᐅᓯᖃᕈᓐᓇᖅᓯᕕᑖ? ᒥᓂᔅᑕ ᐋᕆᐊᖅ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᒫᓐᓇ ᑖᓐᓇ ᐅᖃᐅᓯᕆᔪᓐᓇᖏᑕᕗᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐋᕆᐊᒃ. ᒥᓂᔅᑕ 

ᓇᓗᓇᐃᖅᓯᓯᒪᒻᒪᑦ ᑖᒃᓱᒥᖓᒎᖅ ᒫᓐᓇ 

ᐅᖃᐅᓯᖃᕈᓐᓇᖏᓐᓇᒥ ᒫᓐᓇ ᓇᖏᖅᓯᓂᐊᖅᑐᖓ 

ᐅᓂᒃᑳᓂᐊᕐᓗᖓᓗ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑎ. 

ᓅᒋᐊᕐᓗᑕ ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᓂ 

ᐅᓂᒃᑳᓐᓂᖅ ᑲᑎᒪᑐᐃᓐᓇᖅᑐᓄᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓂᒃᑳᖅᑕᔅᓴᖃᖏᒻᒪᑦ ᑖᒃᑯᓄᖓ 

ᑲᑎᒪᑐᐃᓐᓇᖅᑐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 21 

ᐱᖓᔪᐊᓐᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. 22 

ᑲᑎᒪᔾᔪᑎᔅᓴᓂᒃ, ᐊᓪᓚᒃᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᒋᐊᕐᓗᒋᑦ ᑲᑎᒪᓂᐊᕐᖓᑕ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᑦ 9-ᒥ ᐅᓪᓛᒃᑯᑦ. 

 

ᑲᑎᒪᔾᔪᑎᔅᓴᐃᑦ ᔫᓂ 7-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

 ᒪᓕᒐᒃᓴᖅ 40 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒥᓂᔅᑕᐅᑉ ᐅᓂᒃᑳᖓ 155-3(3) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ 

ᑎᑎᕋᖅᑎ. ᑲᔪᓯᓚᐅᖏᓂᑦᑎᓐᓂ 

ᓄᖅᑲᓂᐊᕐᓂᑎᓐᓄᑦ. ᑕᐃᒪ ᑲᑎᒪᔨᑦ ᐊᓂᓂᐊᕋᒪ 

ᑲᑎᒪᔾᔪᑎᔅᓴᐃᑦ ᐅᓪᓗᒥ ᐊᕗᓐᖓᓐᓂᐊᕋᒃᑭᑦ. ᑖᒃᑯᐊ 

ᐊᑎᓕᐅᖅᑕᐅᖁᔭᒃᑲ ᑖᒃᑯᐊ ᑕᑯᕚᖅᑖᕆᓂᐊᕋᒃᑭᑦ. 

ᑖᒃᑯᓄᖓ 500-ᓄᑦ ᐅᓪᓗᓄᑦ ᑖᓐᓇ ᐊᓪᓚᒃᑎᕗᑦ, 

ᒥᔅᑕ ᑯᐊᒃ. 

 

>>ᐸᑦᑕᑐᖅᑐᑦ 

 

ᑲᑎᒪᔭᖅᑐᖃᑦᑕᐃᓐᓇᕐᒪᑦ ᑕᐃᒪᓐᖓᓂᒃ 

ᑲᑎᒪᓚᐅᖅᓯᒪᒐᑦᑕ ᑖᒃᓱᒪ ᑕᑯᕚᖅᑖᕆᓂᐊᕐᖓᒍᑦ. 

 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᖑᓇᓱᓐᓂᖓᓂ, ᔫᓂ 7-ᒥ, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᓄᖅᑲᖅᑐᑦ 17:34ᒥ



 

 

 


